
ӨМНӨХ ҮГ

Нийгмийн бүхий л бүтээн байгуулалт өөрийн гэсэн өртөгтэй байх 
бөгөөд энэ зарчим  нь  байгалийн нөөцийг ашиглахад ч хамаатай. 
Нүүрсний хэрэглээ  өнөөдөр Улаанбаатар хотод нүүрлээд байгаа агаарын 
бохирдол, утаа угаар юм. Агаарын бохирдол болон агаарын бохирдлын 
шалтгаанаар нас барагсад, энэ дундаа 240 хүүхэд жил тутам нас барж 
буй тоо баримт...  

Нүүрс хэрэглэсний улмаас гарч буй, гэхдээ албан ёсны статистикаас 
харж үл болох бодит хохирлууд нь иргэншлийг дагалдан гарч буй золиос 
гэж хэлж болох ч энэ нь өдий өндөр өртөгтэй байх нь үл зохистой хийгээд 
тэвчишгүй юм. 

XII зууны сүүлчээр чулуун нүүрсийг анх ашигласнаас хойш эрчим 
хүчний олборлолт тасралтгүй хөгжсөөр ирсэн. Нүүрснээс гадна ашиглахад 
төвөгтэй ч хүн болон байгаль орчинд сөрөг нөлөө багатай эрчим хүчний 
нөөцүүд бий. Монгол Улсад иргэд  орчин үеийн технологийг нэвтрүүлэх, 
цэвэр нүүрс ашиглахыг шаардах нь зүй ёсны шаардлага бөгөөд шаардах ч 
ёстой юм. Алт, зэс, газрын ховор элемент зэрэг бусад нөөцийг олборлох, 
ашиглах нь мөн адил хамаарна. Эдгээр нөөц, боломжийг ашиглах нь ахиц 
дэвшил эсвэл цэвэр орчин аль аль нь биш, харин эдийн засгийн хөгжлийг 
хэрхэн хүнд болон байгаль орчинд эерэг, ээлтэй, ашигтай болгох вэ гэдэг 
асуулт юм. 

Xүний эрx, нээлттэй нийгэмд учирч буй эдгээр сорилтын шийдэл болоx 
мэргэжлийн сэтгүүл зүйг xөгжүүлэx зорилгоор Конрад-Аденауэр-Сан нь 
урт болон богино хугацааны сэтгүүл зүйн хөтөлбөрүүдийг хэрэгжүүлдэг 
бөгөөд 2024 оны КАС-ийн “Байгаль орчны сэтгүүл зүйн мэргэшүүлэх 
хөтөлбөр”-ийн үр дүнд бичигдсэн энэхүү эмхэтгэлийг та бүхэнд өргөн 
барьж байна. Эмхэтгэлд нийтлэлээ хүргүүлсэн хүндэт багш нар болон 
оролцогч нартаа хөтөлбөрийн зорилго биелэгдэхэд хувь нэмрээ оруулж 
байгаад чин сэтгэлийн талархал илэрхийлье.  

Виктор Франк 
Монгол Улс дахь Конрад-Аденауэр 

Сангийн Суурин төлөөлөгч 

Цаг агаар гэдэг нь тухайн газар нутгийн тодорхой хугацааны  туршид 
ажиглагдах агаар мандлын нөхцөл байдлыг хэлнэ. Үүнд температур, 
агаарын даралт, чийгшил, салхины  хурд, чиглэл, үүлшилт, хур тунадас 
зэрэг үзүүлэлтүүд багтана. Цаг агаар нь богино хугацаанд өөрчлөгддөг 
бол уур амьсгал нь тухайн бүс нутгийн урт хугацааны  дундаж байдлыг 
илэрхийлдэг.

Уур амьсгал гэдэг нь тодорхой бүс нутгийн урт хугацааны  туршид 
ажиглагдсан цаг агаарын дундаж нөхцөл байдал юм. Энэ нь хэдэн арван 
жилээс хэдэн зуун жилийн туршид цуглуулсан температур, хур тунадас, 
салхи, чийгшил зэрэг үзүүлэлтүүдийн дунджаар тодорхойлогддог. Уур 
амьсгал нь тухайн бүс нутгийн байгаль орчин, ургамал амьтан, хүний үйл 
ажиллагаанд ихээхэн нөлөөлдөг.

Цаг агаар, уур амьсгалын асуудлыг судлаж байгаа нь Цаг уурын 
шинжлэх ухаан юм. 

Монгол орны  бүх аймаг, суманд цаг уурын ажиглалтын станц, харуул 
ажиллаж цаг агаарын мониторингийн ажиллагааг тасралтгүй явуулж 
байна. 

Уур амьсгалын нөөц
• Уур амьсгалын өөрчлөлт гэдэг нь урт хугацааны  турш дахь

дэлхийн уур амьсгалын өөрчлөлтийн улмаас үүдсэн агаар мандал,
далай, хуурай газрын дулаарлыг хэлнэ.

• Дундажлалын хугацаатай жишихүйц буюу түүнээс удаан хугацаанд
уур амьсгал эргэж буцахгүй шинжтэй өөрчлөгдөхийг уур амьсгалын
өөрчлөлт гэх ба эргэж буцах буюу хуучин төлөвтөө орох шинжтэй
өөрчлөгдөхийг уур амьсгалын хэлбэлзэл гэнэ.

Уур амьсгалын ирээдүйн төлвийг тооцоолохын тулд шинжлэх ухааны  
олон төрлийн аргачлалыг ашигладаг. Үүнд дараах үндсэн аргачлалууд 
орно.
1. Уур амьсгалын загварчлал (Climate Modeling): Энэ нь компьютерийн

нарийн загварчлал дээр үндэслэгддэг бөгөөд дэлхийн уур амьсгалын
системийг математикийн тэгшитгэлүүдээр дүрсэлдэг. Эдгээр загварууд

МОНГОЛ ОРНЫ УУР АМЬСГАЛЫН ӨӨРЧЛӨЛТ, ТҮҮНИЙГ 
СААРУУЛАХ, ДАСАН ЗОХИЦОХ ҮЙЛ АЖИЛЛАГАА

Доктор (Ph.D), дэд профессор Ш.Оюунтуяа

нь температур, хур тунадас, салхи, далайн урсгал зэрэг олон хүчин 
зүйлсийг хамардаг. Ерөнхийдөө дэлхийн уур амьсгалын загварууд 
(GCMs) болон бүс нутгийн уур амьсгалын загварууд (RCMs) гэж 
ангилагддаг.

2. Өнгөрсөн болон одоогийн дата анализ (Historical and Current Data
Analysis): Өнгөрсөн үеийн цаг уурын мэдээллийг судалж ирээдүйн
хандлагыг тооцоолдог. Энэ нь температурын дундаж өсөлт, хур
тунадасны  өөрчлөлт гэх мэт үзүүлэлтүүдийг ашиглан ирээдүйн
төлвийг таамаглахад тусалдаг.

3. Сценарийн аргачлал (Scenario Approach): Уур амьсгалын өөрчлөлтийг
төсөөлөхийн тулд IPCC зэрэг олон улсын байгууллагууд янз бүрийн
сценари боловсруулдаг. Эдгээр нь хүлэмжийн хийн ялгарал, хүн
амын өсөлт, эдийн засгийн хөгжил гэх мэт хүчин зүйлсээс хамаардаг.
Сценариуд нь бага ялгаралтай ирээдүй (RCP 2.6) болон өндөр
ялгаралтай ирээдүй (RCP 8.5) гэх мэт хувилбаруудыг багтаадаг.

4. Бүс нутгийн дасан зохицох судалгаа (Regional Adaptation Studies):
Уур амьсгалын өөрчлөлт нь бүс нутгаас хамаарч харилцан адилгүй
нөлөөлдөг учир бүс нутгийн түвшний судалгаануудыг хийдэг. Энэ
нь тухайн бүс нутгийн онцлогийг харгалзан тооцооллыг нарийвчлан
гаргадаг.

5. Уур амьсгалын мэдрэмжийн тестүүд (Climate Sensitivity Tests):
Уур амьсгалын системийн мэдрэмжийг шалгах замаар, жишээ нь,
хүлэмжийн хийн хоёр дахин нэмэгдсэн тохиолдолд температур хэрхэн
өөрчлөгдөхийг судалдаг.

Эдгээр аргачлалуудыг хослуулан хэрэглэж, шинжлэх ухаанчид уур
амьсгалын ирээдүйн төлвийг нарийвчлан тооцоолох боломжтой болгодог.

Зураг 1. Дэлхийн дундаж агаарын температурын өөрчлөлт

Дэлхийн хэмжээнд дунджилсан байдлаар 2011-2020 оны  хоорондох 
10 жилд үйлдвэржилтийн өмнөх үе буюу 1850-1900 оны  үеийнтэй 
харьцуулахад 1.09°C–аар дулаарсан. Сүүлийн арван жилд (2011-2020) 
дэлхийн температур түүхэн дэх хамгийн дулаан цэгтээ хүрсэн ба 2016, 
2020 онуудыг 1880 оноос хойш хамгийн халуун жилд тооцсон. Сүүлийн 
171 жилийн хугацаанд агаар мандал дах CO

2
-ийн хэмжээ үйлдвэрлэлийн 

өмнөх үеэс (1850 он) 48%-аар нэмэгдсэн. Дэлхийн цэвдгийн хайлалт 
сүүлийн жилүүдэд эрчимтэй явагдаж одоогоор жилд 428 тэрбум тонн 
хэмжээг хамраад байна. Сүүлийн 100 жилд дэлхийн далайн дундаж 
түвшин 178 мм-ээр дээшилсэн. Цаашид тогтмол өсөх хандлагатай байна. 

Монгол орон газар зүйн байршил, уур амьсгалын системийн хувьд уур 
амьсгалын өөрчлөлтөд хамгийн эмзэг 10 орны  нэг гэж тодорхойлогдсон. 
Мөн хүлэмжийн хийн 0.1 хувийг бүрдүүлж байгаа ч нэг хүнд ноогдох 
хүлэмжийн хийн ялгарал нь дэлхийн дунджаас 2.7 дахин их буюу уур 
амьсгалын өөрчлөлтийн нөлөөнд өртөх хохирлыг тооцох хэмжүүрээр 181 
орноос 67-д эрэмбэлэгдэж байна.1

Монгол орны  нутаг дэвсгэр дээр жигд шахам тархан байрласан цаг 
уурын ажиглалтын урт цуваат 45 өртөөдийн мэдээгээр тооцоолоход 
Монгол орны  жилийн дундаж агаарын температур 1940-2023 оны  хооронд 
2.52°С/84 жил (p<0.05 буюу статистик үнэмшилтэй)-аар дулаарч байгаа 
бөгөөд 1988 оноос хойш эрчимшил эрс нэмэгдсэн байна (Зураг 2).2  

Зураг 2. Жилийн дундаж агаарын температурын 
олон жилийн дунджаас хазайх хазайлт 

Олон жилийн дундаж (ОЖД) гэдэгт 1961-1990 оны  дундаж агаарын 
температур хур тунадасны  хэмжээг авсан байна.

1	 https://www.adb.org/sites/default/files/publication/709901/climate-risk-country-profile-mongolia.pdf 
2	  http://119.40.97.103/climateservice/index.php?menuitem=2&product=20 

Монгол орны  жилийн нийлбэр хур тунадас 1940-2023 оны  хооронд 
тодорхой өссөн буурсан хандлага илрээгүй ч нийт хандлагаар бага зэргийн 
өсөлт ажиглагдаж байна (Зураг 3).  Жилийн нийлбэр хур тунадасны  олон 
жилийн явцаас харахад 1997-2011 оны  хооронд удаан хугацааны  турш 
олон жилийн дунджаас бага хур тунадас орсон бол сүүлийн 2012, 2013, 
2016, 2018, 2020, 2021, 2023 онуудад дунджаас ахиу тунадас оржээ.

Зураг 3. Жилийн нийлбэр хур тунадасны  ОЖД-аас   хазайх хазайлт

Тогтвортой хөгжлийн суурь үндсийг байгаль орчин, нийгэм, эдийн 
засгийн гурвалсан холбооны  зохистой харьцаа гэж үздэг байсан бол одоо 
эдгээр асуудалд уур амьсгалын өөрчлөлтийн асуудлыг тооцож тэнцвэрт 
хөгжлийн асуудлыг авч үзэх болсон. Иймээс уур амьсгалын өөрчлөлт 
нь байгалийн экосистем төдийгүй хөдөө аж ахуй, мал аж ахуй, газар 
тариалан зэрэг нийгэм, эдийн засгийн гол салбаруудад сөргөөр нөлөөлж 
байгаа нь цаг алдалгүй, яаралтай арга хэмжээ авах хэрэгцээтэй байгааг 
илтгэж байна

Уур амьсгалын өөрчлөлтийн нөлөөллийг дараах байдлаар ангилж 
болно. Үүнд: 

∼∼ Цар хүрээгээр нь: шууд ба дам;
∼∼ Нөлөөлөл илрэх хугацаагаар нь: хурдан ба удаан явцтай;
∼∼ Нөлөөллийн үр дүнгээр нь: эерэг ба сөрөг;
∼∼ Нөлөөллийн үр дүн хадгалагдах байдлаар нь: урт ба богино 

хугацааны;
∼∼ Нөлөөлөлд өртөх талбараар нь: байгаль орчинд, нийгэм, эдийн 

засагт үзүүлэх нөлөөлөл гэж хувааж болно. 

Уур амьсгалын өөрчлөлтийн дүнд дараах нөхцөлүүд бий болоод байна. 
Үүнд:

1	 Дулаарах явц эрчимжиж жилд  0.030С-аар дулаарч байна.

2	 Дулаан улирал 18-22 хоногоор уртассан.
3	 Уур амьсгалын хахир, эрс тэс байдал зөөлөрч хүйтэн өдөр 8-24 

хоногоор цөөрсөн.
4	 Зуны  аагим халуун буюу +30 градусаас дээш температуртай өдөр 

10-18 хоногоор нэмэгдсэн.
5	 Ургамлын ургалтанд ашигтай дулааны  нийлбэр 150-360 градусаар 

нэмэгдсэн.
6	 Хур тунадас ерөнхийдөө багасаж хуурайшиж байгаа ба сүүлийн 80 

жилд 7 хувиар буурсан.
7	 Хур тунадасны  шинж, эрчим их өөрчлөгдсөн. 
8	 Хур тунадасны  улирлын болон газар нутгийн хуваарилагдалт 

өөрчлөгдөж өвлийн тунадас нэмэгдэх, зуны  тунадас буурах 
хандлагатай.

9	 Хөрс, ургамлын чийг хангамж буурсан.
10	 Байгалийн гамшигт үзэгдлийн давтамж 1960-аад оноос хойш 2.5 

дахин нэмэгдсэн. 
11	 Цаг агаарын гамшигт үзэгдлийн улмаас учрах эдийн засгийн 

хохирлын хэмжээ 1990-ээд оноос хойш 2 дахин нэмэгдсэн3.

Дээрх бий болсон нөхцөлүүдэд үндэслэн уур амьсгалын өөрчлөлтөөс 
бий болж байгаа эерэг үр дагаваруудад дараах зүйлсийг дурьдаж болно. 
Үүнд: 

	Уур амьсгал дулаарах үед зарим нутагт дулаан бүсийн ургамал 
тарих;

	Ургамлын ургалтын хугацаа (5, 10 градусаас дээш температуртай 
хоног) уртсах;

	Дулаанд дуртай хүнсний таримал ургамлын төрөл зүйлийг 
нэмэгдүүлэх;

	Хахир хүйтний эрч сулрах;
	Газар тариаланд өмнө нь ашиглах боломжгүй байсан хүйтэн уур 

амьсгалтай зарим нутгийг эзэмших;
	Байшин барилгын халаалтын хугацааг богиносгох, ханын зузааныг 

нимгэлэх боломж бүрдэх, зарцуулах цахилгаан эрчим хүч, дулааныг 
хэмнэх. 

Уур амьсгалын өөрчлөлтөөс бий болж байгаа сөрөг үр дагаваруудад 
дараах зүйлсийг дурьдаж болно. Үүнд: 

	Гамшигт үзэгдлийн давтамж ихсэх: аадар бороо, ган, зуд, цөлжих 
үйл явц эрчимших, шороон шуурга, хүчтэй салхи;

	Байгалийн бүс шилжих өөрчлөлт;

3	 Д.Дагвадорж. Уур амьсгалын өөрчлөлт судалгааны тойм. 2022 

	Аагим халуун өдрийн тоо нэмэгдэх;
	Усны  нөөц, горимд өөрчлөлт орох, булаг шанд ширгэх, хөрсний 

усны  түвшин доошлох;
	Хур тунадасны  хуваарилалт, тоо хэмжээ өөрчлөгдөх;
	Мөнх цас, мөс хайлах, цэвдэг гэсэх;
	Зэрлэг амьтдын тархалтын бүс нутаг өөрчлөгдөх;
	Хуурайшилтын улмаас ой хээрийн түймрийн давтагдал нэмэгдэх;
	Хэт халалт, хуурайшил, мал бэлчээрлэлтийн улмаас хөрс, бэлчээр 

доройтон ургамлын зүйлийн бүрдэлд өөрчлөлт орох;
	Малын ашиг шим буурах гэх мэт олон үр дагаврыг дурьдаж болно.

Монгол оронд уур амьсгалын өөрчлөлтөөс бий болж байгаа эерэг үр 
дагавраас сөрөг үр дагавар нь илүү байгааг дурьдаж болно.

Уур амьсгалын өөрчлөлтийн эсрэг авах арга хэмжээг дараах хоёр 
хэсэгт хувааж үзнэ. Үүнд:
1. Уур амьсгалын өөрчлөлтийг сааруулах-хүлэмжийн хийн 

ялгаралтаа бууруулж, шингээлтийг нь нэмэгдүүлэх

Хүснэгт 1. Уур амьсгалын өөрчлөлтийг сааруулах арга зам

Хүлэмжийн хийн ялгарлыг 
бууруулах 

Хүлэмжийн хийн 
ялгаралтыг шингээх

•	 Нүүрсхүчлийн хийн ялгарлыг бууруулах – 
түүхий нүүрс, нефтийг шатаахыг багасгах

•	 Метан хийн ялгарлыг бууруулах –МАА, 
нүүрс, нефть олборлолтыг хязгаарах,

•	 Дизель шатахууны  хэрэглээг хязгаарлах
•	 Сэргээгдэх эрчим хүч (нар, салхи, ус)-ний 

хэрэглээг нэмэгдүүлэх
•	 Цахилгаан хөдөлгүүрийг ашиглах
•	 Эрчим хүчний хэмнэлттэй технологи 

нэвтрүүлэх

•	 Мод тарих 
•	 Ногоон байгууламжийг 

нэмэгдүүлэх
•	 Агаар дахь СО2-г 

химийн аргаар 
шингээх

•	 Ядуу, буурай орнуудад 
ногоон 

•	эрчим хүчинд 
шилжихэд дэмжлэг 
үзүүлэх

Тогтвортой хөгжлийн зорилгын биелэлтэд эрчим хүчний салбарын 
оруулах хувь нэмэр асар их ач холбогдолтой. Тэр дундаа цэвэр эрчим 
хүчний эх үүсвэрийг оновчтой хувилбараар дангаар нь болон хосолсон 
байдлаар ашиглах нь эрчим хүч, санхүүгийн хувьд хэмнэлт хийх, 
хүлэмжийн хийг ялгаралтыг бууруулах, ажлын байрыг нэмэгдүүлэх, 
бодит боломж, зөв  хандлагыг нийтэд түгээх чухал ач холбогдолтой юм.

2. Уур амьсгалын өөрчлөлтөнд дасан зохицох 

Уур амьсгалын өөрчлөлтөнд дасан зохицох гэдэг нь түүний бодит 

болон болзошгүй сөрөг нөлөөлөл, үр дагаварт байгаль нийгмийн өртөх 
байдлыг бууруулах, эсвэл эерэг нөлөөлөл, аятай таатай нөхцөлийг аль 
болох бүрэн дүүрэн ашиглахад чиглэсэн хүний үйл ажиллагаа, арга хэмжээ 
юм.  Дасан зохицох үйл явц тодорхой орон зай, цаг хугацаанд явагдана. 
Хэмжигдэхүүний тодорхой хязгаарт дасан зохицохоос биш “хязгааргүй 
дасан зохицож” чадахгүй . Дасан зохицох арга хэмжээг дараах байдлаар 
ангилж үздэг.

•	 Угтуулан дасан зохицох: Уур амьсгалын өөрчлөлт ямар нэг үр 
дагавар учруулж байгаа нь мэдэгдээгүй байхад авч явуулах дасан 
зохицох арга хэмжээ,

•	 Өөрөө дасан зохицох: Байгалийн тогтолцооны  өөрийнх нь 
экологийн өөрчлөлтөөр юмуу хүн нийгмийн тогтолцооны  сайн 
сайхан байдлын төлөө болон зах зээлийн зүй тогтлоор явагдах 
үйл ажиллагаагаар уур амьсгалын өөрчлөлтөд зориуд биш хийгдэж 
байгаа хариу үйлдэл,

•	 Төлөвлөгөөт дасан зохицох: Уур амьсгалын нөхцөл өөрчлөгдчихсөн 
эсвэл өөрчлөгдөх гэж байгааг мэдээд тогтолцоогоо хуучин төлөв  
байдалд нь юм уу, хүссэн эсвэл шаардагдах төлөв  байдалд нь 
оруулахаар ухамсартайгаар хийж байгаа үйлдэл юм4. 

Монгол Улс уур амьсгалын өөрчлөлтийн тухай Нэгдсэн Үндэстний 
Байгууллага (НҮБ)-ын суурь конвенцийн Парисын хэлэлцээрийг 
2016 оны  9 дүгээр сарын 01-нд баталсан. Парисын хэлэлцээр нь уур 
амьсгалын өөрчлөлтийн нөлөөг сааруулж, хүлэмжийн хийн ялгарал 
багатай хөгжлийг бий болгох, дэлхийн дулаарлыг аж үйлдвэржилтийн 
өмнөх үетэй харьцуулахад хоёр хэмээс хэтрүүлэхгүй байж, улмаар 1.5 
хэмд хязгаарлах амлалтыг дэвшүүлсэн түүхэн ач холбогдолтой олон 
улсын хэмжээний баримт бичиг юм.

Парисын хэлэлцээрт нэгдэн орсноор манай улс дэлхийн уур амьсгалын 
өөрчлөлтийг сааруулах, түүний нөлөөлөл, эрсдлээс хүн төрөлхтнийг 
хамгаалахад чиглэсэн дэлхий нийтийн хамтын хүчин чармайлтад хувь 
нэмрээ оруулах, хамтран ажиллах үүрэг хүлээхийн зэрэгцээ уур амьсгалын 
өөрчлөлттэй холбоотой тулгамдсан асуудлыг олон улсын байгууллагууд 
болон өндөр хөгжилтэй орнуудын дэмжлэгтэйгээр шийдвэрлэх боломж 
бүрдсэн. 

Монгол Улс 2030 он гэхэд хүлэмжийн хийн ялгарлаа 22.7 хувиар 
бууруулах Парисын хэлэлцээрээр хүлээсэн үүрэг амлалтаа амжилттай 
бүрэн хэрэгжүүлэхэд дотоодын нийт бүтээгдэхүүний 50 гаруй хувьтай 
тэнцэх хэмжээний санхүүжилт шаардлагатай байгааг Ерөнхийлөгч 

4	  Уур амьсгалын өөрчлөлтийн үндэсний хөтөлбөр.2013 

У.Хүрэлсүх COP29 бага хурлын үеэр мэдэгдлээ5.

Төрөөс баримтлах бодлогын үндсэн баримтын бичигт Алсын 
хараа-2050, Хөгжлийн бодлого (2030), Монгол Улсыг 2021-2025 онд 
хөгжүүлэх 5 жилийн үндсэн  чиглэл, Монгол Улсын Засгийн газрын 
2020-2024 онд хэрэгжүүлэх үйл ажиллагааны  хөтөлбөр, Уур амьсгалын 
өөрчлөлтийг сааруулахад “Үндэсний тодорхойлсон хувь нэмэр-NDC” 
зэргийг дурьдаж болно. Эдгээрээс гадна газар тариалан, мал аж ахуй, ой, 
ус, биологийн төрөл зүйл, эрүүл мэнд, эдийн засгийн талаар тусгайлан 
авч үзэх бодлогын баримт бичгүүдийг үндэслэл болгоно. Тухайн бүс 
нутгийн уур амьсгалын онцлог, одоогийн нөхцөл, ирээдүйн төлөв  бөгөөд 
тэнд тохирсон үйл ажиллагааг төлөвлөн хэрэгжүүлэх нь чухал. 

Хүснэгт 2. Уур амьсалын өөрчлөлтийн талаарх Монгол Улсын бодлого

№
МУ-ын бодлогын 
баримт бичгүүд

Гол чиглэл

1 Парисын 
хэлэлцээрийг 
хэрэгжүүлэх 

үндэсний хэмжээнд 
тодорхойлсон хувь 
нэмрийн зорилт

Энэхүү баримт бичгийн хүрээнд Монгол Улс 
үндэсний зорилтоо шинэчилж, хүлэмжийн 
хийн ялгаралтын хэмжээг бууруулахаар өмнө 
нь дэвшүүлсэн зорилтоо ахиулан тодорхойлж, 
уур амьсгалын өөрчлөлтийн улмаас учрах 
сөрөг нөлөө, эрсдэлийг багасгах, түүнд дасан 
зохицоход чиглэсэн арга хэмжээг тодорхойлов.

2 Үндэсний 
тодорхойлсон хувь 
нэмрийн зорилтыг 

хэрэгжүүлэх 
арга хэмжээний 

төлөвлөгөө

Уур амьсгалын өөрчлөлтөд дасан зохицох 
ҮТХН-ийн 2025 онд хүрэх түвшинг  төлөвлөж, 
шаардагдах хөрөнгийн хэмжээ болон 
санхүүжилтийн эх үүсвэрийг тусгасан. 

3 Уур амьсгалын 
өөрчлөлтөд дасан 
зохицох үндэсний 

төлөвлөгөө
(УАӨДЗТ/NAP)

УАӨ-ийн нөлөөнд өртөмтгий байдлыг 
бууруулах, дасан зохицох чадавх, даван туулах 
чадварыг бэхжүүлэх арга хэмжээг төлөвлөн 
хэрэгжүүлэхэд улс орнуудад тусалдаг. 
Үндэсний хэмжээнд тодорхойлсон хувь нэмэр 
(ҮТХН-NDC), үндэсний болон салбарын бусад 
бодлого, хөтөлбөрүүдтэй нягт уялдаатай байна. 

4 “Алсын хараа - 
2050” Монгол 

Улсын урт 
хугацааны  

хөгжлийн бодлого

Төр, хувийн хэвшлийн түншлэлд тулгуурласан 
ногоон санхүүгийн үндэсний тогтолцоог 
дэмжин хөгжүүлж, олон улсын санхүүгийн 
арга хэлбэрийг ашиглан байгальд ээлтэй 
ногоон төсөл, хөтөлбөрүүдийг санхүүжүүлнэ. 

5	  https://www.bloombergtv.mn/news/h1a1a6 

Уур амьсгалын өөрчлөлтөнд дасан зохицох, өөрчлөлтийг сааруулах 
үйл ажиллагааг амжилттай хэрэгжүүлэх дараагийн хүчин зүйл нь 
санхүүжилтийн эх үүсвэрийг оновчтой тодорхойлж бүрдүүлэх нь туйлын 
чухал. Шаардлагатай хөрөнгө оруулалтыг улсын болон орон нутгийн 
төсөв, хувийн хөрөнгө оруулалт, гадаадын төсөл, хөтөлбөр, тусламж, 
банкны  ногоон зээл зэргээс хэрхэн бүрдүүлэх талаар судалгаа, үнэлгээ 
хийнэ. “Дэлхийн уур амьсгалын өөрчлөлтийг сааруулахад Монгол Улсын 
оруулах хувь нэмэр”-т тусгагдсан салбарын үйл ажиллагаанаас сонгон 
хэрэгжүүлэх нь санхүүжилт олох хамгийн боломжит хувилбар юм. 

Мөн хэрэгжүүлэх үйл ажиллагааг “эко буюу ногоон” гэдгийг нотлож 
чадсанаар банкны  хөнгөлөлттэй зээлд хамрагдах боломжтой. Банкны  
“Ногоон зээл”-ийн шалгуур (ESG)-т:

•	 Байгаль орчин-Environment: Тухайн бизнес, аж ахуйн нэгжийн үй 
ажиллагаа нь уур амьсгалын өөрчлөлт, эрчим хүч, нөөц, хүлэмжийн 
хийн ялгаруулалт, биологийн олон янз байдал, агаар, усны  чанар, 
ойн хомсдол, хог хаягдлын менежмент, газар ашиглалтад хэрхэн 
нөлөөлж буйг тодорхойлох үзүүлэлт;

•	 Нийгэм-Social: Нийгмийн шалгуур нь тухайн аж ахуйн 
нэгж нийгэмдээ хэрхэн нөлөөлж байгааг шалгадаг. Шалгуур 
үзүүлэлтүүдэд жендэр ба олон янз байдал, ажилчдын оролцоо, 
хөдөлмөр эрхлэлтийн нөхцөл, бодлого, олон нийтийн харилцаа, 
хүний эрх, хөдөлмөрийн стандарт зэрэг олон хүчин зүйлийг авч 
үздэг;

•	 Засаглал-Government: Засаглалын шалгуурт компанийн 
манлайлал, ТУЗ-ийн бүрэлдэхүүн, гүйцэтгэх удирдлагын хангамж, 
аудитын хорооны  бүтэц, дотоод хяналт, хувьцаа эзэмшигчдийн 
эрх, оролцогч талуудтай харилцах харьцаа, ил тод байдал, хээл 
хахууль, авилга, лобби, улс төрийн хандив  зэрэг хүчин зүйлсийг 
авч үздэг6.

Уур амьсгалын өөрчлөлтөд дасан зохицох үйл ажиллагааны  
хэрэгжилтийг хангах институц нь төр, хувийн хэвшил, их дээд сургууль, 
судалгааны  байгууллагууд, улс орнуудын засгийн газар, байгууллагууд 
төдийгүй иргэд байна. 

6	  Түвшинжаргал.У. “Тогтвортой хөгжил ногоон бизнесийн ойлголтууд”. 2023

ДҮГНЭЛТ

Уур амьсгалын өөрчлөлтөд дасан зохицох, бууруулах үйл ажиллагааг 
төлөвлөхдөө дараах нөхцлүүдийг харгалзан үзвэл амжилттай хэрэгжихийн 
үндэс болно.  Үүнд: 

1	 Хууль, эрх зүй, бодлогын орчныг судлах;
2	 Бүс, орон нутгийн уур амьсгалын өөрчлөлтийн төлөв, хандлагыг 

тодорхойлох,
3	 Эмзэг, эрсдэлт байдлын үнэлгээ хийх;
4	 Уур амьсгалын өөрчлөлтийн эерэг нөлөөллийн үнэлгээ хийх;
5	 Уур амьсгалын өөрчлөлтөөс учирч болох сөрөг нөлөөллийг бууруулах 

буюу дасан зохицох арга, технологийг сонгох, нэвтрүүлэх, хэрэгжүүлэх 
төлөвлөгөө боловсруулах;

6	 Санхүүжилтийн хэрэгцээ, эх сурвалжийн судалгаа хийх;
7	 Цаг агаарын урт, богино хугацааны  төлөв  мэдээний чанар, хэрэглээг 

сайжруулах;
8	 Хүний нөөц, чадавхижуулах, уур амьсгалын өөрчлөлтийн төлөв, 

үзүүлэх сөрөг нөлөөлөл, бууруулах арга замыг мэдээлэх, таниулах  
зэргийг нэрлэж болно.

БАЙГАЛЬ ОРЧИН, ЭКОСИСТЕМИЙН ТЭНЦВЭРТЭЙ БАЙДАЛ: 
ХҮН ТӨРӨЛХТӨН АЗ ЖАРГАЛ, ТАВ ТУХТАЙ НИЙГМИЙГ БИЙ 
БОЛГОЖ ЧАДАХ УУ? 

Судлаач Б.Булган 

Хүнийг аз жаргалтай, тав  тухтай байлгах нийгмийн зохион 
байгуулалтын тухай ойлголт, үзэл санаа, эрэлхийлэл эрт дээр үеэс өнөөг 
хүртэл үргэлжилсээр буй билээ. Төр хүчтэй эсвэл сул сүүдрийн шинжтэй 
байхын алинд нь иргэд аз жаргалтай амьдрах боломж илүү байх тухай 
маргалдсаар, туршсаар иржээ. Энэ удаа тэдгээр төрийн шинж, дэглэмийн 
тухай бичихээ түр азнаад “Хүн”-ийг сэдвийнхээ төвд авч үзье. Хүн 
оршихын тулд эрүүл байх, амьд байх тухай ойлголт гарч ирнэ. 

 “Эрүүл хүн гэдэг нь бие махбодын хувьд эрүүл байгаад зогсохгүй 
сэтгэлзүй, ёс суртахууны  хувьд эрүүл байхыг ойлгоно” гэж Дэлхийн 
эрүүл мэндийн байгууллагаас тодорхойлсон байх юм. 

Эндээс үзвэл  хувь хүн амар тайван, ёс зүйтэй аж төрж чадвал эрүүл 
нийгэм тэнд оршиж байна гэж ойлгож болох нь.

Хүний нийгмийн хөгжлийг хэрхэн үнэлэх үнэлэмж түүнийг хэмжих 
хэмжүүрийн талаар авч үзэж тайлбарлая. 

Дотоодын нийт бүтээгдэхүүний тухай 

Дэлхийн ихэнх улсууд өнөөдрийг хүртэл Үндэсний нийт бүтээгдэхүүн 
болон Дотоодын нийт бүтээгдэхүүний хэмжээгээр эдийн засгийн өсөлтийг 
тодорхойлж энэ нь тухайн нийгмийн хөгжлийн хэмжүүр болсоор иржээ. 

Дээрх хоёр ойлголтыг орос гаралтай Америкийн Үндэсний эдийн 
засгийн судалгааны  хорооны  судлаач Саймон Кузниц үндэслэн 
томьёолжээ. Энэ цаг үед АНУ эдийн засгийн чадамжаараа дэлхийд 
тэргүүлж байсан боловч 1929 онд АНУ-аас эхлэлтэй дэлхийн эдийн 
засгийн хямрал, дэлхийн II дайны  үед Америкийн улс төрчдөд эдийн 
засгийн нөөц боломжоо тодорхойлох, хэмжих, хэмжсэний үндсэн хариу 
арга хэмжээ авах шаардлага тулгарсан тул Саймон Кузниц тухайн 
улсын нутаг дэвсгэр дотор мөн улсын хилээс гадна өөрийн үндэстний 
үйлдвэрлэсэн бараа бүтээгдэхүүн, үйлчилгээний орлого, хэрэглээний 
дүнгээр эдийн засгийн чадамжийг тодорхойлох дээрх хоёр ойлголтыг 
гарган иржээ. Энэ арга нь тухайн үедээ тоон дүнгээр нөөц чадамжаа 

харьцангуй бодитой илэрхийлэх боломжийг бий болгож байсан тул 1944 
оноос хойш дотоодын нийт бүтээгдэхүүний томьёоллоор эдийн засгийн 
өсөлт, бууралтыг хэмжих тухай ойлголт дэлхий нийтэд түгэн дэлгэрчээ. 
Гэвч эдийн засагч Сайман Кузниц улс үндэстний байдлыг дан ганц дээрх 
аргаар илэрхийлэх нь хангалттай биш тухай тэмдэглэсэн байдаг юм.

(A brief history of GDP-and what could come up next, World Economic 
Forum)

АНУ-ын эдийн засаг хүчирхэгжихийн хэрээр эдийн засгийн чадамж нь 
улс орны  нийгэм болон бусад салбарын чадамжийг илэрхийлэх боломжтой 
гэсэн түгээмэл ойлголт бусад улс орнуудад нэгэнт бий болов. Ингээд  
дотоодын нийт бүтээгдэхүүний тоон үзүүлэлтийн төлөө улс орнуудын 
өрсөлдөөн нь хэрэглээний нийгмийг хөхүүлэн дэмжиж, нийгмийн тэгш 
бус байдлыг газар авахуулаад зогсохгүй дэлхийг эзэмших, байгалийг 
эрхшээлдээ байлгах тухай ойлголтыг хүн төрөлхтөнд төрүүлж байлаа. 

Дэлхийн II дайны  дараа улс орнууд социалист, капиталист дэглэмээр 
хуваагдан оршиж байсан ч чөлөөт эдийн засаг, ардчилсан үзэл санаа 
бүхий АНУ-ын хөгжлийг даган дуурайх хандлага газар авч байв. Улмаар 
социалист систем задран ардчиллын гурав  дахь давлагаа хүч түрэн 
орж ирснээр 1980 оны  сүүлч, 1990 оны  эхээр Зөвлөлт Холбоот Улсын 
бүрэлдэхүүнд байсан улсууд болон азийн ихэнх улс ардчилсан улс болох 
замдаа шулуудан оров. 

 Гэвч эдийн засгийн өсөлтийн төлөөх өрсөлдөөн, хөгжил нь  байгаль 
орчны  доройтол, орчны  бохирдол, цаг агаарын өөрчлөлтийг авчирч буй 
талаар 1970-аад оноос хойш байгаль орчны  төлөөх хөдөлгөөнүүд гарч 
ирж, дотоодын нийт бүтэлдэхүүний өсөлтөөр нийгэм эдийн засгийн үр 
ашгийг бүхэлд нь ойлгох нь өрөөсгөл бөгөөд энэ нь үеэ өнгөрөөсөн тоон 
үзүүлэлт болох талаар судлаачид ярих болов. 

Мөн эдийн засгийн өсөлтийн төлөөх явцуурал нь хөрсний үржил шим 
буурах, агаарын бохирдол, усны  хомсдолын үндсэн шалтгаан болж энэ 
нь буцаад эдийн засгийн өсөлт саарах, хямрал нүүрлэх аюулыг үүсгэж 
эхлэв. Нийгмийн хүрээнд  иргэдийн орлогын хэт ялгаа,  нийгмийн тэгш 
бус байдал, нийгмийн бухимдал, гэмт хэргийн өсөлтийн шалтгаан болж 
байлаа. 

“Үл үзэгдэгч гар”-ын тухай онолыг үндэслэгч, зах зээлийн эдийн 
засгийн эцэг Адам Смит “Үндэсний баялаг” номдоо алт, мөнгөний хэмжээ 
нь улс орны  чадамжийг дангаараа илэрхийлэх боломжгүй тухай бичсэн 
байдаг.

Нобелийн шагналт эдийн засагч Уиллиам Нордаус, Жэймс Тобин нар 
“Эдийн засгийн сайн сайхан, үр ашигтай байдлыг (Measure of 
Economic Welfare) индексээр хэмжихүй” нэртэй судалгааны  ажлаа 
хэвлүүлсэн нь 1972 оны  Нэгдсэн Үндэстний Байгууллагын хүний 
хөгжлийн хурлын илтгэлд тавигдсанаар эдийн засгийн үр ашгийг хэмжих 
тухай шинэ ойлголтууд тухайлбал, хүний хөгжлийн индекс, аз жаргалын 
индекс, амьдралын чанар, тогтвортой хөгжил гэх мэт ойлголтууд гарч 
ирэх үндсийг бий болгожээ.   

Аливаа хөгжлийг эдийн засаг, нийгэм, байгаль орчин гэсэн гурван 
тулгуурт үзлээс ангид авч үзэж тайлбарлах боломжгүй гэдгийг дээрх 
үзлүүд баталсаар байна. 

Тухайлбал, Нэгдсэн Үндэстний Байгууллагаас баталсан Тогтвортой 
хөгжлийн 17 зорилт нь 2030 он хүртэлх хугацаанд гишүүн орнууд 
зорилтуудыг хэрэгжүүлэх үүрэг хүлээсэн бөгөөд зорилтуудыг багцлан 
авч үзвэл:  

•	 Ядуурал, өлсгөлөнгөөс ангижрах;
•	 Нийгмийн тэгш боломжоор хангагдах;
•	 Байгаль орчин цаг уурын өөрчлөлтийг даван туулах, дасан зохицох, 

байгаль орчинд учруулж байгаа хүний хүчин зүйлийг бууруулах 
юм. 

Улс орнууд өмнө нь аюулгүй байдлаа бэхжүүлэх, техник технологийг 
эзэмших, эдийн засгийн хувьд хүчирхэгжих хэрэгцээ шаардлага өндөр 
байсан бол өнөөдөр дэлхий нийтийн өмнө тулгарч байгаа эрсдэл, 
сорилтууд бие биеэсээ хамаарсан, олон талт байдал нь нэг улс орны  
гэхээс илүү бүс нутгийн, дэлхий дахины  асуудал болсоор байна.  

Дэлхийн Эдийн засгийн форумаас жил бүр хүн төрөлхтний өмнө 
тулгарч буй эрсдэлийн төрлүүдийг үнэлж эрэмбэлдэг бөгөөд 2024 оны  
байдлаар  

1.	 Цаг агаарын өөрчлөлт, байгалийн гамшигт үзэгдлийн давтамж 
2.	 Хиймэл оюун ухаан, мэдээллийн аюулгүй байдал, хуурамч 

мэдээлэл  
3.	 Нийгэм, улс төрийн туйлширмал байдал, хуваагдал 
4.	 Үнийн өсөлт 
5.	 Цахим халдлага эдгээр эрсдэлүүд эрэмбэлэгджээ (The Global Risks 

Report 2024, World Economic Forum).  

Энэ дотроос байгаль цаг уурын өөрчлөлтийн аюул нь сүүлийн 10 гаруй 
жилийн турш хамгийн өндөр эрсдэл хэвээр байна. 

Сайн сайхан тав тухтай нийгмийг бүрдүүлэх хүчин зүйлс

 

Байгаль орчин 
экосистем

Нийгмийн 
халамж 

хамгаалал

Эдийн засгийн 
таатай байдал, 
тэгш боломж 

Эрүүл мэндийн 
үйлчилгээ, 
урьдчилан 
сэргийлэлт  

Мэдээллийн 
хүртээмжтэй 

байдал, дижитал 
шилжилт

Хэмжилт, 
мониторинг 

Байгаль орчин, экосистемийн тэнцвэртэй байдал
•	 Байгаль орчны  бохирдлыг бууруулж, цаг уурын өөрчлөлтийг 

сааруулж,  экосистемийг хадгалахын тулд иргэдийн экологийн 
боловсролыг нэмэгдүүлэх, бүтээгдэхүүн үйлдвэрлэгч компаниудын 
хариуцлагыг нэмэгдүүлж, үүсгэсэн бохирдлынхоо хэмжээгээр 
төлбөр төлөх, төлбөрийг ногоон эдийн засгийг хөгжүүлэхэд 
зарцуулахыг бодлогоор дэмжих;

•	 Ногоон технологи, инновацыг бүхий л салбарт нэвтрүүлэхийг 
бодлогоор дэмжих; 

•	 Нүүрсхүчлийн хий, хүлэмжийн хийг бууруулж буй аливаа үйл 
ажиллагаа, бизнесийг бодлогоор санхүүгийн хөшүүргээр дэмжих;

•	 Улс орнууд үүсгэж буй хүлэмжийн хийгээ бууруулах амлалтаа 
биелүүлэх.

Нийгмийн халамж, хамгаалал  
Хүүхэд, ахмад настан, хөдөлмөрийн чадвартай иргэд шаардлагатай 

нийгмийн халамж хамгаалалд багтсан байх.  

Эдийн засгийн таатай байдал, тэгш боломж 
•	 Татвар, хөрөнгө оруулалтын уян хатан бодлоготой байх;
•	 Иргэд бизнес эрхлэх тэгш боломжоор хангагдах;

•	 Иргэдийн орлогын түвшин, амьжиргаанд хүрэлцээтэй байдал;
•	 Дэд бүтэц хүртээмжтэй хөгжсөн байх;
•	 Авлигал бага байх;

Эрүүл мэндийн үйлчилгээ урьдчилан сэргийлэлт 
Эрүүл мэндийн чанартай, хүртээмжтэй үйлчилгээг бий болгохын тулд 

эрүүл мэндийн даатгалыг сайжруулах:
•	 Сэтгэцийн эрүүл мэндийн үйлчилгээг чанаржуулах, өсвөр 

насны  хүүхдүүдэд сэтгэлзүйн боловсрол, зөвлөгөөг сайжруулах 
хүртээмжтэй болгох;

•	 Ажил амьдралын тэнцвэрийг хангах;
•	 Хотын ногоон байгууламжийг хүртээмжтэй болгох;
•	 Аз жаргалтай хотын стандартыг бий болгох, хэрэгжүүлэх; 

Мэдээллийн хүртээмжтэй байдал, дижитал шилжилт 
•	 Хувь хүний мэдээллийн аюулгүй байдал хангагдах;
•	 Технологийн шийдлээр мэдээллийн хүртээмжтэй байдлыг 

нэмэгдүүлэх;
•	 Ахмад настай, эмзэг бүлгийн иргэдийн мэдээлэл авах эрхийг 

хангах.

Хэмжилт, мониториг 
Сайн сайхан, тав  тухтай нийгмийг үнэлэх, хэмжихэд материаллаг 

үнэлэмжид:    
•	 Иргэдийн орлогын түвшин;
•	 Орон байрны  хүрэлцээ; 
•	 Дундаж наслалт; 
•	 Эрүүл мэнд;
•	 Боловсролын хүртээмж зэрэг тоон үзүүлэлтээр хэмжих бөгөөд 

Харин материаллаг бус үнэлэмжид: 
•	 Иргэдийн ирээдүйд итгэх итгэл;
•	 Улс орондоо тогтвортой амьдрах хүсэл; 
•	 Иргэдийн харилцаа хамтын ажиллагаа, хөршийн холбоо; 
•	 Иргэдийн нийгэм улс төрийн оролцоо зэрэг үзүүлэлтүүд хамаарна.   

Дээрх үзүүлэлтүүдээр иргэдийн амьдралын чанарыг үнэлснээр 
улс орны  хөгжлийг тодорхойлох нь илүү оновчтой гэж үзэж 2011 онд 
Нэгдсэн Үндэстний Байгууллагын Ерөнхий нарийн бичгийн дарга асан 
Бан Ги Мүн, Бутан Улсын Ерөнхий сайд асан Жигми Тинлэй нарын 
санаачлагчаар Ерөнхий Ассамблей “Аз жаргалын индекс”-ээр жил бүр 
гишүүн улс орнуудыг үнэлэх, үнэлгээг нээлттэй зарлах тухай шийдвэр 
гаргасан байна.  

Дэлхийд аз жаргалын индексээрээ тэргүүлдэг скандинавын Финлянд, 
Дани, Исланд, Норвеги, Швед  зэрэг улс орнуудын бусдаас ялгагдах 
онцлог давуу талуудыг тайланд дурджээ. 

1.	 Авилгалын түвшин бага;
2.	 Нийгмийн үйлчилгээ (боловсрол, эрүүл мэнд, дэд бүтэц гэх мэт) 

хүртээмжтэй, төлбөр нь бага зарим нь төлбөргүй;
3.	 Байгальтай ойр байх боломж нээлттэй, нэг хүнд ногдох ногоон 

байгууламжийн талбай өндөр.    

Улс төрийн дэглэмийн хувьд ардчилсан дэглэмтэй улс орнууд аз 
жаргалын индексийг нэмэгдүүлэх боломж харьцангуй өндөр байдаг талаар 
Кэмбрижийн их сургуулиас гаргасан “Сайн сайхан, тав  тухтай нийгмийн 
тухай шинжлэх ухааны  ойлголт, бодлогын судалгаа” гэсэн номд дүгнэж 
бичжээ.   

Иймээс улс төрийн намууд өмнө нь хувь хүний эрх, эрх чөлөөг 
нэмэгдүүлэх, ядуурлыг бууруулах гол асуудлыг авч үзэж өөрсдийн үзэл 
баримтлалын ялгарлаараа өрсөлддөг байсан бол өнөөдөр иргэдийн эрүүл 
таатай амьдрах нөхцөл боломжийг олон талаас нь харж шийдэл гаргах 
сорилттой тулгарч байна. 

ДҮГНЭЛТ 

Хөгжлийг дан ганц эдийн засгийн өсөлтөөр тодорхойлсоор ирсэн нь 
хэт өрөөсгөл ойлголт болохыг улс орнуудын өнөөгийн нөхцөл байдал 
харуулсаар байна. 

Харин скандинавын орнууд эдийн засгийн өсөлт гэдэг ойлголтоос илүү 
тогтвортой, үр ашигтай, бохирдол багатай хөгжлийн замаар замнаснаар 
иргэд нь ирээдүйдээ итгэлтэй, аз жаргалтай амьдрах нөхцөл боломжийг 
бий болгож байна. 

Иймээс улс орнууд өөрийн нөхцөл байдлыг бодитой үнэлж “хүн”-д 
ээлтэй нийгмийг бүтээхийн тулд байгаль орчноо хамгаалах, авлигал хээл 
хахууль, шударга бус байдлыг арилгах, нийгмийн үйлчилгээг сайжруулах, 
хүртээмжтэй болгох нарийн цогц бодлогыг хэрэгжүүлэх шаардлага нэгэнт 
тулгарчээ. 

СЭРГЭЭГДЭХ ЭРЧИМ ХҮЧ-ПАРИСЫН ХЭЛЭЛЦЭЭР

Сэтгүүлч Б.Одончимэг

Хүн төрөлхтөн хэдэн мянган жилийн өмнөөс эрчим хүчний олон эх 
үүсвэрүүдийг нээн ашиглаж ирсэн ажээ. 500 мянган жилийн тэртээгээс 
мод шатааж, гал гарган дулаацахаас эхлээд хоол хийх, металл хайлуулах, 
давс гаргах зэргээр эрчим хүч үйлдвэрлэж байсан тухай түүхэн эх 
сурвалжууд дээр бичсэн байдаг. Түүнчлэн салхины  хүч ашиглан завь 
хөдөлгөн, тээрэм ажиллуулж, ус зөөвөрлөхөөс гадна халимын өөх тос 
ашиглан гэрэл гаргадаг байсан түүх ч бий.

Харин аж үйлдвэрийн эрин үеэс нүүрс, газрын тос, байгалийн хий 
зэргээс эрчим хүч гарган, дэлхий дахины  цахилгааны  үндсэн түүхий 
эд нь нүүрс болж, тээврийн хэрэгслийн гол түлш нь газрын тос болсон 
билээ. Гэвч дэлхий дахиныг хамарсан нефтийн хямрал болсноор дэлхийн 
улс орнууд сэргээгдэх эрчим хүчийг судлан хэрэглэхэд анхаарч эхэлжээ. 
Гэхдээ өнөө үед нефтийн хямралаас илүүтэйгээр байгаль орчинд ээлтэй 
эрчим хүч үйлдвэрлэх нь хүн төрөлхтний өмнө тулгамдсан асуудал 
болоод байгаа билээ. Иймд Монгол оронд сэргээгдэх эрчим хүчийг хэрхэн 
ашиглах талаар төрөөс барьж байгаа бодлого, дэлхий дахины  хандлага, 
монголчуудын хэрэглээ, цаашдын хөгжлийн ирээдүйн талаар ярилцах 
нь нэн чухал билээ.  Иймд Монгол Улсын Эрчим хүчний салбар дахь 
реформ /эрс өөрчлөлт, шинэчлэлт/-ыг ярихын өмнө даяаршиж байгаа 
өнөө үед аль ч улс орны  эдийн засаг, эрчим хүчний байдал бие биеэсээ 
улам их хамааралтай болж байгааг дурдаж, Олон улсын эрчим хүчний 
өнөөгийн байдал, үүний дотор сэтгээгдэх эрчим хүчний талаар барьж 
байгаа бодлого, төсөл хөтөлбөрийн талаар ярих нь зүйтэй юм.

Олон улсын эрчим хүчний өнөөгийн байдал. Эдүгээ дэлхийн 
нийт эрчим хүчний Хүлэмжийн хийг багасгах олон улсын 
арга хэмжээнүүд. НҮБ-аас мэдээлснээр эрчим хүчний хэрэглээ энэ 
хэвээр байвал хүлэмжийн хийн ялгаруулалт 2030 онд 40 хувиар ихсэх 
магадлалтай байна.1 Харамсалтай нь, эрчим хүчний хэрэглээ нэмэгдэхийн 
хэрээр байгальд төрөл бүрийн хорт утаа, химийн бодис, хүлэмжийн 
хий ихээр ялгарч, дэлхийн дулаарал, уур амьсгалын өөрчлөлтийн гол 
шалтгаан болж байна. Энэ хүрээнд аж үйлдвэржилт, хүн амын өсөлтийн 
улмаас эрчим хүчний хэрэглээ 2030 он гэхэд дахин 50 хувь өсөх төлөвтэй 
болжээ. 2

1	  Ногоон ирээдүй: Шавхагдах нөөцөөс сэргээгдэх эрчим хүч рүү | Unread Today
2	  Ногоон эрчим хүч, ногоон бизнес форумын илтгэл. 

Тиймээс эрдэс баялгаас үүдэлтэй эрчим хүчний хэрэглээгээ бууруулж, 
өртөг зардлыг нь багасган, нар, салхи зэрэг сэргээгдэх эрчим хүчийг 
өргөнөөр ашиглаж, байгальд ээлтэй шийдлийг дэмжих нь чухал болоод 
байгаа аж. НҮБ-ын Тогтвортой хөгжлийн зорилгуудын хүрээнд болон 
уур амьсгалын өөрчлөлтийн тухай, 2020 оноос хүлэмжийн хийн ялгарлыг 
багасгаж агаар дахь нүүрсхүчлийн хийг бууруулах замаар дэлхийн цаг 
агаарын дулаарлыг зогсоох зорилготой олон улсын Парисын хэлэлцээрт 
нэгдсэн улс орон бүр хүлэмжийн хий ялгаруулдаг бүхнээс татгалзаж, 
сэргээгдэх эрчим хүчийг дэмжих амлалт өгч байна. Уур амьсгалын 
өөрчлөлтийн эсрэг хууль ёсны  хүчин төгөлдөр олон улсын энэхүү 
Парисын хэлэлцээрийг 2015 оны  12 дугаар сарын 12-ны  өдөр Парис 
хотноо болсон бага хурлын үеэр боловсруулж, 190 гаруй орон хүлээн 
зөвшөөрч, 2016 оны  4 дүгээр сарын 22-нд гарын үсэг зурсан аж. 3 

Үүний өмнө агаар мандал дахь хүлэмжийн хийн нягтаршлыг уур 
амьсгалд ноцтой нөлөөлөхөөргүй түвшинд тогтворжуулах зорилготой 
Киотогийн протокол 1997 оны  12 сард Киото хотод хийсэн агаар дахь 
хүлэмжийн хийг бууруулах асуудлыг улс орнуудын хувьд хуульчилсан 
бөгөөд 2007 оны  7 дугаар сарын байдлаар нийт 174 орон болон бүс 
нутгийн эдийн засгийн хамтын ажиллагааны  байгууллага батламжилсан 
ажээ. Гэвч Киотогийн протоколд зөвхөн хөгжингүй орнууд нэгдэх 
боломжтой байсан учир Парисын хэлэлцээрийг баталсан байна. 

Парисын хэлэлцээрээр дэлхийн дулаарлыг С-ийн 1,5-2,0 градусаас 
хэтрүүлэхгүй байх зорилтыг тунхаглажээ. Уур амьсгалын өөрчлөлтийн 
нэгдсэн конвенцид 198 улс нэгдэн орж, 2050 онд дэлхийн улс орнууд 
хүлэмжийн хийн ялгарлыг “Тэглэх” зорилго тавьсан байна. 

Киотогийн протокол нь4 хүлэмжийн хийг төдийлөн бууруулж чадаагүй 
ч дэлхий анх удаагаа уур амьсгалын өөрчлөлтийн асуудал дээр нэгдсэн 
явдал нь чухал ач холбогдолтой бөгөөд үргэлжлэл болох Парисын 
хэлэлцээр илүү үр дүнтэй олон төрлийн хорт хийг арилгана хэмээн 
дэлхий нийт хүлээж байгаа юм. 

3	  Парисын Хэлэлцээр (2015) — Википедиа нэвтэрхий толь
4	  УУР АМЬСГАЛЫН ӨӨРЧЛӨЛТИЙН ТУХАЙ НҮБ-ЫН СУУРЬ КОНВЕНЦИЙН КИОТОГИЙН ПРОТОКОЛ

Зураг 1. Парисын хэлэлцээрт гарын үсэг зурах мөч. 2016 он

Монгол Улсын эрчим хүчний өнөөгийн байдал. Хүлэмжийн 
хийг багасгах зорилт. Эдүгээ Монгол Улсад нүүрсээр ажилладаг 
цахилгаан станцууд давамгайлсан бөгөөд нар, салхины  сэргээгдэх эрчим 
хүчний суурь бага ч, өсөн нэмэгдэж байна. Монголын одоогийн эрчим 
хүчний байдлыг Бакугийн “СОР-29” бага хуралтай зэрэгцэн Монголын 
Худалдаа аж үйлдвэрийн танхим, Европын Сэргээн Босголт Хөгжлийн 
Банк, Европын Холбоо хамтран МХАҮТ-нд энэ сарын 13-нд зохион 
байгуулсан “Ногоон эрчим хүч, ногоон бизнес” сэдэвт хэлэлцүүлгийн үйл 
ажиллагаанаас тодорхой харж болно. 5   

Өнөөгийн тулгамдаж буй асуудлууд нь хуучирсан дэд бүтэцтэй, 
дамжуулах, түгээх замын алдагдал их,  нүүрсэнд хэтэрхий тулгуурласнаас 
гадна эрчим хүчний эх үүсвэрийн төрөл цөөн байгаа аж. Эрчим хүчний 
хэрэглээний 80 орчим хувийг дотооддоо, үлдсэн хувийг ОХУ, БНХАУ-
аас импортлож байна. Манай эрчим хүчний ойрын ирээдүйг статистик 
судалгаанаас харахад нүүрс шатааж үйлдвэрлэсэн эрчим хүч нь зах 
зээлийн 85-88 хувийг, Импортын эрчим хүч 20 орчим хувийг эзэлж байгаа 
бөгөөд хоёулаа Эрчим хүчний нэгдсэн сүлжээнд холбогдсон байна. Харин 
Эрчим хүчний нэгдсэн сүлжээнд Сэргээгдэх эрчим хүчнээс нарных 
11-13 хувь, салхиных 9.4 хувь, усных 1.2 хувь нь холбогдсон ажээ.  
Бие даасан дизель станцын гаргаж байгаа 5 орчим хувийн эрчим хүч 
нэгдсэн системд холбогдоогүй байна. 6  

Эрчим хүчний оргил ачаалал, эх үүсвэрийн хүчин чадал, чадлын 
дутлын графикаас харахад оргил ачааллын үед 2020 онд 1300 МВт байсан 
бол 2024 онд 1824 МВт болж, 2030 онд 3560 МВт шаардагдах бөгөөд  
 

5	  УУР АМЬСГАЛЫН “COP 29” ӨНӨӨДӨР ЭХЭЛЛЭЭ | MECC 
6	  Төвийн бүсийн эрчим хүчний системийн оргил ачааллын таац. Илтгэл. ЭХЯ. 2024 он.

одоогийнхоос 2087 
МВт-аар өсөж байна. 
Ийнхүү эрчим хүчний 
эрэлт хэрэгцээ жилээс 
жилд өсөхийн хэрээр, 
эрчим хүчний хомсдолд 
орох дүр зураг 
харагдаж байна. Иймд 
Монгол Улсын эрчим 
хүчний үйлдвэрлэлийг нэмэгдүүлэх олон янзын төслүүд хэрэгжүүлж 
байгаа юм. Тухайлбал: 2023-2028 оны  хооронд санхүүгийн эс үүсвэрүүд 
нь шийдвэрлэгдсэн 12177 тэрбум төгрөгийн өртөг бүхий долоон төслөөс 
Сэргээгдэх эрчим хүчний ганцхан төсөл буюу 776,45 тэрбум төгрөгийн 
өртөг бүхий Ховд аймгийн Эрдэнэбүрэнгийн 90МВт-ын Усан цахилгаан 
станц байна. 7   

Эндээс үзэхэд өнөөгийн эрчим хүч үйлдвэрлэж байгаа туршлагаа 
энэ чигээр нь үргэлжлүүлбэл хүлэмжийн хий ялгаруулдаг станцууд 
олшрох нь дамжиггүй. Иймд Монгол улсын төрөөс цаашид СЭХ-ийг 
ашиглахад түлхүү анхаарах бодлого барьж байна. Тийм ч учраас 1997 
онд Япон Улсын Киото хотод батлагдаж 2005 оноос хойш хүчин төгөлдөр 
мөрдөгдөж байгаа Киотогийн протоколд нэгдэж, Монгол Улсын Их Хурал 
1999 оны  12 сарын 15-нд уг протоколыг соёрхон баталсан юм. Дараа нь 
Монгол Улсын Их Хурал 2016 оны  9-р сард Уур амьсгалын өөрчлөлтийн 
тухай Нэгдсэн Үндэстний Байгууллагын суурь конвенцийн Парисын 
хэлэлцээрийг соёрхон баталснаар Монгол Улс тус хэлэлцээрт нэгдэн 
орсон билээ. 

Парисын хэлэлцээрийг хэрэгжүүлэх “Үндэсний зорилт” олон улсын 
чуулган 2019 онд Улаанбаатар хотноо зохион байгуулагдсан юм.8  

Монгол Улсын тухайд гэр хорооллын зуух, тээврийн хэрэгсэл, дулааны  
станцуудаас нүүрс хүчлийн хий ихээхэн ялгарч байна. Энэ нь байгаль 
орчинд төдийгүй хүний эрүүл мэндэд тухайлбал амьсгалын тогтолцоо, 
мэдрэлийн тогтолцоо, нөхөн үржихүйн тогтолцоо, зүрх судасны  тогтолцоо 
зэрэгт сөргөөр нөлөөлж байна.

“СОР 29” буюу НҮБ-ын Уур амьсгалын өөрчлөлтийн суурь конвенцийн 
Талуудын 29-р бага хурал 2024 оны  11-р сарын 11-22-ны  өдрүүдэд БНАУ-
ын нийслэл Баку хотноо хуралдаж байгаа билээ. Тус дээд хэмжээний 

7	  Санхүүгийн эх үүсвэр шийдвэрлэгдсэн эх үүсвэрийн төслүүд  Илтгэл. ЭХЯ. 2024 он.
8	  /Киотогийн протокол ба Парисийн хэлэлцээр – Clean Resource Development  ДЭЛХИЙН 160 ГАРУЙ УЛС ОРНЫ 

ТӨЛӨӨЛӨЛ БАКУД ЧУУЛЖ БАЙНА | MECC

уулзалтад Монгол Улсын 
Ерөнхийлөгч У.Хүрэлсүх болон 
төрийн болон хувийн хэвшил, 
ТББ, залуусын төлөөлөл оролцож 
байгаа юм. 9 

2024 оны  11 сарын 14-ний өдөр Баку хотноо “Уур амьсгалын 
урт хугацааны  санхүүжилт” Сайд нарын түвшний дээд хэмжээний 
хэлэлцүүлэг зохион байгуулагдлаа. Хэлэлцүүлгээр хөгжингүй орнуудаас 
хөгжиж буй орнууд рүү чиглэсэн ‘жилд 100 тэрбум ам.доллар’-ын уур 
амьсгалын санхүүгийн амлалтын хэрэгжилтийн явц, цаашид түүнийг 
нэмэгдүүлж жилд 1.3 их наяд долларт хүргэж, хөгжиж буй орнуудын 
үндэсний хэрэгцээ, шаардлагад нийцсэн уур амьсгалын өөрчлөлтийг 
бууруулах, дасан зохицох арга хэмжээг цаг алдалгүй, үр дүнтэйгээр 
хэрэгжүүлэх, ил тод байдлыг хангах асуудлыг хэлэлцсэн юм. Энэхүү дээд 
хэмжээний хэлэлцүүлэгт Уур амьсгалын өөрчлөлтийн асуудал хариуцсан 
тусгай элч П.Батхишиг оролцож, Монгол Улсын Засгийн газрын байр 
суурийг илэрхийллээ. Тэрээр “Олон улсын уур амьсгалын санхүүжилтийг 
ахиулах нэгдсэн зорилгыг дэмжиж, улмаар богино хугацаанд үр 
дүнтэйгээр ажиллахад санхүүжилтийн хэмжээ, олон төрлийн санхүүгийн 
хэрэгслүүдийг давсан өөр хүчин зүйлс шаардлагатай байна. Бид улс 
орны, бүс нутаг, орон нутаг, бизнес, иргэн бүрийн нөхцөл байдлыг ойлгох 
чадвартай, эрх тэгш байдлыг хангах, мөн тэсвэртэй байж тууштай хоёргүй 
сэтгэлээр ажиллах цаг ирлээ” хэмээн Парисын хэлэлцээрт нэгдэн орсон 
198 улсын төлөөлөгчдийг уриалсан байна.

Манай улс 2019 онд олон улсын чуулган дээр дэвшүүлсэн зорилтоо 
ахиулан 2030 он гэхэд эрчим хүч, ХАА, аж үйлдвэр, зам тээвэр, барилга, 
хог хаягдлын салбарын түвшинд нэгдсэн дүнгээр 22.7 хувиар буюу 16.89 
сая тонн  СО

2
-тэй дүйцэхүйц хүлэмжийн хийг бууруулах  боломжтой 

хэмээн тооцоолж хэрэгжүүлэхээр ажиллаж байна. Мөн сэргээгдэх эрчим 
хүч ашиглан нийт 8.34 сая тонн нүүрсхүчлийн хий бууруулна гэсэн 
зорилт тавьсан билээ. 10   

Үүний тулд бүх төрлийн СЭХ-ний үүсгүүрүүдийг суурилуулах, уурын 
зуух ба нам даралтын зуухны  үр ашгийг сайжруулах, гэр байшингийн 
дулаалгыг сайн хийж дулаан алдагдлыг бууруулах, түүхий түлшний 
хэрэглээг багасган био түлш рүү шилжих, тээврийн хэрэгслийг 
цахилгаанжуулах, мод тарьж амьдарч байгаа орчноо цэцэрлэгжүүлэх 
зэрэг арга замууд байж болох юм. 

9	  ДЭЛХИЙН 160 ГАРУЙ УЛС ОРНЫ ТӨЛӨӨЛӨЛ БАКУД ЧУУЛЖ БАЙНА | MECC
10	  Киотогийн протокол ба Парисийн хэлэлцээр – Clean Resource Development

Иймд Монгол Улсын засгийн газраас хүлэмжийн хийг сааруулах арга 
хэмжээг шат дараатай авах зорилтыг дэвшүүлж байна. Үүнд: 

2022-2050 он хүртэл нийт эрчим хүчний үйлдвэрлэлд сэргээгдэх эрчим 
хүчийг нэмэгдүүлэх эрчим хүчний үрэлгэн хэрэглээ, дамжуулах түгээх 
үеийн алдагдлыг бууруулах, барилгын дулааны  алдагдлыг бууруулах, 
эрчим хүчний үр ашгийг дээшлүүлэх, тээврийг хэрэгсэл, хөдөлгүүрийн 
түлшний зарцуулалтыг бууруулах, хийн болон бага түлш зарцуулдаг 
тээврийн хэрэгслийн тоог нэмэгдүүлэх, нийслэлд дулаан цахилгааны  
үйлдвэрлэлээс бусад хэрэгцээнд түүхий нүүрс хэрэглэхийг хориглох, 
эрчим хүчний нэгдсэн сүлжээнд цахилгаан эрчим хүчийг нөөцлөх боломжит 
технологи нэвтрүүлэх, цементийн үйлдвэрүүдийн хаягдал дулааныг 
ашиглах, цементийн үйлдвэрлэлд нунтаг үнс ашиглах, хог хаягдлыг 
ангилан ялгаж, дахин боловсруулах, ариутгал татуургын байгууламжийн 
хүчин чадлыг нэмэгдүүлэх зэрэг арга хэмжээг авахаар төлөвлөж байгаа 
ажээ. 11 Үүний дотроос Хүлэмжийн хийг бууруулах хамгийн боломжит эх 
үүсвэр бол Сэргээгдэх эрчим хүч ажээ.  

Азийн хөгжлийн банкнаас мэдээлснээр Монгол Улс сэргээгдэх 
эрчим хүчний нөөцөөрөө Дэлхийд 5-рт жагсдаг.12 Монгол Улсын хувьд 
ч сэргээгдэх эрчим хүчийг урьдынхаас илүү нэвтрүүлж, нийт хүн амыг 
хямд, найдвартай, тогтвортой, орчин үеийн эрчим хүчээр хангах зорилгыг 
Засгийн газраас тавьж байгаа юм. 

Сэргээгдэх эрчим хүч  гэдэг нь байгаль дээр тасралтгүй нөхөн 
сэргээгдэж байдаг энерги бөгөөд үүнд нарны  эрчим хүч, салхины  эрчим 
хүч, усны  эрчим хүч, биомассын эрчим хүч, далайн татралт, түрэлтийн 
эрчим хүч, газрын гүний дулааны  эрчим багтдаг. Үүнээс, жилдээ бараг 300 
хоног нартай байдаг, олон нуур, голтой, дунджаар 5-10м/сек-ийн хурдтай 
салхитай Монголын өргөн уудам тал нутагт хамгийн тохиромжтой нь нар, 
салхи, усны  эх үүсвэр бүхий цахилгаан эрчим хүч юм. Тэр тусмаа нутаг 
орны  байдал харгалзахгүйгээр нэвтрүүлж болох эрчим хүчний үйлдвэрлэл 
нь нарны  энергээр цэнэглэгдэх зай хураагуур “нарны  панель” юм. 

СЭХ-ний эрх зүйн орчин 2007 онд СЭХ-ний хууль батлагдсанаар эхэлж, 
2011 онд 2001 онд батлагдсан Эрчим хүчний тухай хуульд өөрчлөлт орж, 
2015, 2019 онд СЭХ-ний тухай хуульд нэмэлт, өөрчлөлт оржээ. Сүүлийн 
өөрчлөлтөөр нар, салхины  эх үүсвэр сүлжээнд холбогдоход дэмжих 
тарифын дээд хязгаарыг тогтоож, хямд үнээр өрсөлдөх аукционы  систем  
нэвтрүүлэх тухай оруулжээ.

11	 Хүлэмжийн хийг сааруулах арга хэмжээ.  Монгол улсын байгаль орчин уур амьсгалын өөрчлөлтийн яам. 
Ц.Мөнхбаяр илтгэл.

12	  Ногоон ирээдүй: Шавхагдах нөөцөөс сэргээгдэх эрчим хүч рүү | Unread Today

Монгол Улсад СЭХ-ний анхны  эх үүсгүүр салхин сэнс 2013 онд 
Налайхын орчимд байгуулагдаж байсан бол Нарны  панель буюу толь 2017 
онд байгуулагдсан тухай, СЭХ-ний суурь судалгаа, техник үзүүлэлтийн 
тооцоог олон жил хийж ирсэн доктор, МУИС-ийн тэнхимийн эрхлэгч 
Д.Баясгалан ярьсан юм. Тэрээр “Арваад жилийн өмнө олон хүн СЭХ-ийг 
сонирхон оролцож, борооны  дараахи мөөг шиг олон төслүүд бичигдэж 
ирсэн. Гэвч алдаатай зүйл нилээд харагдсан учраас сүүлдээ цөөрсөн. 
Наад зах нь мөнгөний ханшнаас шалтгаалан хөрөнгө оруулалт орж 
ирэхэд төвөгтэй болсон.  СЭХ-ний тухай анхны  хуульд хэн ч хаана ч 
ямарч эх үүсвэрийг ашиглан СЭХ-ийг нэвтрүүлж болно гэж байсан. Гэтэл 
хаа ч хамаагүй байгуулж болохгүй нь тодорхой болсон. Харин 2019 оны  
өөрчлөлтөөр үнийн өрсөлдөөнөөс гадна, Эрчим хүчний байгууллага  хаана, 
ямар хүчин чадалтай,, ямар төрлийн СЭХ-ийг нэвтрүүлбэл болох судалгааг 
хийж, нээлттэй тендер зарлаж байхаар болсон нь амьдралд арай ойр 
болсон. Тийм учраас харин одоо СЭХ-ийг хөгжүүлэхэд илүү дөхөм болсон. 
Гэвч шинэчлэгдсэн хуулийн хүрээнд СЭХ-ний нэг ч төсөл батлагдаагүй. 
Учир нь Эрчим хүчний байгууллага суурь судалгаагаа гаргаагүй байна. 
Харин хоёр янзаар СЭХ-ний төсөл хэрэгжиж байна. Олон улсын зээл 
тусламжаар СЭХ-ийг нэмэгдүүлэх төсөл Хөвсгөл аймгийн Мөрөн хотод, 
Ховд аймгийн Ховд хотод, Завхан аймгийн Алдархаан сумдад тус тус 
хэрэгжиж байна. Мөн хууль шинэчлэгдэхээс өмнө Засгийн газартай гэрээ 
байгуулчихсан эхэлчихсэн төслүүд хэрэгжиж байна” хэмээн ярьсан юм. 

Монгол Улсад өнөөгийн байдлаар 29 компани сэргээгдэх эрчим 
хүчний чиглэлээр тусгай зөвшөөрөлтэй байгаа юм. Сэргээгдэх эрчим 
хүчний станц нь олон жилийн судалгааны  ажил шаарддаг, өндөр хөрөнгө 
оруулалттай ч сүүлийн жилүүдэд шинэ технологи нэвтэрч, өртөг зардал 

нь буурсаар байгаа тул цаашид хөгжих 
боломж бий 13 ажээ.

Монгол Улсын байгаль орчин уур 
амьсгалын өөрчлөлтийн яамны  Уур 
амьсгалын өөрчлөлтийн хэлтсийн шинжээч 
Ц.Мөнхбаяраас СЭХ-ний талаар хэрэгжүүлж 
буй төсөл хөтөлбөрийн талаар сонирхож 
асуулаа. Тэрээр: “Хөдөөгийн малчдын 
бараг бүх суурь цахилгаанаа тухайлбал 
гэрэл, хөргөгч, цахилгаан пийшингээ нарны  

панелиар шийдэж байгаа. Энэ шилжилтэд арваад жилийн өмнөөс орчихсон. 
Энэ панель нэг сая орчим төгрөгийн өөрийн өртөгтэй. Харин Монгол 
улсын байгаль орчин уур амьсгалын өөрчлөлтийн яам, НҮБ-ын хөгжлийн 
хөтөлбөртэй хамтраад өрхийн төвшинд 65 айлд сэргээгдэх эрчим хүчний 
шилжилт хийх туршилтын төслийг 2024-2025 оны  халаалтын улиралд 
хэрэгжүүлж байна. Малчдынхаас ялгаатай нь дулааны  асуудлаа шийднэ 
гэсэн үг. Яг одоо суурилуулах шатандаа явж байна. 11 сард суурилуулаад 
дуусвал 12 сараас ирэх оны  5 сар хүртэл үр ашгаа өгөөд эхэлнэ. 
Тухайлбал нарны  эх үүсвэрээр 5кВт-ын эрчим хүчний хуримтлууртай, 
тухайн төсөлд хамрагдаж байгаа айлууд нь эрчим хүчний хэрэглээ болон 
дулааны  хэрэглээгээ нарны  эх үүсвэрээр бүрэн шийдэх боломж байна. 
Ийм хүчин чадалтай эрчим хүч нь монгол гэртэй айлын өдөр тутмын 
цахилгаан, дулааны  хэрэглээг хангаж чадна. Өмнө нь 2022-2023 онд таван 
айл дээр туршиж үзсэн. Амжилттай болсон. Энэ төсөлд хамрагдсан айл 
өрхүүд хүлэмжийн ялгарлыг бууруулснаар хүлэмжийн хийн чөлөөт зах 
зээл дээрээс тодорхой хэмжээний орлого олох боломж бий. Нийслэлийн 
ЗДТГ-аас уг төсөлд эмэгтэй өрхийн толгойлогчтой айлуудыг хамруулж 
байна. НҮБ-ийн хөгжлийн хөтөлбөрөөс 90 хувийн санхүүжилт гарч 
байгаа бөгөөд тэндээс тавьсан шалгуур нь өрх толгойлсон эмэгтэйчүүдийн 
амьдралыг дэмжихэд чиглэгдэж байгаа. Монгол улсын байгаль орчин 
уур амьсгалын өөрчлөлтийн яам 10 хувийг гаргаж байна. Энэ туршилт 
амжилттай болох юм бол Улаанбаатар хотын агаарын бохирдолд зонхилох 
байр эзэлж байгаа хүлэмжийн хийг бууруулахад ач холбогдол бүхий 
сэргээгдэх эрчим хүчийг ашиглах айл өрхийн тоог хорь гучин мянгаар 
нэмэгдүүлэх зорилготой байна. Энэ зорилгоор ногоон зээлийн шугамаар 
шийдэх боломжтой байгаа. Бүх тоног төхөөрөмж нийлээд 3500 орчим 
доллар юм. Нөөцлүүртэй учраас малчдынхаас үнэтэй. Тухайн айл 4-5 
жилээсээ эхлэн дулаанаас үнэ төлбөргүйгээр шийдэх бололцоотой юм. 

13	  2030: Ногоон эрчим хүчийг нийтийн тренд болгоё | Unread Today. Ш.Цогзолмаа, О.Бүтэд

Монгол Улсын нийт хүн амын 60 орчим хувь нь Улаанбаатар хотод 
амьдарч байна. Энэ туршилт амжилттай болвол Улаанбаатар хотын 
агаарын бохирдлыг бууруулах, Эрдэнэт, Дархан зэрэг хоёр, гурав  дахь 
томоохон хот суурин газрын агаар орчны  бохирдлыг бууруулахад СЭХ-
ний төслийг өргөжүүлэх төлөвлөгөөтэй байгаа” хэмээн ярьсан юм. 

“Ногоон эрчим хүч, ногоон бизнес” хэлэлцүүлэгт оролцсон Европын 
Сэргээн Босголт Хөгжлийн Банк нь Европын холбооны  улсууд төдийгүй 
бусад оронд, тухайлбал манай улсын СЭХ-ний хөгжилд хөрөнгө оруулах 
сонирхолтой байгаа бөгөөд банкнаас тавих нөхцөл боломжоо танилцуулсан 
юм. 

Монгол Улсын Эрчим хүчний салбарт 2.4 тэрбум еврогийн хөрөнгө 
оруулалтаар 148 төсөл хэрэгжүүлсний 88 хувь нь хувийн секторынх 
бөгөөд идэвхтэй хөрөнгө оруулалтын багц нь 956 сая евро ажээ. 

Монголд өнөөдөр СЭХ-ний хувийн хэвшилд Японы  хөрөнгө 
оруулалттай долоон төсөл байгаа аж.  

Түүнээс гадна бага хүчин чадлын СЭХ-ийг ялангуяа нарны  панелиудаар 
хөдөөгийн малчид төдийгүй Улаанбаатар хотын айлууд, аж ахуйн нэгжүүд 
ч өөрсдийн цахилгаан дулааны  хэрэгцээгээ хангах явдал нэмэгдэж байна. 

Эндээс дүгнэж үзэхэд Байгаль орчинд ээлтэй эрчим хүч үйлдвэрлэх 
гадаад болон дотоод нөхцөл Монгол Улсын хувьд хангалттай байгаа нь 
харагдаж байна. Эрчим хүчний хомсдолд өртөж байгаа өнөө үед Эрчим 
хүчний салбарт реформ эрс шинэчлэлт хийх шаардлага гарч байна. 
Юуны  өмнө СЭХ-ний хууль эрх зүйн орчныг оновчтой бүрдүүлж, 
Монгол Улсын засгийн газар Эрчим хүчний яам, холбогдох байгууллагууд 
суурь судалгаагаа гаргаж, СЭХ-ийг нэвтрүүлэхийг хүсэж байгаа хувийн 
хэвшлийг татан оролцуулах, гадаадын хөрөнгө оруулагчдыг ялангуяа энэ 
салбарт хөрөнгө оруулахыг хүсч байгаа ЕСБХБ-ны  зээл тусламж болон 
НҮБ-ийн Хөгжлийн хөтөлбөрт идэвхтэй хамрагдах талаар цаг алдахгүй 
арга хэмжээ авах, аж ахуйн нэгж, ард иргэдэд СЭХ-ний ач холбогдлыг 
сайтар ойлгуулах, СЭХ-ийг дэмжихэд үнийн болон татварын уян хатан 
бодлого явуулах, мэргэжилтэн, хүний нөөцөө бэлтгэх шаардлагатай 
байгаа нь харагдаж байна.  

Ингэснээр хүлэмжийн хийг 0 төвшинд хүргэх зорилт тавьсан 
“Парисын хэлэлцээр”-ийг хэрэгжүүлэхэд Монгол Улс өөрийн гэсэн хувь 
нэмрээ оруулах гэрэл гэгээ СЭХ, тэр тусмаа нарны  эрчим хүчээс харагдаж 
байна. 

ДЭЛХИЙН УЛСУУД ЭРЧИМ ХҮЧНИЙ ЭХ ҮҮСВЭРИЙН ТӨЛӨӨ 
ДАЙТАЖ БАЙХАД БИД ҮНЭ ТАРИФ, ТООЛУУРЫН ЗААЛТАА 
ЯРЬСААР КУБЫН ЖИШЭЭГ ДАВТАХ НЬ БАЙНА

Чөлөөт сэтгүүлч Б.Сансартуяа

Баримт 1: Дэлхийн хоёрдугаар дайнд амь үрэгдэгсдийн тоо 60 сая. 
Дэлхийн түүхэнд өрнөсөн хамгийн том, хамгийн их хохиролтой уг дайныг 
газрын тосонд шунасан Гитлер эхлүүлж байв. Нөгөө талд мөн л ижил 
зорилготой Япон улс АНУ-ын тэнгисийн цэргийн хамгийн том бааз болох  
Сувдан эрэг рүү дайралт хийж,  нэг өглөө 2400 хүний аминд хүрснээр 
номхон далайн хамгийн том армийг энэ дайнд татан оролцуулав. 

Баримт 2:  1980 онд Ирак газрын тосны  үйлдвэрлэл эрхэлдэг Ираны  
объектууд руу довтлон дайн өдөөв. 1988 он хүртэл үргэлжилсэн уг дайнд 
нэг сая хүн амь үрэгдсэн. 

Баримт 3: 1991 он Кувейтын газрын тосны  нөөцийг булаан авах 
гэсэн Ирак Кувейт рүү довтолсон нь Арабын ертөнцийг донсолгов. Энэ 
дайнд Ирак 100.000, Холбоотнууд 400 орчим хүнээ алдсан. 

Баримт 4: 2003-2011 он хүртэл үргэлжилсэн Персийн булангийн 
уг дайнд АНУ-ын 4500 цэрэг амиа алдаж, 30 мянган цэрэг шархдаж, 
Иракийн 60 мянган цэрэг амь үрэгджээ. Уг дайнд татагдан оролцсон 
холбоотон орны  200 орчим цэрэг амиа алджээ. 

Газрын тос, байгалийн хий нь бүх цаг үед улс орнуудын сөргөлдөх 
хамгийн том шалтгаан болсоор ирснийг дээрх баримтуудаас  харж болно. 
Их гүрнүүд  газрын тос,  хийн орд газрууд, тээвэрлэх зам хоолой, зах зээлд 
хяналтаа тогтоохын төлөө ширүүн өрсөлдөж, сөргөлдөж, тэмцэл өрнүүлж 
эцэстээ дайны  нөхцөл байдал руу орж байлаа. Хар алтны  эзэн болсон 
буурай орнууд өндөр хөгжсөн орнуудын хэрэглээнд нийлүүлэх гэж хичээх 
ч шаардлагагүй дээрэмдүүлдэг, тэдний эрхшээлд ордог геостратегийн 
тогтоц нэгэн зуун дамжин үргэлжилсэн. Уг  харгис сөргөлдөөн орчин 
цагт ч үргэлжилсээр байгаа. Өдгөө ураны  төлөөх улс орнуудын тэмцэл 
ил далд өрнөж, манай улсыг онилох том гүрнүүдийн хараа улам хурц болж 
байгаа нь биднийг түгшээсээр ирсэн. Франц Улсыг бид Арева, уран гэдэг 
хоёр үгээр тодорхойлох хэмжээнд хүртлээ энэ сэдэв  өндрийг авчээ. 

Геостратегийн энэхүү сөргөлдөөн нь эцсийн бүлэгтээ  дэлхий нийтийн 
хурдацтай хөгжил, тэдний дааж давшгүй өндөр хэрэглээтэй шууд 
холбогдоно. Өндөр хөгжилтэй улс орнууд бүтээн байгуулахын хэрээр эрчим 
хүчний зарцуулалт нэмэгдэж, эх үүсвэрээ улам бүр баталгаажуулахаар 
ийн тэмцэлдэж буй. Энэ дунд нийлүүлэгч буурай орнуудад хэрсүү 
байхаас өөр сонголт үгүй. Тэгж чадахгүй бол бид их гүрнүүдийн шидсэн 
чулуунд оногдож, шархдсан толгойтой ганцаардмал нэгэн болж үлдэх 
бодит эрсдэл бий. Түүхий эдээ дараад суудаг зуршлаасаа ч бид салах 
ёстой. Нэгэнт эрчим хүчний эх үүсвэр хайсан хөгжингүй орнууд биднийг 
сонирхож байхад тэдэнтэй гар бариад өөрсдийн хэрэглээгээ ядаж хангадаг 
хэмжээнд очих нь бидний эн тэргүүний зорилт байх ёстой юм. 

•	 Эрчим хүчний гүн хямралд өртсөн Кубын жишээ бидний 
ирээдүй байж болохгүй

Монгол Улс өнөөдөр эрчим хүчний дутагдалд орсон, оргил ачааллын 
үедээ тэг зогсолт хийж мэдэхээр нөхцөл байдалтай байгаа. Гэхдээ энэ 
нөхцөл байдал өчигдөр, өнөөдөр гэнэт үүсээгүйг бид бүгд мэднэ. Өнгөрсөн 
30 жил ярьж ирсэн  асуудал нь өдгөө бодит зовлон болон хувирчихаад 
байгаа нь энэ юм. Монгол Улсын цахилгаан эрчим хүчний хэрэглээ 2023-
2024 оны  өвлийн эрчим хүчний системийн оргил ачаалал өмнөх оныхоос 
11.3 хувиар нэмэгдэж 1636 МВт-д хүрсэн. Нийт хэрэглээний 22.3 хувийг 
импортоор худалдан авч байна. Эрчим хүчний үйлдвэрлэлийн хэмжээ 
2023 оны  тайлангаар 8.5 тэрбум кТт.ц-ын гүйцэтгэлтэй гарчээ. Жил бүр 
энэ тоо дахин 5-6 хувиар нэмэгдэж байгааг салбарын мэргэжилтнүүд 
анхааруулсаар байгаа. Дээр дурдсанчлан бид хэрэглээнийхээ 80 хувийг 
дотооддоо үйлдвэрлэж байгаа ч оргил ачааллын үедээ 20 гаруй хувийн эрчим 
хүчээ экпортоор авдаг. Тэгвэл яг энэ үед ОХУ-ын талаас нийлүүлэлтэд 
асуудал үүсвэл бидэнд юу болох вэ? 

Куба Улсад сүүлийн 3 жилийн хугацаанд эрчим хүчний тасалдал 
үе үе үүсэж үүнийг эсэргүүцсэн иргэд нь гудамжиндаа гаран жагсаж 
хүртэл үзсэн. Гэвч эрх баригчдын зүгээс байдлыг засаж сайжруулалгүй 
явсаар өнгөрсөн сард эцэстээ хүрсэн юм. Одоогоор Кубад бүх шатны  
боловсролын байгууллагууд болон аж ахуйн нэгжүүдийн үйл ажиллагаа 
зогсож, соёл урлагийн арга хэмжээнүүдийг цуцалсан байна. Кубын иргэд 
хоногийн 20-22 цаг тог цахилгаангүй өдөр хоногийг өнгөрүүлж байгаа 
юм. Хөргөгчинд хадгалсан хоол хүнс муудах, сэрүүцүүлэгч ажиллагаагүй 
болсны  улмаас өндөр настай, бие муутай иргэдийн эрүүл мэндэд ноцтой 
сөрөг нөлөө гарч эхэлсэн байна. Тус улсын энэ хямрал цахилгааны  үнийг 
хүчээр олон жил өртгөөс нь бага барьснаас болж засвар үйлчилгээ ч 

олигтой хийж үзээгүй хуучирч муудсан дэд бүтэц, импортын түлшний 
хамаарал, хөрөнгө оруулалтгүй, үр ашиггүй салбарын муу менежмент, 
эрчим хүчний хязгаарлалт хийх байдлаар аргацааж ирсэн эрх баригчдын 
бодлогын алдаанаас үүдэлтэй.

Дээрх жишээ биднийх юм шиг танд танил санагдаж байна уу? Тиймээс 
л бид эрчим хүчний реформыг хийх шаардлагатай байгаа юм. Оргил 
ачааллын үедээ авах ёстой хэмжээндээ авч чадахгүй бол бидэнд дээрхээс 
хүнд нөхцөл байдал үүснэ. Учир нь бидэнд харанхуй болохоос гадна хөлдөх 
аюул тулгарна. Куба бол манайх шиг -40 хэм хүртлээ хүйтэрдэг улс биш 
нь өнөөдөр тэднийг аварч байна. Мэдээж тог цахилгаан тасарснаас үүсэх 
эдийн засгийн хохирол минут, секундээр тоологдоно. Үүнийг хамгийн 
энгийнээр тайлбарлахад 1 минут тог тасрахад манай улсын төсвийн 40 
хувийг дангаараа бүрдүүлдэг Эрдэнэт үйлдвэр 6000 ам долларын алдагдал 
хүлээж байдаг тухай эрчим хүчний эрдэмтэн лекцийнхээ үеэр дурдаж 
байв. Түүний үгийг салбарын бусад мэргэжилтнүүд ч баталж байлаа. 

Дан ганц оргил ачааллын үе ч бус бидний хэрэглээ өдрөөс өдөрт өсөн 
нэмэгдэж байгаа. Дэд бүтэц, бүтээн байгуулалтын том, том төслүүдийг 
хэрэгжүүлэхээр Засгийн газар үйл ажиллагааныхаа мөрийн хөтөлбөрт 
тусгаад байгаа. Бүр ирэх дөрвөн жилд метро барих амлалтыг хотын 
захирагч өгсөн. Харамсалтай нь эрчим хүчний эх үүсвэрээ шийдэхгүйгээр 
бид нэг метр ч хонгил ухаж чадахгүй гэдгийг ойлгох ёстой. Майдар 
хот, дагуул хот, Эмээлтийн эдийн засгийн чөлөөт бүс, Налайхын аж 
үйлдвэрийн парк, Хурдны  зам, Улаанбаатар хотын метро, Дүүжин тээвэр 
гэх мэт чамин нэртэй сүрдмээр төслүүдийн эх үүсвэр нь ердөө л эрчим 
хүч гэдгийг энэ олон жилийн дараа одоо л ярьж эхэлж байгаа нь бараг 
л бахархууштай, тэмдэглэлт үйл явдал болж байна. Засгийн газрын 
тэргүүн нь эрчим хүчний реформ ярьж эхэлсэнд талархаж суудаг бид мөн 
хөөрхийлөлтэй ард түмэн юм даа.  Гэсэн ч бидэнд хонгилын үзүүрт гэрэл 
асаж, үзэгдэж эхэлж байна.

Гар утасны  тоглоом хүртэл эхлээд цахилгаан станцаа барьчихаад, 
дараа нь хашаа байшингаа барьж байх жишээтэй. Манайх шиг бүх 
байшин барилгаа барьж дууссаны  дараа  тог, цахилгаан, дулаанаа яах 
вэ гээд суудаг улс энэ дэлхийн хаана ч байхгүй. Тиймээс л бидэнд энэ 
салбарын шинэчлэл юу юунаас илүү “аминд тулсан” тэргүүн асуудал 
болоод байгаа юм. Шинэчлэлийг эхлүүлэхийн тулд үнэ тарифыг нэмэх  
нь зүй ёсны  хэрэг.  Салбарын 30 жил хуримтлуулсан  алдагдлаа арилгаж 
байж бид дараа дараагийн шат руу аажмаар орох учиртай. Монгол улс 
өнөөдөр 1кВт/цаг эрчим хүчийг 256 төгрөгөөр үйдвэрлээд 141 төгрөгөөр 

худалдаж байгаа. Сүүлийн 30 жил ингэж явсаар энэ салбарын алдагдал 
жил бүр 300 орчим тэрбум төгрөг болж ирсэн нь өдгөө салбараа бүхэлд нь 
мөхөл рүү чирж байгаа нь энэ. 

Хүснэгт 1. Алдагдал үүсэхэд хүргэсэн үнийн зөрүүг тодорхой харуулав.

№ Бүс
Нийт хэрэглээ

кВт/ц

Үйлдвэрлэх 
өртөг

/төгрөг/

Борлуулах 
өртөг

/ төгрөг/

Үнийн 
зөрүү

/төгрөг/

1 Баруун бүс 216.2 кВт/ц 358 төгрөг 169 төгрөг 112 төгрөг

2 Төвийн бүс 6.9 кВт/ц 256 төгрөг 216 төгрөг 40 төгрөг

3 Зүүн бүс 307.2 кВт/ц 260 төгрөг 200 төгрөг 60 төгрөг

4 Аж ахуй нэгж 256 төгрөг 223 төгрөг 33 төгрөг

5 Уул уурхайн компани 256 төгрөг 294 төгрөг +38 төгрөг

Мэдээж хэрэг үнэ тариф  нэмчихээд шинэчлэл нь хийгдэхгүй байж 
болохгүй. Бид төр засгаас шахаж шаардах хэмжээний мэдлэгтэй, 
мэдээлэлтэй болж, эрчим хүчний талаарх ойлголтоо нэмэгдүүлэх ёстой. Үнэ 
тарифын 20 мянган төгрөг хүрэхгүй хэмжээний нэмэгдэлтэй зууралдаж, 
хэл ам хийж суудаг, хар тоолуур цахилгаан тоолуураа урагшлуулж 
хойшлуулдаг технологийн алдаа завхралыг ашигласан, бурангуй ахуйн 
соёлоо орхиод урагшлах ёстой юм. Адаглаад өөрийн тань буцалгаж 
хэрэглэсэн 1 литр ус хэдэн төгрөгийн эрчим хүчний зардал гаргаж 
байгааг тооцоолоод сурчих хэрэгтэй байна. Ингэж чадвал эрчим хүчний 
хэмнэлт хийж эхэлнэ. Эрчим хүчээ хэмнэж сурсан хүнд 10-20 мянган 
төгрөгийн нэмэгдэл тийм ч хүнд тусахгүй л болов  уу. Учир нь тэр хэзээ 
хэрхэн цахилгаанаа хэмнэхээ мэдэж байгаа тул дараа сард хэрэглээгээ 
зохицуулахад л энэ нэмэгдэл байхгүй болох боломжтой. Эрчим хүчний 
реформоо аль дээр үед хийгээд аль хэдийн хөрсөн дээрээ буулгачихсан 
өндөр хөгжилтэй орны  иргэд хэмнэлтийн талаар судалгааны  ажил бичих 
хэмжээний мэдлэгтэй болсон байдаг. Оргил ачааллын үед тэд цахилгаанаа 
бүрэн унтрааж хэвшсэн нь энүүхэнд. Цаашлаад эрчим хүчээ байгальд 
ээлтэй, сэргээгдэх эрчим хүчээр орлуулж, өрхийн хэрэглээнээсээ илүү 
гарсныг хөршүүддээ худалддаг байх жишээтэй. Швед Улсад өрхийн 
хэрэглээнээс илүү гарсан эрчим хүчийг тухайн орон нутгийн захиргаа нь 
худалдан авдаг гэх мэт атаархам жишээнүүд бий. Дэлхийн улсууд биднийг 
дөнгөж эрчим хүчний хэрэглээгээ бүрэн хангах тухай ярьж байхад тэд 
эрчим хүчний шилжилтийг ярьж, хийж байна. 

Эрчим хүчний реформ бол эрчим хүчний шилжилтийн эхлэл гэдгийг 
бид ойлгох ёстой юм. Бид үнэ тарифын хэрүүлээ  хойш тавиад амьдарч 
буй дэлхийтэйгээ хөл нийлүүлэн алхах учиртай. Дэлхий нийт уламжлалт 
чулуужсан нүүрснээс эрчим хүч гаргаж авдаг технологийг аль хэдийн 
таягдан хаяж байгаль дэлхийдээ ээлтэй шинэ эх үүсвэрүүдийг эрэлхийлж, 
илүү эко байдлаараа өрсөлдөж байна. Бидэнд дутах зүйл үгүй. Байгалийн 
нөөц, боломж, баялаг түүхий эд бүгд байна. Ашиглаж чадвал бид Кубын 
жишээг давтах нь хөөрхий гэж халаглах бус эрчим хүч тэр дундаа 
сэргээгдэх эрчим хүч экспортлогч орон болж дэлхийд танигдах бүрэн 
боломж байна. 

•	 Дэлхий даяар агаарын хэм буцалж байна

Агаар мандалд хуримтлагдсан нүүрсхүчлийн хий, метан нь бүх цаг 
үеийн дээд хэмжээнд хүрээд байгаа бөгөөд эдгээрийн 90 хувийг хатуу түлш 
үйлдвэрлэж байна. Дэлхийн улс орнууд уур амьсгалын өөрчлөлтийн эсрэг 
нэгдэж, Парисын гэрээнд гарын үсэг зурсан. Тэгвэл гэрээний хэрэгжилт 
тун хангалтгүй байгааг эдгээр өдрүүдэд Баку хотноо зохион байгуулагдаж 
буй СОР 29 уулзалтын үеэр НҮБ-аас мэдэгдлээ. НҮБ-ын үнэлгээгээр, 
агаарын температурыг аж үйлдвэржилтийн өмнөх үеийнхээс 1.5 градусаас 
дээш нэмэгдүүлэхгүй байх чиглэл авсан ч хэрэгжилт хангалтгүй байгаа 
бөгөөд энэ тоо 2100 он гэхэд 2.6-3.1 градусаар нэмэгдүүлэхэд хүргэнэ 
гэсэн тооцоолол гарчээ. 

Хүрээлэн байгаа байгаль орчин, уур амьсгал эрс өөрчлөгдөж, хэдэн 
жилийн өмнөхөөс бүү хэл өнгөрсөн жил, улирал, сараас өөр болж байгаа 
нь бидэнд мэдрэгдсээр байна. Хэзээ ч өвөл болдоггүй газар өвөл болж, 
хүйтэрдэггүйгээрээ хүйтэрч хүмүүс олноороо хөлдөж үхсэн гэх мэдээлэл 
ойрын хэдэн жил хэд хэдийг уншсанаа санаж байна. Эсрэгээрээ өдийд 
-25-30 хэм зааж, амьтай бүхнийг хөлдөөчих шахдаг манай улсад намрын 
улирал налайж байх жишээтэй. Энэ өөрчлөлт манай гарагийн ус, биологи, 
салхи, бороо цас, температур гээд өөр хоорондоо уялдаа холбоотой бүхэнд 
нөлөөлж өөрчилж байна. Энэ өөрчлөлтөөс үүдэн дэлхийд ирэх 100 жилд 
асар их байгалийн гамшиг болохыг эрдэмтэн судлаачид анхааруулсаар 
байна. Хойд мөсөн далайн мөсний түвшин багасаж үүний нөлөөгөөр далай 
тэнгисийн усны  түвшин 6 метрээр нэмэгдэнэ. Энэ үед бидний сайн мэдэх 
Индонезийн ихэнх жижиг арлууд усан доогуур орж алга болно.Үүнээс 
гадна хүчтэй салхи хар шуурга, үер усны  аюул улам бүр нэмэгдэнэ. 
Учир нь салхийг өдөөгч нь халуун ус байдаг. Дэлхийн дулаарлыг дагасан 
элдэв  төрлийн өвлөлүүд, ган гачиг, усны  хомстол зэрэг үүснэ. Ойрын  
жилд 250 сая хүн усны  хомстолд орох тооцоог хэдийн хийсэн байна. 

Байгалийн энэхүү гамшгаас үүдэн дэлхийн улсууд хүнс тэжээл, ус, түлш 
эрчим хүчний төлөө өөр хоорондоо тэмцэлдэж дайн байлдаан үүсэх ч 
эрсдэл бий. 

Зураг 1. Уур амьсгалын өөрчлөлтөөс үүдэлтэй учирч болох эрсдлүүдийг 
тоогоор илэрхийлэв.

 

Далайн усны түвшин
33%

Ган гачиг
27%

Хар шуурга, үер
23%

Өвчлөл
17%

Ирэх 30 жилд

•	 Сэргээгдэх эрчим хүч бол нүүрстөрөгчийн хийг тэглэх боломж

Тэгвэл бид үүнийг  хэрхэн шийдэж, хүлэмжийн хийн ялгарлыг 
бууруулж, дэлхийн температурыг хэвийн хэмжээнд байлгах вэ? Өнгөрсөн 
2023 оны  СОР 28 уулзалтаар дэлхийн 130 улс сэргээгдэх эрчим хүчний 
хүчин чадлыг гурав  дахин нэмэгдүүлж, 11 тераваттад хүргэх үүрэг 
даалгавар авсан билээ. Манай улс ч мөн эдгээр улсуудын эгнээнд нэгдээд 
байгаа. Сэргээгдэх эрчим хүч гэдэг нь байгаль дээр тасралтгүй нөхөн 
сэргээгдэж байдаг энерги бөгөөд үүнд нарны  эрчим хүч, салхины  эрчим 
хүч, усны  эрчим хүч, биомассын эрчим хүч, далайн татралт, түрэлтийн 
эрчим хүч, газрын гүний дулааны  эрчим багтдаг. Байгаль дэлхий нөөц 
боломжийг тэгш хуваарилсан. Нар цөөн үздэг улсууд салхины  эрчим 
хүчээр баялаг. Уран зэрэг эрдэс баялаг цөөн ард түмэнд л оногдсон 
байдаг. Тиймээс сэргээгдэх эрчим хүч бол тусгаар тогтнол юм. Бид энэ 
боломжоо ашиглаж эхлэх түүхэн цаг үе дээр ирээд байна. Манай орны  
хувьд нар салхи, усан цахилгаан станцуудыг байгуулах газарзүйн онцлог 
давуу талтай улс. Тиймдээ ч сүүлийн жилүүдэд усан цахилгаан станцуудыг 
байгуулах талаар хангалттай хэлэлцсээр ирсэн. Байгаль орчинд хамгийн 
ээлтэй эрчим хүчний эх үүсвэрийн сайн талыг дурдаад дуусашгүй. Тэгвэл  
сөрөг талыг хэрхэн сайжруулж нутагшуулж цаашид авч явах вэ гэдэг нь 
бидний хийх хамгийн том ажил юм. 

Нүүрсний цахилгаан станц нь тасралтгүй 24 цаг ажиллах боломжтой 
байдаг бол нар, салхины  хувьд тун хязгаарлагдмал. Үргэлж салхи үлээж, 
өдөөнөгүй нар тусах боломжгүй учраас нийт сэргээгдэх эрчим хүчний 
хүчин чадал одоогоор ердөө 30 болон түүнээс доош хувьтай байна. 
Мөн эдгээр сэргээгдэх эрчим хүчний эх үүсвэрүүдийг байгуулах өртөг 
асар өндөр мөн ашигаа өгөх хугацаа маш урт тул манайхан энэ олон 
жил сонирхоогүй явж ирсэн хэрэг. Тэгвэл яг өнөөгийн нөхцөлд манайд 
хамгийн боломжит хувилбар бол тархмал эх үүсгүүр байж болох юм. 

Монголоос гадна Этиоп зэрэг хөгжиж буй улс орнуудад тархмал эх 
үүсгүүрийг ашигладаг. Тулгарч байгаа асуудлыг шийдэх арга зам нь олон 
учраас улс орнууд өөрсдийн тохиромжтой аргыг сонгож чадвал үр дүнтэй. 
Тархмал эх үүсгүүрийн гол давуу тал нь алслагдсан бүс нутагт тусдаа бие 
даасан системийг байгуулж, хэрэглээ, үйлдвэрлэлээ хангах боломжтойг 
салбарын мэргэжилтнүүд онцолж байна. 

Тархмал үүсгүүрийг эрчим хүчний үйлдвэрлэлд түгээмэл ашигласнаар 
сүлжээний тогтвортой байдлыг нэмэгдүүлж, хэрэглэгчдийн хувьд эрчим 
хүчний зардлаа хэмнэхэд тустай байдаг. Үүний тулд нарны  панел, салхин 
цахилгаан үүсгүүрүүд, цэнэг хадгалах төхөөрөмж зэрэг чадлын эрчим 
хүчний үүсгүүрүүдийг хэрэглэн нэмэгдүүлэх шаардлагатай аж. 

Бид тэгвэл дараах улсуудын туршлагаас суралцаж нутагшуулах 
боломж байна. Тухайлбал Недерланд нь салхины  нөөцийг хамгийн сайн 
ашигладаг бөгөөд ихэнх эрчим хүчээ салхинаас гаргадаг. Австрали Улс 
усны  нөөцөө хамгийн сайн ашиглаж, усны  нэгдсэн зах зээл, уян хатан 
үнийн системийн ачаар усыг хамгийн боломжит өгөөжид нь хүргэж 
ашигладаг. Недерланд далайн түвшнээс доор байрладаг ч салхины  эрчим 
хүчээр тэргүүлэгч орон. ӨАБНУ нүүрснээс дизель гаргадаг орон байсан 
ч энэ технологи нь өртөг өндөр учир больж өөр эх үүсвэр хайх болсон 
байна. Исланд Улс 100 хувь газрын гүнээс дулаанаа хангадаг улс. Канад 
Улсын Квебек муж цахилгаанаа 100 хувь усан цахилгаан станцаас гаргаж 
авдаг зэрэг дэлхийн шилдэг туршлагууд байна. 

Бидэнд санхүүгийн нөөц боломж, чадамж байхгүй учир өөрт буй  
түүхий эдийн давуу талаа ашиглаж, хөрөнгө оруулалт татаж, дээрх жишээ 
улсуудын загвараар явах мөн газрын гүний дулаан, нүүрсний хог хаягдлаас 
шингэн хий гаргаж эрчим хүч үйлдвэрлэх цаашлаад атомын цахилгаан 
станц  байгуулж эрчим хүчний асуудлаа шинэ эх үүсвэрээр шийдвэрлэх 
арга зам байна. Яг энэ сэдвээр СЭЗИС-ийн Эдийн засгийн тэнхимийн 
багш Д.Өнөржаргалын “Нүүрс хүчлийн хийн ялгаруулалтыг сэргээгдэх 
эрчим хүчээр шийдэх хувилбарууд” судалгааны  ажилд дурджээ. 

Тэрээр динамик CGE загвар ашиглан СЭХ-ний бодлогын хувилбаруудын 
макро эдийн засаг, СО2-ийн ялгаруулалтад үзүүлэх нөлөөг үнэлэхэд:

•	 СЭХ-ний хөрөнгө оруулалт дотоодоос хийгдэх үед, шахан гаргалт 
явагдан ихэнх салбаруудын үйлдвэрлэл буурч макро хувьсагчдад 
сөргөөр нөлөөлж байв.

•	 СЭХ-ний хөрөнгө оруулалт гадаадаас санхүүжигдэх үед уламжлалт 
эрчим хүчний салбарын завсрын хэрэглээнд бүтээгдэхүүнээ ихээр 
нийлүүлдэг салбаруудын үйлдвэрлэл буурч, бусад салбаруудын 
үйлдвэрлэл өсөж, улмаар ихэнх макро хувьсагчдын өсөлтөд эерэг 
нөлөөтэй байв.

•	 Гадаадын эх үүсвэрээс СЭХ-нд хөрөнгө оруулбал эдийн засгийн 
макро хувьсагчдад үзүүлэх нөлөө нь илүү байхаар байна.

•	 Нар болон салхины  эх үүсвэрүүдэд хөрөнгө оруулах нь зардал, 
СО2-ийн ялгаруулалтад үзүүлэх нөлөөллийн хувьд арай илүү 
байхаар байна.

•	 Гэхдээ, СЭХ-ний эх үүсвэрийн төрлийг сонгохдоо, байршил, эрчим 
хүчний эрэлт, СЭХ-ний боломжит нөөц зэргийг харгалзан үзэх 
шаардлагатай.

•	 СЭХ-ний хүчин чадлыг нэмэгдүүлснээр СО2-ийг бууруулах боловч 
СО2-ийн зорилтот түвшинд хүрэхгүй байна. Тиймээс эрчим хүчний 
салбарын хүчин чадлын ашиглалтыг нэмэгдүүлэх шаардлагатай 
гэх судалгааны  дүгнэлт гарсан байна. 

УУР АМЬСГАЛЫН ӨӨРЧЛӨЛТ БА НОГООН ХӨГЖЛИЙН СОРИЛТ

Сэтгүүлч О.Отгонбаяр

Уур амьсгалын өөрчлөлт, дэлхийн дулаарал, цөлжилт, үер усны  
гамшиг, ган зуд зэрэг үгс өнөө цагийг илэрхийлэх "түлхүүр үгс" болон 
тодорч байна. Энэ нь зүгээр ч нэг үгсийн цуглуулга биш, харин бидний 
амьдарч буй орчин, дэлхий нийтэд тулгараад буй бодит асуудлуудыг 
илэрхийлж буй дохио юм. Байгаль орчны  тэнцвэр алдагдаж, дэлхийн уур 
амьсгалын систем өөрчлөгдөж буй нь өдөр тутмын амьдралд ч ихээхэн 
нөлөөлөх боллоо.

Тийм ээ, үнэхээр энэ бол зөвхөн эрдэмтэд, судлаачдын анхааралд 
хамаарах зүйл биш, харин хүн бүрийн амьдралд хамаарах, бүх нийтийн 
оролцоо, харилцан ойлголцол шаардсан асуудал болжээ. Гэхдээ энэ 
бүхнээс бид айж, шантрах бус харин ч хамтдаа байгальтайгаа зохицон 
орших шинэ гарц, шийдлийг эрэлхийлэх цаг ирсэн гэдгийг сануулж байна.

•	 Зуун жилийн ойн гунигт бодол

Миний бие өнгөрсөн долдугаар сард төрөлх Говь-Алтай аймгийнхаа 
Тонхил сумын 100 жилийн ойд оролцов. Бараг хоёр жилийн өмнөөс 
ах дүүсээрээ бэлдэж, аав  ээжийнхээ нэрийг гаргахын тулд хэрэндээ 
л хандив  цуглуулж, ангийнхаа нэрийг ч мөнхлөхөөр хамт олноороо 
сэтгэл нийлэн хүчин зүтгэсэн билээ. Тонхил сумын 100 жилийн ойд 

зориулан багагүй хөрөнгө, ихээхэн сэтгэлээ гаргасан нь ганц би ч биш. 
Зуун жилийн түүхийг бүтээлцсэн өвөг дээдэс, тэдний үр сад бүгд ижил 
сэтгэлээр нутгийнхаа түүхэн ойд хувь нэмрээ оруулсан нь бахархалтай.

Наадам гурван өдөр үргэлжилж, нутгийн ахан дүүс уулзалдан хөөрч, 
уул усны  эзэд ч сэргэн хөвсөөр байлаа. Эрийн гурван наадам өдөр нь 
цэнгэл баяр болж, орой нь сумын клубт бүжиг болоход хүн бүр догдлон 
баярлаж байв. Гэвч тэрхүү догдлолыг тасалж, сумын тог тасрав. “Яг 100 
жилийн ойгоор тог тасрах ч гэж дээ!” хэмээн хүмүүс гайхан, бухимдан, 
“Тог асуух хүн хэн байна вэ?” гэж сурагласан ч, хүлээсэн ч тог ирсэнгүй 
шөнө болж, үүр цайлаа. Хоёр дахь өдрийн өглөө 09.00 цагт наадам 
эхлэх ёстой байсан ч тоггүйгээс болж дахиад хэдэн цагаар хойшлов. 
Хүмүүс хандив  өргөж, ихээхэн мөнгө зарцуулсан ч гуравхан хоногийн 
баяр ёслолыг цахилгаанаар хангаж чадахгүй байгаад бухимдаж, олон 
хүн гомдоллож байв. Баярлахаар ирсэн сэтгэл ч төдийлөн дүүрэн байж 
чадсангүй.

Гэвч энэ бүхнээс гадна миний сэтгэлийг хамгийн ихээр гунигт 
автуулсан нь Зүйлийн гол байлаа. Аав  ээж минь ариун дагшин рашаан 
гэж дээдэлж, тэр голд шумбаж өссөн би эргэн очиход гол өнөөдөр ширгэж, 
ганц нэг дуслаар гоожихыг харахад ирээдүй хойч маань уух усгүй, урсах 
голгүй болох юм шиг санагдаж, дотор бачуурлаа.

Говь-Алтай аймаг, Тонхил сум, Зүйлийн гол
Зургийн эх сурвалж: Тонхил сум - Гэрэл зургийн цомог

Говь-алтай аймгийн цөлжилтийн төлөв  байдал ба менежмент 2019” 
судалгааны  тайланд дурдсанаас үзэхэд Зүйлийн голын 2000 оноос 
хойш усны  өнгөрөлтийн хэмжээнд эрс өөрчлөлт гарсан байна. Сүүлийн 
жилүүдийн ажиглалтаар Гуулин, Тонхил, Шарга харуулын хувьд усны  
өнгөрөлт жил бүр буурч байгаа” болохыг онцолжээ. Энэ бол бидний 
амьдралын гол түшиг болсон гол мөрөн, байгаль дэлхий маань бидэнд 
сэрэмжлүүлэг өгч байгаа хэрэг байв. Уур амьсгалын өөрчлөлт, цөлжилт, 
ган зуд гэх үгс зөвхөн онол бус, бодит байдлын илэрхийлэл болж, биднийг 
тойрон хүрээлсээр. Өнөөдөр бид зүгээр л ажиглан суух бус, эх дэлхий, 
төрсөн нутаг, гол усаа хамгаалах бодит алхмууд хийх ёстой гэдгийг зүрх 
сэтгэлээрээ ойлголоо.

Говь-Алтай аймаг нь байгаль орчны  өвөрмөц онцлогтой бүс нутаг 
бөгөөд уур амьсгалын өөрчлөлт, цөлжилт, ган, зуд зэрэг үзэгдэл энэ 
бүс нутгийг илүү ихээр өртүүлж байна. Газарзүйн хувьд хуурай уур 
амьсгалтай, усны  эх үүсвэр хомс тул гол горхи, рашаан булаг ширгэх, 
ургамлын нөмрөг багасах зэрэг асуудлууд хурцадмал болжээ. Мал аж 
ахуйгаас хамааралтай иргэд, малчид жил жилийн ган зудын давтамж 
ихэссэнээс үүдэж эдийн засгийн болон өдөр тутмын амьдралын хүндрэл 
бэрхшээлтэй тулгарч байгаа нь судалгаанаас харагддаг. Байгаль орчны  
тэнцвэрт байдлыг хадгалахын тулд ойжуулалт, усны  нөөцийг хамгаалах, 
нөхөн сэргээх зэрэг байгальд ээлтэй шийдлүүдийг яаралтай хэрэгжүүлэх 
шаардлагатай байна.

•	 Өрсөлдөх чадвараа сайжруулж тогтвортой хөгжих шааодплага

2023 оны  "Аймгуудын өрсөлдөх чадварын тайлан"1-нд Говь-Алтай 
аймаг 19 дүгээр байранд жагссан бөгөөд ерөнхий оноо нь 36.72 байсан нь 
өмнөх оныхоос буурсан үзүүлэлттэй байна. Энэ нь засаглалын үр ашиг, 
дэд бүтэц, эдийн засгийн чадавх зэрэг үндсэн үзүүлэлтүүдийн сулралаас 
шалтгаалсан гэж дүгнэжээ. Тайланд тухайн жил өрсөлдөх чадвараар 
Нэгдүгээрт эрэмбэлэгдсэн аймаг 100 оноотой гэж үзвэл бусад аймаг 
хэдэн оноотой байгааг харьцуулдаг аргачлалтай ажээ. 2

Өрсөлдөх чадвараар тэргүүлсэн аймгуудын хувьд Орхон, Дорноговь, 
Дархан-Уул зэрэг аймгууд дэд бүтэц, эдийн засаг, боловсрол, соёлын 
үзүүлэлтээр илүү байжээ. Харин Говь-Алтай аймгийн хувьд эдгээр 
чиглэлд ихэд хоцорчээ. 

Өрсөлдөх чадварыг сайжруулах, дэлхий нийттэй хөл нийлэн тогтвортой 
хөгжихийн тулд эдийн засгийн чадавхаас гадна байгаль, экологийн 
бодлого, үйл ажиллагааны  чадавх бас Говь-Алтай аймагт дутмаг байна. 

1	  https://ecrc.mn/media/ecrc/content/PCI_2023/PCI_2023_MNG_1-22.pdf
2	  https://ecrc.mn

 “Аймгуудын өрсөлдөх чадварын тайлан-2023”

Өмнө дурдсанчлан Говь-Алтай аймаг нь усны  гачигдал ихтэй, газрын 
гарц муудаж байгаа учраас цөлжилт эрчимтэй явагдаж буй аймгийн нэг. 

Аймгийн Байгаль орчин, аялал жуулчлалын газрын Хүрээлэн буй 
орчин, байгалийн нөөцийн газрын дарга Д.Батмагнай хэвлэлд өгсөн 
ярилцлагадаа, “Тэрбум мод тарих ажилд манай аймаг идэвхтэй оролцож 
ажилаж байна. Гэвч говьд хамгийн их шороон шуурга босдог. Уур 
амьсгалын өөрчлөлттэй тэмцэж, цөлжилтийг багагсахын тулд гадаргын 
усыг нэмэгдүүлэх, булаг шандыг хашиж хамгаалах, цөөрөм байгуулах, 
ширгэж буй усыг нөхөн сэргээх чиглэлээр бид ажиллаж байна” хэмээжээ. 

1960-аад оны  судалгаагаар шороон шуургатай өдөр жилд 6-8 байсан 
бол өнөөдөр дунджаар 130 өдөр болж нэмэгджээ. Үүнд нөлөөлж буй олон 
хүчин зүйлийн нэг бол говьд ургадаг загийг түлшинд ихээр хэрэглэх 
болсон нь салхи үүсэж шороогоор шуурах шалтгаан болсон талаар 
мэргэжилтнүүд ярьж байна.

•	 Сайн жишиг

Бүх зүйл болохгүй, бүтэхгүй байгаа мэт харж болохгүй. Өөрчлөлт, 
дэвшил гарч буйг анзаарах хэрэгтэй. Дэлхийн байгаль хамгаалах сангийн 
(WWF) Монгол дахь хөтөлбөрийн газраас санхүүжүүлсэн элсний 
нүүдлийг бууруулах төслийг таван жилийн турш хэрэгжүүлжээ. Энэ 
төслийн хүрээнд бургас, улиас, хайлаас зэрэг мод, бэлчээрийн төрөл 
бүрийн ургамал тарьж, ургуулсан байна. Үр дүнд нь Монгол элсний Улсын 
тусгай хамгаалалттай газарт элсний нүүдлийг сааруулах хамгаалалтын 
хашаа байгуулснаар ургамал аяндаа сэргэн ургаж, таван жилийн өмнө 19 
хувьтай байсан ургамлын бүрхэц өнөөдөр 80 хувьд хүрчээ.

Говийн ургамал болох загийг 
түлшинд хэрэглэж буй нь цөлжилтийн 
шалтгаан болж буй талаар өмнө 
өгүүлсэн. Тэгвэл Говь-Алтай аймгийн 
Хөхморьт сумын сурагч н.Хишигээ 
2023 оны  тавдугаар сард загийн 
үрслэгээ хийж, нэг жилийн хугацаанд 
30 см өндөр болгон ургуулжээ. 

Тус сумын эко клубын сурагчид загийн үрийг ашиглан ургамал 
ургуулж, элсний түрэлтийг зогсоох хамгаалалтын зурвас байгуулах 
ажлыг идэвхтэй өрнүүлж байна.

Говь-Алтай аймаг 18 сум, залгаа Баянхонгор аймаг 20 сумтай бүгд 
100 жилээ хийж буй сумуудтай. Нэг сум 100 жилээ хийхэд улсаас хэдэн 
төгрөг өгч, нутгийн ард түмний хандив  гэж хэдэн төгрөг цугладаг вэ 
гэвэл өндөр дүн гарна. Гэвч баярлаж хөөрцөглөж, гуравхан хоногт их 
мөнгө үрэх бус байгаль орчиндоо, найдвартай эрчим хүч, урт хугацаандаа 
өгөөжтэй сэргээгдэх эрчим хүчинд анхаарах цаг болжээ. 

Говь-Алтай аймгийн "Сэрвэн” 10МВт-ын хүчин чадалтай нарны  
цахилгаан станц өнгөрсөн жил нээлтээ хийхэд Ерөнхий сайд Н.Оюун-

Эрдэнэ “Дэлхий нийт сэргээгдэх эрчим хүчний эх үүсвэр рүү шилжиж 
байна. Өөрөөр хэлбэл дэлхий нүүрснээс татгалзаж байна. Монгол Улс 
2030 он гэхэд үүнээс бүрэн татгалзана” хэмээн хэлсэн юм. 

"Сэрвэн" станцыг нь Азийн хөгжлийн банкны  10,4 сая ам.долларын 
санхүүжилтээр "М Си Эс интернейшнл" ХХК-ний барьж гүйцэтгэсэн төсөл 
бөгөөд Монгол Улсын эрчим хүчний хараат байдлыг бууруулж, байгальд 
ээлтэй эрчим хүчний эх үүсвэрүүдийг нэмэх зорилготой. Хэдийгээр 
ногоон эрчим хүчний үйлдвэрлэл сэргээгдэх эрчим хүчинд шилжихэд хол 
байгаа ч жижиг гэлтгүй энэ станц нь 16 мянган тонн нүүрс хүчлийн хий, 
11 мянган тонн нүүрс, 145 мянган тонн ус хэмнэх ач холбогдолтой төсөл 
болсон байна.  

ДҮГНЭЛТ

Нэгдсэн Үндэстний Байгууллага (НҮБ) 2019 онд “Уур амьсгалын 
өөрчлөлтийн эсрэг хамтын амлалт” баримт бичгийг боловсруулж, 
Парисын хэлэлцээрт нэгдсэн улс орнууд 2020 оноос эхлэн уг амлалтад 
нэгдсэн. Улс орнууд өөрсдийн боловсруулсан "Үндэсний Тодорхойлсон 
Хувь Нэмэр" (ҮТХН) баримт бичгийг таван жил тутамд шинэчилж, 
зорилтуудаа ахиулах үүрэг хүлээсэн бөгөөд дараагийн тайланг 2025, 2030 
онуудад хүргүүлэх юм.  Дээрх тайлангаас харахад дэлхийн улс орнууд 
тогтвортой хөгжлийн хүрээнд эдийн засгийн өсөлт болон байгаль орчныг 
хамгаалах тэнцвэрийг хангах томоохон сорилттой тулгарч байна. Монгол 
Улс энэхүү сорилтыг хүлээн зөвшөөрч, ногоон хөгжлийг хөгжлийн 
тэргүүлэх чиглэл болгон аймаг, бүс нутаг бүрийнхээ нөөц бололцоог 
ашиглан байгаль орчны  доройтлыг бууруулахад чиглэж байна.  

Дээрх сорилт төрөлх нутаг минь болох Говь-Алтай аймгийн Тонхил 
сумын жишээгээр тодорхой харагдаж байна. Хэдийгээр нутагт маань 
байгаль орчны  менежмент, усны  нөөц хамгаалах, сэргээгдэх эрчим хүчийг 

дэмжих зорилгоор хэд хэдэн сайн жишиг хэрэгжүүлж байгаа хэдий ч 
цөлжилт болон ган зудын нөлөө хэвээр байна.

Цөлжилттэй тэмцэх, байгаль орчны  тэнцвэрийг хадгалахын тулд 
хүнд цаг үеийг даван туулж, сэргээгдэх эрчим хүчний эх үүсвэрүүдийг 
хөгжүүлэх, байгальд ээлтэй шийдлүүдийг хэрэгжүүлэх шаардлагатай 
болжээ. Энэ нь зөвхөн байгаль орчны  асуудал төдийгүй эдийн засгийн 
өрсөлдөх чадварыг нэмэгдүүлэх, орон нутгийн хөгжлийг дэмжих ач 
холбогдолтой. Тиймээс, говийн бүс нутгийн байгаль орчны  доройтлыг 
зогсоох, сэргээгдэх эрчим хүчийг хөгжүүлэх талаар урт хугацааны  бодлого 
боловсруулж, хэрэгжүүлэх нь ирээдүйн хөгжлийн үндэс болох юм.

АШИГЛАСАН МАТЕРИАЛ

1.	 Монгол улс: 2023 аймгуудын өрсөлдөх чадварын тайлан https://
ecrc.mn/media/ecrc/content/PCI_2023/PCI_2023_MNG_1-22.pdf

2.	 Эдийн засгийн бодлого, өрсөлдөх чадварын судалгааны  төв  /
ЭЗБӨЧСТ/-ийн захирал Боожоогийн Лакшмигийн хийсэн Хэвлэлийн 
бага хурал https://ecrc.mn/монгол-улс-аймгуудын-өрсөлдөх-
чадварын-тайлан-2023/

3.	 Говь-Алтай аймгийн Есөнбулаг суманд 10МВт-н хүчин чадалтай 
нарны  цахилгаан станц ашиглалтад орсон тухай мэдээлэл. Ерөнхий 
сайд Н.Оюун-Эрдэнийн ярилцлага 
ht tps ://x.com/Buble400/status/1698293533877359068 
https://mongolia.gov.mn/news/view/26782 

4.	 Говь-Алтай аймгийн цөлжилтийн төлөв  байдал ба менежмент 
Шийдвэр гаргагчдад зориулсан хураангуй https://govi-altai.nature.
gov.mn/upload/files/Report_final_decisionMaker(1).pdf

5.	 Говь-алтай аймгийн бэлчээрийн эмзэг байдлын үнэлгээ ба нийгэм 
эдийн засагт үзүүлэх нөлөө- 2019 https://cdn.greensoft.mn/uploads/
users/1095/files/gobi-altai_report_apn(1).pdf

6.	 Говь-Алтай аймгийн Улсын бүртгэлийн газрын мэдээллийн сайт  
https://govi-altai.burtgel.gov.mn/about

7.	 Говь-Алтай аймгийн Байгаль орчин, аялал жуулчлалын газрын даргаар 
тус газрын Хүрээлэн буй орчин, байгалийн нөөцийн хэлтсийн дарга 
Д.Батмагнайн ярилцлага. “ГОВЬ-АЛТАЙ: Баруун бүс нутагтаа Говь-
Алтай аймаг уур амьсгалын өөрчлөлтөд хамгийн их өртөж байна” 
https://www.youtube.com/watch?v=IEIx49YIr-w&t=180s 

8.	 "Парисын хэлэлцээрийг хэрэгжүүлэх үндэсний хэмжээнд тодорхойлсон 
хувь нэмрийн зорилт" Засгийн газрын тогтоол, 2019 он, https://
legalinfo.mn/mn/detail?lawId=14843 

ХУВАНЦРЫГ ДАХИН БОЛОВСРУУЛАХ УУ?  
ЭС ДАХИН БОЛОВСРУУЛАХ УУ?

Сэтгүүлч А.Бүлтэн

Таны  өдий хүртэл хэрэглэсэн бүхий л хуванцар хэрэгсэл хаа нэгтээ 
хөглөрсөөр л байгааг та мэдэх үү? Хамгийн багадаа 450 жил болж байж 
задрах хуванцар материал 2050 онд далай тэнгисийн загасны  толгой тоог 
давах тооцооллыг дэлхийн эдийн засгийн форум гаргаад буй.1 Хуванцрын 
тухай энэ мэт хирдхийлгэм баримтууд дуусашгүй. Жишээлбэл: Хүн долоо 
хоногт банкны  карттай ижил хэмжээний бичил хуванцар идэж байна.2 
Борооны  ус зайлуулах сувгийг бөглөсөн хуванцар хог хаягдлуудын улмаас 
дэлхийн хамгийн ядууд тооцогдох 218 сая хүн үерт өртөх эрсдэлтэйг 
судалгаагаар тогтоосон байна3 гэх мэтээр хуванцрын аюул эрсдэлийн 
тухай мэдээ, баримтууд биднийг цочроож, хаягдал хуванцар саваа ногоон 
шошготой хогийн саванд завдаж хийх ёстойг сануулж байдаг билээ. 

•	 Тэгвэл бидний ангилж хийсэн хуванцар сав хэр үр дүнтэй 
хаягдал хуванцрын шийдэл болдог бол?

2021 онд Монгол Улсад 2.2 сая тонн хог хаягдал гарсны  1.4 сая 
тонн нь Улаанбаатар хотоос ялгарсан аж. Нийт хог хаягдлын 3-5%-
ийг Монгол улсын хэмжээнд, харин нийслэл хотын хэмжээнд 8.9%-
ийг дахин боловсруулжээ.4 Дэлхий даяар хуванцар хог хаягдлын 
15%-ийг дахин боловсруулахаар цуглуулдаг хэдий ч түүний 40% нь 
боловсруулалтын явцад хаягдал болсноор нийт хуванцрын мөн л 9% нь 
дахин боловсруулагддаг гэх баримт бий.5

1	 More Plastic than Fish in the Ocean by 2050: Report Offers Blueprint for Change     weforum.org
2	 You eat a credit card’s worth of plastic a week, research says
3	 Хуванцар хаягдлаас болж 218 сая хүн үерт өртөх эрсдэлтэй байна. news.mn 
4	 Дахивар хүлээн авдаг цэг, дахин боловсруулах үйлдвэрүүдийн тооллого судалгааны тайлан, 2021, Д.Батжаргал, Т.М
5	 Organization for Economic Cooperation and Development, Feb 2022

Эх сурвалж: Organization for Economic Cooperation and Development, Feb 2022

•	 Яагаад ангилах хогийн саванд хийсэн бүх хуванцар дахин 
боловсруултад ордоггүйг Монголын нөхцөлөөр жишээлбээс:

1.	 Ангилах саванд хийсэн хуванцарт дахин боловсруулагдах 
боломж бага.

Манай улсад нэгдсэн хог ангилах систем байхгүй тул ихэнх нийтийн 
хогийн саван дах хог хаягдал хогийн цэг рүү л ачигддаг. Гэхдээ хогийн 
саванд байхад нь эсвэл хогийн цэгт буусны  дараа хувиараа түүхий эд 
цуглуулагчид ялгаж авах багахан боломж бий. Хэдий та өөрөө дахивар, 
түүхий эд авах цэгт аваачиж өгсөн ч бүх төрлийн хуванцрыг дахин 
боловсруулах боломжгүй. Зөвхөн доорх хүснэгт дэх тэмдэглэгээт 
хуванцрыг л авна. 

(Хэдий дор хүснэгтэд дурдсан ч PP тэмдэглэгээтэй хуванцрыг 
Улаанбаатар хотод дахиврын цэгүүд тогтмол авдаггүй.)

Хүснэгт 1. Монголд боловсруулж буй дахиврын төрөл, n=18

№ Хуванцрын төрөл Үйлдвэрлэгчдийн тоо Эзлэх хувь

1 HDPE 12 66.70%

2 LDPE 12 66.70%

3 PE 10 55.60%

4 PP 6 33.30%

5 PVC 2 11.10%

6 PET 1 5.60%

Эх сурвалж: Хуванцар бүтээгдэхүүн үйлдвэрлэгчдээс авсан асуумж, 2022

2. Бохир хуванцрыг дахин боловсруулах боломжгүй

Шингэний үлдэгдэлтэй, ургамлын тос, цагаан идээ хийж байсан 
хуванцрыг үйлдвэрлэлийн тоног төхөөрөмж боловсруулах боломжгүй. 
Мөн дээрх тэмдэглэгээт хуванцар байсан хэдий ч авахгүй тохиолдлууд 
бий. Жишээ нь: холимог материалтай буюу мөнгөлөг дотортой чихэр, 
чипсийн цаас, цагаан өнгийн PET гэх мэт материалыг дахин боловсруулах 
боломжгүй. Дэлхий даяар хар өнгийн хуванцрыг авдаггүй.

•	 Тэгвэл дээрх хүндрэлүүдэд бүрэн шийдэл олбол дэлхий 
даяарх хуванцар хаягдлын асуудлыг шийдэж чадах уу?

Хуванцрыг дахин боловсруулах бүрд чанар нь мууддаг болохоор 
хуванцрыг хязгааргүй дахин боловсруулах боломжгүй. Ихэнх хуванцрыг 
1-2 удаа л дахин боловсруулах боломжтой. 

Хүснэгт 2. Материалыг хэдэн удаа дахин боловсруулж болох вэ?

Хуванцар 1-2 удаа

Цаас 5-7 удаа

Шил хязгааргүй

Металл хязгааргүй

Эх сурвалж: How Many Times Can That Be Recycled?  
https://earth911.com/business-policy/how-many-times-recycled/

2000-2019 оны  хооронд дэлхий нийтийн хуванцрын хэрэглээ 2.15 
дахин ихсэж 459.75 сая тоннд хүрсэн бөгөөд, 2055 онд тэрбум тонн хүрэх 
төлөвтэй байна.6

Энэ хуванцрын түрлэгийг зогсоохын тулд эх үүсвэр нийлүүлэлтийг л 
зогсоох нь оновчтой гарц болоод байна. 

•	 Танайх ус алдаж байвал та шалаа арчихаасаа өмнө крантаа 
хаана даа. 

6	  Database of Organisation for Economic Co-Operation and Development (OECD) 

Тэгвэл хуванцрын түрлэг юугаараа өөр гэж?

Зураг 1. 1 Millon Woman facebook page

•	 Монгол дах хуванцрын нийлүүлэлтийг багасгах гарц 
шийдлүүд

Манай улс нэг хүнд ноогдох хуванцар хаягдлын хэмжээгээрээ дэлхийд 
аравт жагсаж байгаа тул нийтийн эрүүл мэнд, биологийн олон янз байдлыг 
хамгаалж, хөрс усны  бохирдлыг бууруулахын тулд хуванцрын хэрэглээг 
бууруулах эрчимтэй үйл ажиллагааг даруй явуулах хэрэгтэй байна.

Хүснэгт 3. Нэг хүнд ноогдох хуванцар хаягдлын хэмжээгээрээ  

хамгийн өндөр 10 улс, 2016 он

Эрэмбэ Улсын нэрс
Нэг хүнд ноогдох хуванцар хаягдлын 
хэмжээгээрээ хамгийн өндөр 10 улс 

2016 он/килограмм/

1 Макау 328

2 Палау 167.8

3 Хонг Конг 167

4 Бермуд 166.8

5 Сайнт киттс ба невис 160.2

6 Фарое арлууд 155.2

7 Молдав 151.1

8 Пуэрто Рико 132.2

9 Исланд 128.9

10 Монгол 127.6

woldpopulationreview.com

1.	 Иргэд аж ахуй нэгжийг хууль эрх зүйн мэдээллээр хангаж, 
хуулийн хэрэгжилтэд хяналт тавих

Монгол Улсын хогны  тухай хуулийн 40.6-д “Үйлдвэрлэгч болон 
импортлогч нь бүтээгдэхүүний хаягдал, тэдгээрийн сав баглаа 
боодлоос үүсэх хог хаягдлыг цуглуулж, дахин ашиглах, дахин 
боловсруулах, сэргээн ашиглах, булшлах, устгах, экспортлох 
амьдралын мөчлөгийг харуулсан схемтэй байх ба түүнийг олон нийтэд 
нээлттэй байлгана” гэж заасан байдаг хэдий ч, энэ заалтын талаар 
2022 онд хуванцар хаягдлын зохицуулалтын хүрээнд судалгаа явуулахад, 
дийлэнх оролцогчид мэдэхгүй, огт сонсоогүй гэж хариулжээ. Дээрх 
хуулийн заалтын хэрэгжилтийг хангуулах ажлыг үр дүнтэй хийснээр хог 
хаягдлыг багасгах, дахин боловсруулах ажил эрчимтэй явагдана гэдгийг 
судлаачид онцолжээ.7

2.	 Импортын хуванцрыг шахаж, дотоодын үйлдвэрлэгчдэд 
дахин ашиглах савлагаа журмыг мөрдүүлэх

Зарим хүнсний үйлдвэрлэгчид дээрх хуулийн дагуу бүтээгдэхүүний 
хаягдлыг цуглуулж, дахин ашиглаж боловсруулахад дүүргэх шил, хөнгөн 
цагаан лааз нь хуванцраас хялбар шийдэл болох буюу хязгааргүй 
дахин боловсруулагдах нөөцийг эргэлдүүлсэн сайн гарц болно. Мөн 
зарим хуванцрын импортыг бууруулснаар дотоодын дахин боловсруулах 
үйлдвэрүүд зах зээлийг хангах нөхцөлийг бүрдүүлэх хэрэгтэй. 

3.	 Дахин боловсруулалтад оролцож буй бүх оролцогчдод төрөөс 
тодорхой хэмжээний урамшуулал, дэмжлэг үзүүлэх

1 кг энгийн хогийг булахад 2700 төгрөг зарцуулдаг гэсэн тооцоо бий8. 
Энэ зардлыг эргүүлээд оролцогчдод хог хаягдлыг эргэлтэд оруулсны  
урамшуулал болгож өгч болно. 

7	   Хуванцар хаягдлын зохицуулалтыг сайжруулах өнөөгийн эрхзүйн орчны судалгаа, 2022
8	  Монгол улс дахь дахин боловсруулсан хуванцар бүтээгдэхүүний зах зээлийн судалгаа, 2022

4.	 Монгол Улс олон улсын уур амьсгалын өөрчлөлтийн эсрэг 
гэрээ конвенцод нэгдсэн үүргээ биелүүлж, хаягдлыг 
бууруулах нөлөөллийн ажил олон нийтийн дунд явуулах

Өрхийн хэрэглэгчийн хуванцар бүтээгдэхүүний хэрэглээ, зан төлвийн 
судалгаанд цаашид хуванцар бүтээгдэхүүний хэрэглээгээ өөрчлөх 
эсэх тухай тодруулахад оролцогчдын 64.7% нь хэрэглээгээ багасгах 
сонирхолтойгоо илэрхийлжээ9.Үүнээс иргэд зөв  мэдээллээр хангагдвал 
хаягдлаа бууруулах идэвх сонирхол байгааг харж болно.

5.	 Иргэдийн зүгээс хэрэглээний нэг удаагийн хуванцар 
хэрэгслээ танах

Гялгар тор нэмж авахгүйгээр өөрөө уут тороо бэлдэж явж, ус цайг 
өөрийн савандаа авч, хязгааргүй дахин боловсруулж болох шил, хөнгөн 
цагаан (лаазан) савлагааг сонгож, эргүүлж тушаан, үйлчилгээний 
байгууллагуудаас нэг удаагийн хэрэгсэл, хуванцраа бууруулахыг шаардах 
гэх мэт арга хэмжээг иргэн хүн хувиасаа хэрэгжүүлж  болно. Дотоодын 
үйлдвэрлэгчдийн хуванцар савлагаагүй ахуйн, гоо сайхны  саван, хатуу 
цэвэрлэгээний бодисуудыг сонгосноор гэр ахуйн HDPE хуванцрыг тэг 
болгох бүрэн боломж манайд бий.

ДҮГНЭЛТ

Дэлхий даяар хуванцрын эрэлт тогтвортой өсөхийн хэрээр байгаль 
экологийн тэнцвэр алдагдсан энэ үед хүн төрөлхтөн хойч ирээдүйнхээ 
төлөө хуванцрын хэрэглээгээ багасгах үүргийг хүлээгээд буй. Мөн 
ялангуяа манай улс нэг хүнд ноогдох хуванцрын хэрэглээгээрээ 10-р 
байранд эрэмблэгдэж буй энэ үед, яаралтай хуванцрын хэрэглээг 
бууруулах бодлого, хөтөлбөрийг яг одооноос эрчимтэй хэрэгжүүлэх нь 
зүй. Дан ганц Монгол Улс гэлтгүй дэлхий даяар хуванцар хаягдлын 
асуудлын шийдэлд дахин боловсруулалтыг дурддаг билээ. Даан ч нийт 
хуванцрын ердөө 9% нь дахин боловсруулагдаж, ангилан ялгагдсан 
хуванцрын 40% нь шаардлага хангахгүй хаягддагаас гадна, хуванцрыг 
дахин боловсруулах бүрд чанараа алддаг зэрэг баримтуудыг нэгтгэж 
үзвээс дахин боловсруулалт нь хуванцрыг бууруулах алсыг харсан 
шийдэл биш гэдгийг дүгнэж болно. Харин анхнаас хуванцрын эрэлтийг 
бууруулж, төрөөс нэгдсэн журмаар аж ахуй нэгж, байгууллагуудад 
хуванцрыг орлох бүтээгдэхүүнүүдийг санал болгож, хогны  тухай хуулийн 
хэрэгжилтэд анхаарч, олон нийтэд экологи, байгаль орчныг хамгаалах үр 

9	  Монгол улс дахь дахин боловсруулсан хуванцар бүтээгдэхүүний зах зээлийн судалгаа, 2022

нөлөөг ойлгуулж, хог ангилах нэгдсэн системийг бүтээхдээ хуванцрыг 
дахин боловсруулах нь хаягдал бууруулахаасаа илүү хаягдлын хугацааг 
хойшлуулах л алхам гэдгийг таниулах гэх мэтийн нөлөөллийн ажил 
явуулах нь л хуванцрыг бууруулах бодтой шийдэл болж чадах юм.

АШИГЛАСАН МАТЕРИАЛ:

1.	 Монгол Улс дахь дахин боловсруулсан хуванцар бүтээгдэхүүний 
зах зээлийн судалгаа 2022 https://mongolia.charita.cz/res/
archive/008/001026.pdf?seek=1693472330

2.	 You eat a credit card’s worth of plastic a week, research says
3.	 https://www.weforum.org/stories/2019/06/you-eat-a-credit-

card-s-worth-of-plastic-a-week-research-says/
4.	 Organization for Economic Cooperation and Development, Feb 2022
5.	 https://www.oecd-ilibrary.org/economics/oecd-economic-

outlook/volume-2022/issue-1_62d0ca31-en
6.	 https://ourworldindata.org/plastic-pollution#:~:text=Plastic%20

production%20has%20sharply%20increased,produces%20over%20
450%20million%20tonnes.

7.	 More Plastic than Fish in the Ocean by 2050: Report Offers Blueprint 
for Change

8.	 https://www.weforum.org/press/2016/01/more-plastic-
than-f ish- in-the-ocean-by-2050-report-of fers-blueprint- for-
change/#:~:text=The%20report%2C%20produced%20as%20
part,Economic%20Forum%2C%20with%20analytical%20support

9.	 Хуванцар хаягдлаас болж 218 сая хүн үерт өртөх эрсдэлтэй байна 
https://news.mn/r/2650829/?fbclid=IwY2xjawGoPydleHRuA2Fl
bQIxMAABHZsKB693rm3TRD7P3C9nYMOSJ4NO8Is9TxaEuaDIIw
wzijL0wx0ykTgOyg_aem_S2gFaCm6s4twAYN8ZDwVww

10.	How Many Times Can That Be Recycled? https://earth911.com/
business-policy/how-many-times-recycled/

c om/1Mi l l i o nWomen/pho t o s/a . 10150203177785393
/10167350166565393/? t y p e=3& r d i d=Vwdg j a z 5hT I u

Засгийн газрын 2019 оны  407 дугаар тогтоолын хавсралт

ПАРИСЫН ХЭЛЭЛЦЭЭРИЙГ ХЭРЭГЖҮҮЛЭХ ҮНДЭСНИЙ 
ХЭМЖЭЭНД ТОДОРХОЙЛСОН ХУВЬ НЭМРИЙН ЗОРИЛТ

Уур амьсгалын өөрчлөлтийн тухай НҮБ-ын Суурь конвенцийн 
Парисын хэлэлцээрийг Монгол Улс 2016 онд соёрхон баталсан. Тус 
хэлэлцээрийн дагуу гишүүн улсууд хүлэмжийн хийн ялгарлыг бууруулах 
үндэсний зорилтоо тодорхойлон, хэрэгжүүлэх үүрэг хүлээсэн. Парисын 
хэлэлцээр 2020 оноос хэрэгжиж эхлэхтэй холбогдуулж гишүүн улсууд 
үндэсний тодорхойлсон хувь нэмрийг шинэчлэн тодорхойлж, цаашид 
таван жил тутамд зорилтыг ахиулан тодорхойлж, хэрэгжилтийг тайлагнах 
үүрэгтэй. Энэхүү баримт бичгийн хүрээнд Монгол Улс үндэсний зорилтоо 
шинэчилж, хүлэмжийн хийн ялгаралтын хэмжээг бууруулахаар өмнө нь 
дэвшүүлсэн зорилтоо ахиулан тодорхойлж, уур амьсгалын өөрчлөлтийн 
улмаас учрах сөрөг нөлөө, эрсдэлийг багасгах, түүнд дасан зохицоход 
чиглэсэн арга хэмжээг тодорхойлов.

Монгол Улс 2014 оны  байдлаар жилд 34,482.73 мянган тонн 
нүүрсхүчлийн хийтэй дүйцүүлсэн хэмжээний хүлэмжийн хий ялгаруулж 
байгаагийн 50.08 хувь нь эрчим хүч, 48.51 хувь нь хөдөө аж ахуй, 0.95 
хувь нь аж үйлдвэр, үлдсэн 0,46 хувь нь хог хаягдлын салбараас ялгарч 
байна. Хэдийгээр манай улсын ялгаруулж буй хүлэмжийн хий нь дэлхийн 
нийт ялгаралд маш бага (0.09 хувь) хувийг эзэлж байгаа боловч, нэг 
хүнд ногдох болон ДНБ-нд ногдох хэмжээгээрээ дэлхийн болон бүсийн 
дунджаас хэд дахин өндөр байна. Иймд, Монгол Улсын хувьд хүлэмжийн 
хийн ялгарлыг бууруулах, эдийн засгийн гол салбаруудын тогтвортой 
хөгжлийг хангах, техник технологийг боловсронгуй болгох ерөнхий 
зорилттой уялдуулан тодорхой арга хэмжээ авч хэрэгжүүлэх шаардлага 
тулгарч байна.

Нэг. Монгол Улсын хүлэмжийн хийн ялгаралтыг 
бууруулах зорилт

Үндэсний хэмжээний хүлэмжийн хийн ялгарлыг (суурь нөхцөл) 
хамгийн их ялгаруулагч зургаан тэргүүлэгч эдийн засгийн салбарын 
2030 он хүртэлх хөгжлийн бодлого, хөтөлбөрт тусгасан арга хэмжээнд 
үндэслэн тооцоолж үзэхэд 2010 онд 25.8 сая тонн нүүрсхүчлийн хийтэй 
дүйцэхүйц (CO2-экв.) хэмжээтэй байсан бол 2030 онд 74.2 сая тонн СО2-
экв. болж 2.76 дахин өсөх төлөвтэй байна.      

Иймд, 2030 он гэхэд үндэсний хүлэмжийн хийн ялгаралтыг бууруулах 
зорилтыг дараахь салбарын түвшинд тодорхойлов:

1. Эрчим хүчний үйлдвэрлэл, хангамжийн салбарт 8.34 сая тонн 
нүүрсхүчлийн хийтэй дүйцэхүйц хэмжээгээр бууруулах. Үүнд:

-- сэргээгдэх эрчим хүч ашигласнаар 2.97 сая тонн CO2-экв.;
-- эрчим хүчний хангамжийн үр ашгийг сайжруулснаар 5.37 сая тонн 

CO2-экв.
2. Хөдөө аж ахуйн салбарт 5.28 сая тонн нүүрсхүчлийн 
хийтэй дүйцэхүйц хэмжээгээр бууруулах. Үүнд: 
-малын тооны  өсөлтийг бууруулах буюу малыг хэт өсгөх бус, харин 
малын чанар, ашиг шимийг сайжруулах (МАА-н тогтвортой хөгжлийн 
хөтөлбөр хэрэгжүүлэх) 5283.4 мянган тонн CO2-экв.
3. Аж үйлдвэрийн салбарт 1.28 сая тонн нүүрсхүчлийн хийтэй дүйцэхүйц 
хэмжээгээр бууруулах. Үүнд:

-- аж үйлдвэрийн эрчим хүчний хэмнэлт 1045.0 мянган тонн CO2-
экв.;

-- цементийн үйлдвэрүүдийн хаягдал дулааныг ашиглан цахилгаан 
үйлдвэрлэх 13.4 мянган тонн CO2-экв.;

-- цементийн үйлдвэрлэлд нунтаг үнс ашиглах 86 мянган тонн CO2-
экв.;

-- нүүрсний уурхайн метаныг ялган авч цахилгаан үйлдвэрлэх 135 
мянган тонн CO2-экв.

4. Зам тээврийн салбарт 1.05 сая тонн нүүрсхүчлийн хийтэй дүйцэхүйц 
хэмжээгээр бууруулах. Үүнд:

-- Евро-5 стандартын шатахуунд шилжсэнээр 457 мянган тонн CO2-
экв.;

-- нүүрс экспортлох тээврийг автотээврээс төмөр замын тээвэрт 
шилжүүлснээр 576 мянган тонн CO2-экв.;

-- зорчигчийн вагоныг цахилгаан халаалтад шилжүүлэх 16 мянган 
тонн CO2-экв.

5. Барилгын салбарт 830 мянган тонн нүүрсхүчлийн хийтэй дүйцэхүйц 
хэмжээгээр бууруулах. Үүнд:

-- Улаанбаатар хотод сайжруулсан түлш хэрэглэснээр 599 мянган 
тонн CO2-экв;

-- Улаанбаатар хотын угсармал орон сууцыг дулаалснаар 231 мянган 
тонн CO2-экв.

6. Хог хаягдлын салбарт 106.1 мянган тонн нүүрсхүчлийн хийтэй 
дүйцэхүйц хэмжээгээр бууруулах. Үүнд:

-- хог хаягдлыг дахин боловсруулах үйлдвэрлэлийг дэмжих замаар 

төвлөрсөн хогийн цэг дээр дарж булагдах хог хаягдлын хэмжээг 
багасгаж, хатуу хог хаягдлаас ялгарах хүлэмжийн хийг бууруулах 
болон ариутгах татуургын байгууламжийн хүчин чадлыг 
нэмэгдүүлэх замаар сайжруулсан ариун цэврийн байгууламжид 
хамрагдах хүн амын эзлэх хувийг нэмэгдүүлж, шингэн хог 
хаягдлаас ялгарах хүлэмжийн хийг бууруулах арга хэмжээ авах 
замаар 106.1 мянган тонн.

Нэгдсэн дүнгээр Монгол Улс үндэсний хүлэмжийн хийн ялгарлаа нийт 
ялгаруулах суурь нөхцөлтэй харьцуулахад 2030 он гэхэд 22.7 хувиар 
буюу 16.89 сая тонн СО2-тэй дүйцэхүйц хүлэмжийн хийг бууруулах 
боломжтой юм.  

Эдгээр зорилтууд нь зөвхөн үндсэн эх үүсвэрүүдээс ялгарсан 
хүлэмжийн хийн ялгарлын хэмжээ, түүнийг бууруулах боломж, арга 
хэмжээг хамарсан. Үүнээс гадна, агаарт гарсан нүүрсхүчлийн хийг хөрс, 
ургамал, ой их хэмжээгээр буцаан шингээдэг. Иймд, газар ашиглалт 
болон ойн салбарын хүлэмжийн хийн шингээлтийг нэмэгдүүлэх чиглэлээр 
арга хэмжээ авснаар үндэсний хүлэмжийн хийн ялгарлыг нэмэлт 11.2 
хувиар бууруулах боломж бүрдэнэ. Үүнийг тооцож үзвэл Монгол Улс 
нийт хүлэмжийн хийн ялгаралтаа 2030 он гэхэд 33.9 хувиар бууруулах 
боломжтой юм. 

Хоёр. Уур амьсгалын өөрчлөлтийн дасан зохицлын зорилт

Уур амьсгалын өөрчлөлтөд эмзэг дараахь салбарын хүрээнд дасан 
зохицох чиглэлийн зорилтуудыг тодорхойлов. Үүнд:

1.	 Мал аж ахуй: Мал аж ахуйн салбарын уур амьсгалын өөрчлөлтийн 
нөлөөлөл, эрсдэлийг бууруулж, салбарын тогтвортой хөгжлийг 
ханган, бүтээгдэхүүнийг нэмэгдүүлэх.

2.	 Газар тариалан: Газар тариалангийн салбарт уур амьсгалын 
өөрчлөлтийн эерэг нөлөөг зохистой ашиглах, сөрөг нөлөөг сааруулах 
замаар тариалангийн бүтээгдэхүүнээр хүн амыг эрүүл хүнсээр, 
мал аж ахуйг тэжээлээр, хөнгөн, хүнсний үйлдвэрийг түүхий эдээр 
тогтвортой хангах нөхцөлийг бүрдүүлэх.

3.	 Усны  нөөц: Усны  нөөцийг нэмэгдүүлэх, оновчтой хэрэглээг нэвтрүүлж, 
чадавхыг сайжруулах.

4.	 Ойн нөөц: Ойн тогтвортой менежментийг хэрэгжүүлж, уур 
амьсгалын өөрчлөлтөд дасан зохицсон ойн эко-системийг бий болгон 
нүүрстөрөгчийн хуримтлалыг нэмэгдүүлэх.

5.	 Биологийн олон янз байдал: Уур амьсгалын өөрчлөлтөд эмзэг, 

өртөмтгий биологийн олон янз байдлын дасан зохицох боломж, 
нөхцөлийг бүрдүүлэх.

6.	 Байгалийн гамшгаас хамгаалах: Уур амьсгал, ус, цаг уурын гаралтай 
аюултай болон гамшигт үзэгдлээс үүсэх гамшгийн эрсдэлийг 
бууруулах, дасан зохицох замаар үндэсний гамшгийг тэсвэрлэх 
чадварыг бий болгох.

7.	 Нийгмийн эрүүл мэнд: Уур амьсгалын өөрчлөлтөөс хүний эрүүл 
мэндэд   үзүүлэх нөлөөллийг судалж, учирч болох аюул эрсдэлийг 
эрт сэрэмжлүүлэх, хариу арга хэмжээ авах, эрүүл мэндийн тусламж 
үйлчилгээг сайжруулах.

8.	 Иргэдийн амьжиргаа, нийгмийн хамгаалал: Уур амьсгалын 
өөрчлөлтөд өртөмтгий, эмзэг нийгмийн бүлгүүдийг тодорхойлж, 
тэднийг чадавхжуулах, эмзэг байдлыг арилгахад чиглэсэн халамж, 
хамгааллын, даатгалын, урьдчилан сэргийлэх тогтолцоог бүрдүүлэх.

 

------о0о------

УУР АМЬСГАЛЫН ӨӨРЧЛӨЛТИЙН ТУХАЙ НЭГДСЭН 
ҮНДЭСТНИЙ БАЙГУУЛЛАГЫН СУУРЬ КОНВЕНЦ

Хэлэлцэн тохирогч талууд

Дэлхийн уур амьсгалын өөрчлөлт, түүний сөрөг үр дагавар нь хүн 
төрөлхтний нийтээр сэтгэл зовох зуйл болоод байгааг ухамсарлан,

Хүний үйл ажиллагааны  улмаас хийн мандал дахь хүлэмжийн хийн 
агууламж эрс нэмэгдсэн нь байгалийн өөрийнх нь хүлэмжийн үзэгдлийн 
нөлөөг ихэсгэж, дэлхийн хийн мандал, газрын гадаргад нэмэлт дулааралт 
бий болгож улмаар байгалийн экосистем, хүн төрөлхтөнд сөргөөр 
нөлөөлөх вий гэдэгт сэтгэл зовнин,

Дэлхий дахины  хүлэмжийн хийн түүхэн болоод өнөө үеийн хаягдлын 
ихэнх хувь нь хөгжингүй орнуудад оногдож байгаа ба хөгжиж буй орны  
нэг хүнд оногдох хаягдпын хэмжээ одоогоор бага боловч эдгээр орны  
хаягдлын эзлэх хувь нийгмийн хийгээд хөгжлийн хэрэгцээгээ хангах 
явцад цаашид өснө гэдгийг тэмдэглэж,

Хүлэмжийн хий шингэх, хуримтлахад хуурай газар болон далайн 
экосистемийн үүрэг, ач холбогдлыг харгалзан,

Уур амьсгалын өөрчлөлтийг урьдчилан тооцоолоход орон зай, хугацаа, 
тэдгээрийн бүс нутгийн онцлог гэх мэт олон зүйл тодорхойгүй байгааг 
тэмдэглэж,

Уур амьсгалын өөрчлөлтийн дэлхий нийтийг хамарсан шинж чанар 
нь улс орнуудын хамгийн өргөн хүрээтэй хамтын ажиллагааг шаардаж 
байгаагийн дээр үүнд улс бүр олон улсын нийтлэг болон өөрсдийн 
бодит боломж, нийгэм-эдийн засгийн нөхцлөөс үүдэн гарах ялгавартай 
хариуцлагаа ухамсарлан үр бүтээлтэй оролцохын чухлыг хүлээн зөвшөөрч,

Стокгольм хотноо 1972 оны  6 дугаар сарын 16-ны  өдөр баталсан НҮБ-
ын Хүрээлэн буй орчны  Бага хурлын Тунхаглалын үзэл санааг иш үндэс 
болгон,

НҮБ-ын Дүрэм, олон улсын эрх зүйн зарчим ёсоор улс орон бүр 
өөрийн нөөц баялгийг хүрээлэн буй орчны  болон хөгжлийн талаарх 
бодлогынхоо дагуу боловсруулах бүрэн эрхтэй бөгөөд түүнчлэн өөрийн 
эрх мэдлийн болон хяналтын хүрээнд явуулах үйл ажиллагаандаа хилийн 
чанад дахь улсууд нутаг дэвсгэрийн байгаль орчинд хохирол учруулахгүй 
байх явдлыг хангах хариуцлага хүлээнэ гэдгийг тус тус санаж,

Уур амьсгалын өөрчлөлттэй холбоотой арга хэмжээний талаарх олон 
улсын хамтын ажиллагаанд улс бүр бүрэн эрхтэй байх зарчимтайг дахин 
нотолж,

Улс орон бүр хүрээлэн буй орчны  салбарт үр нөлөө бүхий хууль 
тогтоомжийг хэрэгжүүлэх, удирдлагын салбар дахь экологийн стандарт, 
зорилго, дэс дараалал нь тэдгээрийг хэрэглэх байгаль орчны  болон 
хөгжлийн асуудлыг тусгасан байх ёстойн дээр зарим орон хэрэглэж 
буй стандартууд нь бусад орны  тухайлбал хөгжиж буй орнуудын хувьд 
зохимжгүй, үндэслэлгүй байж болохыг хүлээн зөвшөөрч,

НҮБ-ын Хүрээлэн буй орчин, хөгжлийн асуудлаарх Бага хурлын тухай 
Ерөнхий Ассамблейн 1989 оны  12 дугаар сарын 22-ны  өдрийн 44/228 
дугаар тогтоол, хүн төрөлхтний өнөөгийн ба ирээдүй үеийнхний ашиг 
сонирхлын үүднээс даян дэлхийн уур амьсгалыг хамгаалах тухай 1991 
оны  12 дугаар сарын 19-ний өдрийн 46/169, 1990 оны  12 дугаар сарын 
21-ний өдрийн 45/212, 1989 оны  12 дугаар сарын 22-ны  өдрийн 44/207, 
1988 оны  12 дугаар сарын 6-ны  өдрийн 43/53 дугаар тогтоолуудын үзэл 
санааг иш үндэс болгон,

  Түүнчлэн эрэг хавийн нутаг болон арлууд, ялангуяа эрэг хавийн 
нам дор газарт далайн түвшин ихсэхээс болж учирч болзошгүй үр 
дагаврын тухай Ерөнхий Ассамблейн 1989 оны  12 дугаар сарын 22-ны  
өдрийн 44/206 дугаар тогтоол, цөлжилттэй тэмцэх үйл ажиллагааны  
Төлөвлөгөөг хэрэгжүүлэх тухай Ерөнхий Ассамблейн 1989 оны  12 дугаар 
сарын 19-ний өдрийн 44/172 дугаар тогтоолын холбогдох заалтыг мөн 
иш үндэс болгон,

Дэлхийн озоны  үе давхаргыг хамгаалах тухай 1985 оны  Венийн 
Конвенц, озоны  үе давхаргыг задалдаг бодисын тухай 1987 оны  Монреалын 
протокол, түүнд 1990 оны  6 дугаар сарын 29-ний өдөр оруулсан засвар, 
нэмэлтийг иш татан,

Дэлхийн уур амьсгалын II бага хурлаар 1990 оны  11 дүгээр сарын 
7-ны  өдөр баталсан Сайд нарын Тунхаглалыг тэмдэглэн,

Уур амьсгалын өөрчлөлтийн талаар олон улс орны  хэрэгжүүлж буй 
судалгааны  ажлын үнэ цэнэ, Дэлхийн цаг уурын байгууллага, НҮБ-ын 
Хүрээлэн буй орчны  Хөтөлбөр, бусад байгууллага, НҮБ-ын системийн 
салбар нэгж, байгууллагын зүгээс оруулсан хувь нэмэр, ач тус, 
түүнчлэн судалгааны  ажлыг зохицуулах, эрдэм шинжилгээний ажлын 
үр дүнг солилцоход бусад олон улсын болон Засгийн газар хоорондын 
байгууллагын оруулсан хувь нэмрийн чухлыг тус тус ухамсарлан,

Уур амьсгалын өөрчлөлтийн асуудлыг шийдвэрлэх, танин мэдэхэд 
шаардагдах арга хэмжээ нь экологи, нийгэм, эдийн засгийн талаас нь 
авч үзвэл, хэрвээ эдгээр нь шинжлэх ухаан, техник, эдийн засгийн зохих 
ойлголт дээр үндэслэсэн, эдгээр салбарт гарган авсан шинэ шинэ үр 
дүнгээр байнга шинэчлэгдсэн байх зөвхөн тэр нөхцөлд хамгийн үр дүнтэй 
болно гэдгийг хүлээн зөвшөөрч,

Уур амьсгалын өөрчлөлтийн асуудлыг шийдвэрлэх талаар авах арга 
хэмжээний эдийн засгийн үндэслэл гаргах боломж, түүнчлэн энэ нь 
экологийн бусад асуудлыг шийдвэрлэхэд түлхэц өгч чадахыг хүлээн 
зөвшөөрч,

Хүлэмжийн нөлөө ихсэхэд хүргэж буй бүх төрлийн хүлэмжийн 
хийг хамруулан, тэдгээрийн харьцангуй нөлөөллийн сайтар тооцоонд 
тулгуурласан, дэлхий нийтийн болон үндэсний хүрээнд харилцан 
зохицсон тохиолдолд бүс нутгийн түвшинд уул асуудлын бүхий л талыг 
тусгасан хэтийн чиглэл, бодлоготой уялдуулсан тодорхой дэс дараа бүхий 
уян хатан арга хэмжээг анхны  алхам болгон хойшлуулалгүй авах явдал 
хөгжингүй орнуудын өмнө тулгарч буйг хүлээн зөвшөөрч,

Нам дор газрын ба арлын жижиг улсууд, эрэг хавийн нам дор газартай 
улсууд, гандуу, хуурайвтар эсвэл ган, цөлжилт, үер усны  аюулд байнга 
өртдөг нутаг дэвсгэр, уулын эмзэг экосистемтэй хөгжиж буй орнууд уур 
амьсгалын өөрчлөлтийн сөрөг үр дагаварт онцгой эмзэг гэдгийг хүлээн 
зөвшөөрч,

Ашигт малтмалын төрлийн түлш, шатахууныг үйлдвэрлэх, ашиглах, 
экспортлохоос эдийн засаг нь онцгой хамаардаг орнууд, үүний дотор 
хөгжиж буй орнуудад хүлэмжийн хийн хаягдлыг хязгаарлах арга 
хэмжээнээс үүдэн гарах өвөрмөц хүндрэлийг хүлээн зөвшөөрч,

Уур амьсгалын өөрчлөлтийн талаарх хариу үйлдэл нь нийгэм, 
эдийн засгийн иж бүрэн арга хэмжээтэй зохицуулагдсан түүнд хохирол 
учруулахааргүй, юуны  өмнө хөгжиж буй орнуудын эдийн засгийн 
топвортой хөгжил, ядуурлыг арилгах хууль ёсны  эн тэргүүний хэрэгцээг 
бүрэн тусгасан байх ёстойг нотлон,

Бүх улс орнууд, ялангуяа хөгжиж буй орнууд нийгэм, эдийн 
засгийн тогтвортой хөгжлөө хангахын тулд байгалийн нөөцөө ашиглах 
шаардлагатайг нотолж, энэ үйлстээ хөгжиж буй орнуудад хүлэмжийн 
хийн хаягдалтай тэмцэх, өндөр үр ашигтай эрчим хүчийг хөгжүүлэхэд 
эдийн засаг, нийгмийн үүднээс хамгийн үр ашигтай шинэ технологи 
хэрэглэх хэрэгтэйг хүлээн зөвшөөрч,

Өнөөгийн ба ирээдүйн үеийнхний ашиг сонирхлын үүднээс уур амьсгалын 
тогтолцоог хамгаалах зориг шийдвэр төгс байгаагаа нотлон

Дараахь зүйлийг хэлэлцэн тохиролцов.

НЭГДҮГЭЭР ЗҮЙЛ

Тодорхойлолт

Энэхүү Конвенцид:

1.	 “Уур амьсгалын өөрчлөлтийн сөрөг үр дагавар” гэдэг нь уур амьсгалын 
өөрчлөлтөөс үүдэн байгалийн болон зохицуулалттай экологийн 
тогтоцын бүтэц, нөхөн сэргэх чадвар буюу чанар үр өгөөж, мөн нийгэм 
эдийн засгийн хэвийн үйл ажиллагаа болон хүний эрүүл мэнд, ая 
таатай байдалд ихээхэн сөрөг нөлөө үзүүлэх физик буюу биологийн 
орчинд гарах өөрчлөлтийг илэрхийлнэ.

2.	 “Уур амьсгалын өөрчлөлт” гэж уур амьсгал байгалийн жам ёсоороо 
хэлбэлзэх хугацааны  туршид хүний шууд болон дам үйл ажиллагааны  
улмаас дэлхийн хийн мандлын бүтцэд гарч буй өөрчлөлтийн дүнд бий 
болсон уур амьсгалын өөрчлөлтийг хэлнэ.

3.	 “Уур амьсгалын тогтолцоо” гэж хийн мандал, усан мандал, шим 
мандал, сав  мандлын нийлмэл цогц, тэдгээрийн харилцан үйлчлэлийг 
хэлнэ.

4.	 “Хаягдал” гэж тодорхой газар нутагт тодорхой хугацаанд хүлэмжийн 
хий, тэдгээрийн урьдач бодис хийн мандалд орохыг хэлнэ.

5.	 “Хүлэмжийн хий” гэж хэт улаан туяаг шингээн авч буцаан туяаруулах 
шинж чанартай байгалийн буюу хүний үйл ажиллагааны  гаралтай 
хийн мандлын бүрэлдэхүүн хэсгийг хэлнэ.

6.	 Бүс нутгийн эдийн засгийн хамтын ажиллагааны  байгууллага” 
гэдэг нь тухайн бүс нутгийн бүрэн эрхт улс орнуудын байгуулсан, 
энэхүү Конвенц болон түүний нэмэлт протоколуудаар зохицуулагдсан 
асуудлуудыг шийдвэрлэх эрх бүхий, дотоод дэг журмын дагуу 
холбогдох баримт бичигт гарын үсэг зурах, соёрхон батлах, хүлээн 
зөвшөөрөх, батлах, мөн түүнд нэгдэн орох зохих эрхээр хангагдсан 
байгууллагыг хэлнэ.

7.	 “Хураагуур” гэж хүлэмжийн хий түүний урьдач бодис хуримтлагддаг 
уур амьсгалын тогтолцооны  нэг буюу хэд хэдэн бүрдэл хэсгийг хэлнэ.

8.	 “Шингээгч” гэж хүлэмжийн хий, тоосонцор буюу хийн мандал дахь 
хүлэмжийн хийн урьдач бодисыг шингээх аливаа явц, үйлдлийн 
хэлбэр буюу механизмыг хэлнэ.

9.	 “Эх үүсвэр” гэж хүлэмжийн хий, тоосонцор буюу хүлэмжийн 
хийн урьдач бодис агаар мандалд орж байгаа аливаа явц, үйлдлийн 
хэлбэрүүдийг хэлнэ.

ХОЁРДУГААР ЗҮЙЛ

 Зорилт
Энэхүү Конвенц болон түүнд оролцогч Талуудын Бага хурлаас батлан 

гаргаж болох эрх зүйн баримт бичгүүдийн эцсийн зорилго нь хийн 
мандал дахь хүлэмжийн хийн агууламжийг уур амьсгалын тогтолцоонд 
хүний үйл ажиллагааны  улмаас нөлөөлж болох аюултай түвшинд 
хүрэхээргүйгээр тогтворжуулахад чиглэсэн Конвенцийн холбогдох 
заалтуудыг хэрэгжүүлэхэд оршино. Энэ түвшинд эдийн засгийн цаашдын 
тогтвортой хөгжлийг хангах, хүнс тэжээлийн үйлдвэрлэлийг аюулд 
учруулахгүй байх, уур амьсгалын өөрчлөлтөд экологийн тогголцоо аяндаа 
дасан зохицоход хангалттай тийм хугацаанд хүрэх ёстой.

ГУРАВДУГААР ЗҮЙЛ 

Зарчмууд
Конвенцийн зорилтод хүрэх, туүний заалтуудыг хэрэгжүүлэх үйл 

ажиллагаандаа Талуудын мөрдлөг болгох зарим зүйл гэвэл:

1.	 Талууд хүн төрөлхтний өнөөгийн ба ирээдүйн үеийнхний сайн сайхны  
тусын тулд өөр өөрсдийн болоод бүх нийтийн үүрэг хариуцлагадаа 
нийцүүлэн эрх тэгш байдлын үндсэн дээр уур амьсгалын тогтолцоог 
хамгаална. Түүнчлэн хөгжингүй орнууд уур амьсгалын өөрчлөлт, 
түүний сөрөг үр дагаврын эсрэг тэмцэхэд тэргүүлэх үүрэг гүйцэтгэнэ.

2.	 Хөгжиж байгаа орнуудын ялангуяа уур амьсгалын сөрөг үр дагаварт 
онцгой эмзэг өртөх Талууд, мөн энэхүү Конвенцийн дагуу хүнд 
хүчир хэрэгжүүлэх боломжгүй үүрэг хүлээх болж байгаа хөгжиж 
байгаа орнуудын тодорхой шаардлага, онцгой нөхцөл байдлыг бүрэн 
хэмжээгээр харгалзан үзнэ.

3.	 Талууд уур амьсгалын өөрчлөлтийг урьдаас үнэлэх, өөрчлөлтийн 
шалтгааныг арилгах, түүнийг хамгийн бага болгох, түүний сөрөг үр 
дагаврыг нь бууруулах зорилгоор урьдчилан сэргийлэх арга хэмжээ 
авна. Уур амьсгалын өөрчлөлт эргэлт буцалтгүй, ноцтой хохирол 

учруулах аюул оршиж байгаа газар нутгийн хувьд уур амьсгалын 
өөрчлөлттэй тэмцэхэд чиглэсэн бодлого, арга хэмжээ нь манай 
гаригийн сайн сайхны  тусын тулд эдийн засгийн хувьд үр ашигтай, 
хамгийн бага зардал гаргасан байх ёстой бөгөөд шинжлэх ухааны  
тодорхой бус байдал нь гийм бодлого арга хэмжээ авахыг хойшлуулах 
шалтаг болох ёсгүй. Энэ бодлого, арга хэмжээнд нийгэм эдийн 
засгийн янз бүрийн нөхцлийг харгалзсан, хүлэмжийн хийн бүхий л эх 
үүсвэр, шингээгч, хураагуурыг тооцсон, дасан зохицох арга хэмжээг 
оруулсан, эдийн засгийн бүх салбарыг хамарсан иж бүрэн байх ёстой. 
Уур амьсгалын өөрчлөлтийн эсрэг хариу арга хэмжээний хүчин 
чармайлтыг сонирхогч Талууд хамтран ажиллах замаар хэрэгжүүлж 
болно.

4.	 Талууд тоггвортой хөгжих эрхтэй бөгөөд үүнд дэмжлэг үзүүлэх 
ёстой. Уур амьсгалын тогтолцоог хүний үйл ажиллагаанаас үүсэлтэй 
өөрчлөлтөөс хамгаалахад чиглэсэн бодлого арга хэмжээ нь оролцогч 
Тал бүрийн өвөрмөц онцлогтой тохирсон үндэсний хөгжлийн 
хөтөлбөртэй уялдсан байх ёстой. Учир нь эдийн засгийн хөгжил нь уур 
амьсгалын өөрчлөлтийн эсрэг хариу арга хэмжээ авахад шийдвэрлэх 
үүрэг гүйцэтгэнэ.

5.	 Оролцогч Талууд ялангуяа хөгжиж байгаа орнуудад уур амьсгалын 
өөрчлөлтийн эсрэг зохистой арга хэмжээ авах боломж олгох үүднээс 
эдийн засгийн тогтвортой өсөлт хөгжлийг хангахад хүргэх олон улсын 
эдийн засгийн аятай нээлттэй тогтолцоо тогтооход дэмжлэг үзүүлэх 
чиглэлээр хамтран ажиллана. Уур амьсгалын өөрчлөлттэй тэмцэх 
зорилгоор авсан арга хэмжээ нь нэг талын байсан ч олон улсын 
худалдаанд далдуур хязгаарлалт тавих, дураараа болон үндэслэлгүй 
ялгаварлан гадуурхах хэрэгсэл болох ёсгүй

ДӨРӨВДҮГЭЭР ЗҮЙЛ

 Үүрэг, амлалт
1.	 Оролцогч Талууд нийтлэг болон улс орон бүрийн хүлээсэн үүрэг 

хариуцлага хөгжлийн зорилго, нөхцөл, өөрсдийн үндэсний болон бүс 
нутгийн хөгжлийн тэргүүн зорилт, нөхцөл байдлаа харгалзан,

а)	 Талуудын Бага хурлаар тохиролцсон, харилцан жишиж болох арга 
зүйг ашиглан хүний үйл ажиллагааны  улмаас үүсэх Монреалын 
протоколоор зохицуулагдаагүй бүх төрлийн хүлэмжийн хийн 
шингээгчээс нэвчих ба эх үүсвэрүүдээс хаягдах хаягдлын үндэсний 
тайланг 12 дугаар зүйлийн дагуу боловсруулж, үе үе шинэчлэн 
нийтэлж, Талуудын Бага хуралд оруулж байх,

б)	 Уур амьсгалын өөрчлөлтөд бүрэн дасан зохицоход дэмжлэг үзүүлэх 
арга хэмжээ, Монреалын протоколоор зохицуулагдаагүй бүх төрлийн 
хүлэмжийн хийн шингээгчээс нэвчих ба эх үүсвэрүүдээс хаягдах 
хаягдлын асуудлыг шийдвэрлэх замаар уур амьсгалын өөрчлөлтийн 
сөрөг үр дагаврыг багасгах арга хэмжээг агуулсан үндэсний болоод 
зарим тохиолдолд бүс нутгийн хөтөлбөрийг боловсруулах, хэрэгжүүлэх, 
нийтлэх, байнга шинэчилж байх.

в)	 Эрчим хүч, тээвэр, аж үйлдвэр, хөдөө аж ахуй, ойн аж ахуй, хог хаягдлыг 
зохицуулах зэрэг бүх холбогдох салбарт хүний үйл ажиллагаанаас 
үүдэлтэй Монреалын протоколоор зохицуулагдаагүй хүлэмжийн 
хийн хаягдлыг хязгаарлах, бууруулах, арилгахад чиглэсэн технологи, 
арга зүй, үйл ажиллагааг дамжуулах явдлыг оролцуулаад эдгээрийг 
боловсруулах, хэрэглэх, түгээхэд дэмжлэг үзүүлж, хамтран ажиллах.

г)	 Ногоон ургамал, биомасс, ой, далай болон хуурай газар, эрэг орчмын 
болон далайн экологийн тогтолцоо зэрэг Монреалын протоколоор 
зохицуулагдаагүй бүх төрлийн хүлэмжийн хийг шингээгч, хураагуурыг 
зохистой ашиглах, мөн шаардлагатай үед тэдгээрийг хамгаалах, 
чанарыг нь сайжруулахад дэмжлэг үзүүлэх.

д)	 Уур амьсгалын өөрчлөлтийн үр дагаварт дасан зохицоход чиглэсэн 
бэлтгэл арга хэмжээ авахад хамтран ажиллах, хөдөө аж ахуй, усны  
нөөц, эрэг хавийн нутагт аж ахуй эрхлэх, ган, цөлжилт, ялангуяа 
Африк тивд, мөн үерт нэрвэгдэж байгаа нутгийг хамгаалах, нөхөн 
сэргээх зэрэг иж бүрэн цогц төлөвлөгөөг нарийвчлан боловсруулах.

е)	 Нийгэм, эдийн засаг, экологийн бодлого явуулах арга хэмжээг 
хэрэгжүүлэх мөн байгаль орчны  чанар, хүн амын эрүүл мэнд, эдийн 
засагт үзүүлэх сөрөг үр дагаврыг хамгийн бага болгох зорилгоор 
үндэсний хэмжээнд тодорхойлогдсон үр дагаврыг үнэлэх гэх мэт арга 
зүй боловсруулж хэрэглэх, уур амьсгалын өөрчлөлтийн үйлчлэлийг 
зөөлрүүлэх, түүнд дасан зохицох зорилготой, төсөл арга хэмжээг 
хэрэгжүүлэхдээ уур амьсгалын өөрчлөлттэй холбоотой үнэлэлт 
дүгнэлтийг аль болох тооцох.

ё)	 Уур амьсгалын тогтолцоо болон уур амьсгалын өөрчлөлтийн тухай 
мэдлэгийг гүнзгийрүүлэх, мөн түүний шалтгаан, үр дагавар, хэмжээ 
хязгаар, хугацааны  талаар болон түүний эсрэг хариу арга хэмжээний 
янз бүрийн стратегийн бодлогыг нийгэм эдийн засгийн үр дүнтэй 
холбогдсон тодорхойгүй байгаа асуудлуудыг багасгах, арилгахад 
чиглэсэн шинжлэх ухаан, техник, технологи, нийгэм-эдийн засгийн 
болон бусад судалгаа шинжилгээний ажил, байнгын ажиглалт явуулах, 
мэдээллийн сан бүрдүүлэх талаар хамтран ажиллах, дэмжлэг үзүүлэх.

ж)	Уур амьсгалын тогтолцоо болон уур амьсгалын өөрчлөлт, тэрчлэн 

хариу арга хэмжээний янз бүрийн стратегийн бодлогын нийгэм- эдийн 
засгийн үр дагавартай холбоотой шинжлэх ухаан, техник, технологи, 
нийгэм-эдийн засгийн болоод хууль эрх зүйн мэдээллийг бүрэн 
хэмжээгээр, ил шуурхай солилцох талаар хамтран ажиллах, дэмжлэг 
үзүүлэх.

з)	 Уур амьсгалын өөрчлөлтийн асуудлаар мэргэжилтэн бэлтгэх, хүн амын 
дунд суртал нэвтрүүлгийн ажил явуулах зэргээр боловсролын салбарт 
хамтран ажиллах, дэмжлэг үзүүлэх, үүнд төрийн бус байгууллагуудыг 
аль болох өргөнөөр оролцуулах явдлыг хөхиүлэн дэмжих.

и)	 12 дугаар зүйлийн дагуу Талуудын Бага хуралд хэрэгжүүлж байгаа 
арга хэмжээний тухай мэдээлэл илгээх зэрэг болно.

2.	 Хөгжингүй орнууд ба Конвенцийн I хавсралтанд дурьдсан оролцогч 
Талууд дараахь тодорхой үүрэг, амлалтыг хүлээнэ. Үүнд:

а)	 Эдгээр оролцогч Талууд хүний үйл ажиллагааны  улмаас гарах 
хүлэмжийн хийн өөрсдийн хаягдлыг багасгах, хүлэмжийн хийн 
шингээгч, хураагуурын чанарыг дээшлүүлэх, тэдгээрийг хамгаалах 
талаар уур амьсгалын өөрчлөлтийн үр дагаврыг сулруулах үндэсний 
бодлог явуулж холбогдох арга хэмжээг авна.

	 Хүний үйл ажиллагааны  улмаас гарах нүүрсхүчлийн хий болон 
Монреалын протоколоор зохицуулагдахгүй бусад хүлэмжийн хийн 
хаягдлыг энэ арван жилийн сүүлчээр хуучин түвшинд нь хүртэл 
бууруулах нь хүлэмжийн хийн удаан хугацааны  хандлагад өөрчлөлт 
оруулахад тус дөхөм үзүүлнэ гэдгийг хүлээн зөвшөөрч, эдгээр 
Талуудын өнөөгийн эдийн засгийн бүтэц, байгалийн нөөцийн харилцан 
адилгүй байдал, эдийн засгийн тогтвортой, өндөр хөгжлийг хангах 
шаардлага, нэгэнт буй болсон технологи болон бусад тодорхой нөхцөл 
байдал, түүнчлэн тавьсан зорилтыг хэрэгжүүлэх дэлхий дахины  
хучин чармайлтад Талуудын эрх тэгш, зохистой хувь нэмэр оруулах 
шаардлагатай уялдуулан дээрх бодлого, арга хэмжээ нь Конвенцийн 
зорилтод нийцүүлэн хүний үйл ажиллагааны  улмаас гарах /
хүлэмжийн хий/ хаягдлын удаан хугацааны  хандлагын өөрчлөлтөд 
хөгжингүй орнууд тэргүүлэх үүрэгтэйг нотлон харуулах болно.

 	  Энэхүү бодлого арга хэмжээг эдгээр оролцогч Талууд бусад Талуудтай 
хамтран хэрэгжүүлж болох бөгөөд Конвенцийн болон энд ярьж байгаа 
зүйлийн зорилтыг хангахад бусад Талуудад тусламж дэмжлэг үзүүлж 
болно.

б)	 Энэ чиглэлийн ажилд ахиц гаргахад дэмжлэг үзүүлэх зорилгоор эдгээр 
Талууд 12 дугаар зүйлд заасны  дагуу тухайн орны  хувьд энэхүү 
Конвенц хүчин төгөлдөр болсноос хойш 6 сарын дотор, цаашид байнга 

энэ зүйлийн а-д дурьдсан бодлого, арга хэмжээний тухай болон мөн 
Монреалын протоколоор зохицуулагдаагүй хүлэмжийн хийн эх үүсвэр 
ба шингээгчийн нэвчилтээс үүсэх хүний үйл ажиллагаатай холбоотой 
хаягдлын цаашдын тоо хэмжээг урьдчилан тооцоолж ингэснээр эдгээр 
хүлэмжийн хийн хаягдлын хэмжээг дангаар буюу хамтаараа 1990 оны  
түвшинд хүртэл бууруулах тухай дэлгэрэнгүй мэдээллийг гаргаж байх 
бөгөөд дээрх мэдээллийг Талуудын Бага хурлын анхдугаар чуулганаар 
болон цаашид 7 дугаар зүйлийн дагуу байнга хэлэлцэж байна.

в)	 Энэ зүйлийн “б" заалтын дагуу хүлэмжийн хийн эх үүсвэр ба 
шингээгчээс нэвчих хаягдлын түвшний тооцоог хийхдээ шинжлэх 
ухааны  хамгийн сүүлийн үеийн ололтыг ашиглан шингээгчдийн бодит 
багтаамж ба хүлэмжийн хий тус бүрийн уур амьсгалын өөрчлөлтөд 
үзүүлэх нөлөөг харгалзан үзнэ. Талуудын Бага хурал энэхүү тооцооны  
арга зүйг анхдугаар чуулганаараа хэлэлцэн тохирох ба цаашид байнга 
хэлэлцэж байна.

г)	 Талуудын Бага хурал анхныхаа чуулганаар энэ зүйлийн "а”, "б” 
заалт тохиромжтой эсэхийг хэлэлцэнэ. Энэхүү хэлэлцүүлгийг 
шинжлэх ухааны  сүүлийн үеийн мэдээллээс гадна уур амьсгалын 
өөрчлөлт, түүний сөрөг үр дагаврын тухай нэмэлт дүгнэлт болон 
холбогдох техник, нийгэм, эдийн засгийн мэдээллийн үндсэн дээр 
явуулна. Энэхүү хэлэлцүүлэгт үндэслэн Талуудын Бага хурал энэ 
зүйлийн “а”, “б”-д заасан үүрэг амлалтад нэмэлт, өөрчлөлт оруулах 
зэрэг тохиромжтой арга хэмжээ авах бөгөөд Талуудын Бага хурлын 
анхдугаар чуулганаар мөн а-д заасны  дагуу хамтран хэрэгжүүлэх үйл 
ажиллагааны  шалгуурын талаар шийдвэр гаргана. “а”, “б" заалтын 2 
дугаар хэлэлцүүлэг 1998 оны  12 дугаар сарын 31-нээс өмнө явагдах 
бөгөөд цаашид энэхүү Конвенциор тавьсан зорилго хэрэгжтэл 
Талуудын Бага хурлаас тогтоох тогтмол хугацаанд байнга хэлэлцэж 
байна.

д)	 Эдгээр Талууд,
i)	 Конвенцийн зорилгыг хэрэгжүүлэх зорилгоор гаргасан эдийн 

засгийн болон захиргааны  холбогдох баримт бичгүүдийг 
шаардлагатай үед бусад Талуудтай зохицуулна.

ii)	 Монреалын протоколоор зохицуулагдаагүй хүний үйл ажиллагааны  
улмаас гаралтай хүлэмжийн хийн хаягдлыг байж болох хэмжээнээс 
харьцангуйгаар илүү өндөр түвшинд хүрэх нөхцөл бүрдүүлж байгаа 
өөрийн улсын хэрэгжүүлж байгаа бодлого болон лрактик арга 
хэмжээг олж тогтоон, үе үе хэлэлцэж байна.

е)	 Холбогдох Талууд дэмжсэний үндсэн дээр 1,11 хавсралтаар өгсөн 
жагсаалтанд өөрчлөлт оруулах зорилгоор бэлэн байгаа мэдээллийг 

Талуудын Бага хурлаар 1998 оны  12 дугаар сарын 31-ний дотор 
хэлэлцэнэ.

ё)	 Энэ заалтын а, б хэсэгт заасан үүрэг амлалтыг биелүүлэхэд бэлэн 
байгаагаа I хавсралтад ороогүй аль ч Тал соёрхон батлах, хүлээн 
зөвшөөрөх, батлах болон нэгдэн орох тухай батламж бичиггээ болон 
мөн ямар ч үед Эх хадгалагчид мэдэгдэж болно. Эх хадгалагч гарын 
үсэг зурсан болон бусад Талуудад энэ тухай мэдэгдэнэ.

3.	 Оролцогч хөгжиж буй орнуудаас 12 дугаар зүйлийн 1 дэх заалтад 
заасан үүрэг амлалтыг биелүүлэхэд шаардагдах тохиролцсон бүх 
зардлыг гаргах зорилгоор хөгжингүй орнууд болон II хавсралтад 
орсон хөгжингүй орнууд санхүүгийн нэмэлт шинэ эх үүсвэр гаргана. 
Түүнчлэн эдгээр орнууд нь энэхүү зүйлийн 1 дүгээр заалтад хамрагдах 
хөгжиж байгаа орнууд, олон улсын байгууллагууд, мөн 11 дүгээр зүйлд 
заасан байгууллагууд болон Талууд хоорондоо зохицсон арга хэмжээг 
хэрэгжүүлэхтэй холбогдсон харилцан тохиролЦсон бүх нэмэлт 
зардлыг даах, мөн хөгжиж байгаа орон болох Талуудад шаардлагатай 
технологи шилжүүлэхтэй холбогдсон хөрөнгийг оролцуулаад 
санхүүгийн нөөцийг энэхүү зүйлийн дагуу гаргана. Энэ үүрэг, 
амлалтыг хэрэгжүүлэхдээ хөрөнгийн урсгалыг урьдчилан төлөвлөсөн 
байдал, түүний хүрэлцээтэй эсэхийг тодорхойлох, хөгжингүй орнууд 
тус бүртээ учрах дарамтыг зөв  хуваарилах зэрэг асуудлыг тооцно.

4.	 Уур амьсгалын өөрчлөлтийн сөрөг үр дагаварт ихээхэн эмзэг хөгжиж 
буй орнуудад энэхүү сөрөг үр дагаварт дасан зохицоход шаардагдах 
зардлыг нөхөхөд хөгжингүй орнууд болон II хавсралтад орсон 
хөгжингүй бусад орнууд тусламж үзүүлнэ.

 5.	Хөгжингүй орнууд болон II хавсралтад орсон хөгжингүй бусад орнууд 
нь бусад Талуудад ялангуяа хөгжиж буй орнуудад энэхүү Конвенцийн 
заалтыг хэрэгжүүлэх боломж олгохын тулд тздэнд зарим тохиолдолд 
экологийн хувьд аюулгүй технологи болон ноу-хау шилжүүлэх 
буюу түүнд хүрэх боломж олгох явдлыг дэмжих, хөнгөлөлт үзүүлэх, 
санхүүжүүлэх зэргээр тодорхой практик арга хэмжээ авах болно. 
Үүнийг хэрэгжүүлэх явцад хөгжингүй орнууд нь хөгжиж буй орнуудын 
үндэсний чадавхи болон технологийг хөгжүүлж бэхжүүлэхэд дэмжлэг 
узүүлнэ. Боломжтой бусад Талууд болон байгууллагууд ийм технологи 
шилжүүлэхэд дэмжлэг үзүүлэх тусламж мөн үзүүлж болно.

6.	 Зах зээлийн эдийн засагт шилжиж байгаа I хавсралтад орсон Талуудад 
уур амьсгалын өөрчлөлттэй холбогдсон асуудлуудыг авч хэрэгжүүлэх 
боломжийг бэхжүүлэх, түүнчлэн харьцуулах суурь жишиг болгож 

авсан Монреалын протоколоор зохицуулагдахгүй хүлэмжийн хийн 
хүний үйл ажиллагааны  улмаас үүсэх хаягдлын бодит түвшинг 
харгалзан үзэж, Талуудын Бага хурлаас тэдгээр орнуудын хувьд 2 дахь 
заалтад заасан үүрэг амлалтыг биелүүлэхэд нь тодорхой хэмжээний 
уян хатан бодлого баримтлах болно.

7.	 Хөгжиж буй орнууд Конвенцид заасан үүрэг амлалтаа биелүүлэх 
нь Конвенцид оролцогч хөгжингүй орнууд санхүүгийн эх үүсвэр, 
технологи шилжүүлэхтэй холбогдсон Конвенцийн дагуу хүлээх үүрэг 
амлалтаа хэр үр дүнтэй биелүүлэхээс шалтгаалах бөгөөд хөгжиж буй 
орны  хувьд эдийн засгийн болон нийгмийн хөгжлөө хангах, ядуурлыг 
бууруулах явдал тэдний үндсэн, тэргүүн зэргийн зорилт гэдгийг бүрэн 
тооцсон байх ёстой.

8.	 Энэ зүйлд заасан үүрэг амлалтыг биелүүлэхэд энэхүү Конвенцийн 
дагуу ямар үйл ажиллагаа явуулах түүний дотор уур амьсгалын 
өөрчлөлтийн сөрөг үр дагавар /буюу/ хөгжиж буй орнуудад ялангуяа 
дор дурьдсан орнууд, уур амьсгалын өөрчлөлтийн эсрэг арга хэмжээ 
авч хэрэгжүүлэх явцад гарсан тодорхой хэрэгцээ, үйл ажиллагааг 
санхүүжүүлэх, даатгах болон технологи шилжүүлэх асуудлыг Талууд 
бүрэн хэмжээгээр авч хэлэлцэнэ. Үүнд:

а) Арлын жижиг улсууд
б) Эрэг хавийн нам дор газартай улсууд
в) Гандуу болон хуурайвтар бүсүүдтэй, ойгоор бүрхэгдсэн бүсүүдтэй, 

мөн сийрэгжиж байгаа ойтой орнууд
г) Байгалийн гамшигт өртөмхий бүсүүдтэй орнууд
д) Ган, цөлжилтөнд нэрвэгдэж байгаа бүсүүдтэй орнууд
е) Агаар нь их хэмжээгээр бохирдсон хотуудтай орнууд
ё) Экологийн эмзэг тогтолцоотой түүний дотор уулын экологийн 

тогтолцоотой орнууд
ж) Эдийн засаг нь байгалийн түлш шатахуун үйлдвэрлэл, 

боловсруулалт, экспортоос, түүнчлэн эрчим хүч их шаарддаг 
бүтээгдэхүүнээс онц их хамаардаг улс орнууд

з) Далайд гарцгүй болон дамждаг орнууд

Цаашид Талуудын Бага хурал шаардлагатай үед энэ заалттай холбоотой 
арга хэмжээ авч болно.

9.	 Талууд нь санхүүжилт хийх, технологи шилжүүлэх үйл ажиллагаандаа 
буурай хөгжилтэй орнуудын онцгой нөхцөл, тухайн нөхцөл хэрэгцээг 
бүрэн хэмжээгээр харгалзан үзнэ.



БАЙГАЛЬ ОРЧИН: УУР АМЬСГАЛЫН ӨӨРЧЛӨЛТ БА СЭРГЭЭГДЭХ ЭРЧИМ ХҮЧ 2024

70

10.	Конвенциор хүлээсэн үүрэг амлалтаа биелүүлэхдээ Талууд 10 дугаар 
зүйлийн дагуу Талуудын ялангуяа уур амьсгалын өөрчлөлтийн 
эсрэг арга хэмжээг хэрэгжүүлэх явцад гарч болох сөрөг үр дагаварт 
эдийн засаг нь эмзэг өртөж болох хөгжиж буй орнуудын нөхцөл 
байдлыг харгалзан үзнэ. Эдийн засаг нь түлш шатахуун үйлдвэрлэх, 
боловсруулах, экспортлох буюу түүнтэй холбоотой эрчим хүч их 
шаарддаг бүтээгдэхүүний үйлдвэрлэлээс олох орлогоос ихээхэн 
хэмжээгээр хамаардаг буюу өөр төрлийн технологид шилжихэд 
онцгой бэрхшээл учирч болох Талуудад энэ нь юуны  өмнө хамаарах 
болно.

ТАВДУГААР ЗҮЙЛ

 Судалгаа шинжилгээ болон байнгын ажиглалт
Талууд 4 дүгээр зүйлийн з, е дэх заалтад заасан үүрэг амлалтыг 

биелүүлэхдээ:

а)	 Шинжилгээ судалгаа явуулах, мэдээлэл цуглуулах болон байнгын 
ажиглалт явуулах ажлыг тодорхойлох, үнэлж дүгнэх болон 
санхүүжүүлэхэд чиглэгдсэн олон улсын болоод Засгийн газар 
хоорондын хөтөлбөр, нэгдсэн сүлжээ, байгууллагын үйл ажиллагааг 
зохих шаардлагын дагуу ажлыг аль болохоор давхардуулахгүй байх 
зарчмыг баримтлан дэмжиж бэхжүүлнэ.

б)	 Нэн ялангуяа хөгжиж буй орны  хувьд шинжлэх ухаан техникийн 
салбар дахь үндэсний чадавхи боломж, байнгын ажиглалтын системийг 
бэхжүүлэх болон дотоодын хууль, эрх зүйн хүрээнээс гадна орших 
бусад нутаг дэвсгэрээс авах мэдээлэл, түүний дүн шинжилгээний үр 
дүнг ашиглах, тэдгээрийг солилцоход дэмжлэг үзүүлэхэд чиглэсэн 
олон улсын болон Засгийн газар хоорондын хүчин чармайлтыг 
дэмжинэ;

в)	 Хөгжиж буй орны  онцгой хэрэгцээ, шаардлагыг харгалзан тэдгээрийн 
үндэсний чадавхи, боломжийг бэхжүүлэх, а, б заалтад заасан 
хүчин чармайлтад оролцох боломжийг нэмэгдүүлэх талаар хамтран 
ажиллана.

ЗУРГААДУГААР ЗҮЙЛ

 Боловсрол, боловсон хүчин бэлтгэх болон олон нийтийн 
мэдээллийн асуудал

Талууд 4 дүгээр зүйлийн ж, з дэх заалтад заасан үүрэг амлалтаа 
биелүүлэхдээ:

а)	 Үндэсний хүрээнд хэрэгцээтэй үед бүсийн болон дэд бүсийн хэмжээнд 
дотоодын хууль, тогтоомжийн дагуу өөрийн боломжийн хэрээр доорх 
зүйлийг хөхиүлэн дэмжинэ. Үүнд:
i)	 Уур амьсгалын өөрчлөлт түүний үр дагаврын талаар олон 

нийтийн мэдээллийн болон боловсролын хөтөлбөр боловсруулах, 
хэрэгжүүлэх;

ii)	 Уур амьсгалын өөрчлөлт түүний үр дагаврын тухай мэдээллийг 
олон нийтэд хүртээмжтэй болгох;

iii	 )Уур амьсгалын өөрчлөлт түүний үр дагаврын асуудлыг авч 
хэлэлцэх, зохих хариу арга хэмжээ боловсруулахад олон нийтийг 
оролцуулах;

iv)	Шинжлэх ухаан, техникийн болон удирдах бүрэлдэхүүнийг 
бэлтгэх;

б)	 Олон улсын хэмжээнд, мөн тухайн үед ажиллаж байгаа байгууллагыг 
түшиглэн доорх зүйлээр дэмжлэг үзүүлэх, хамтран ажиллах. Үүнд:
i)	 Уур амьсгалын өөрчлөлт түүний үр дагаврын асуудлаар олон 

нийтийн мэдээллийн болон сургалтын материал бэлтгэх, түүнийг 
солилцох;

ii)	 Үндэсний байгууллагуудыг бэхжүүлэх, боловсон хүчин солилцох 
буюу мэргэжилтэн бэлтгэх зорилгоор ялангуяа хөгжиж буй 
орнуудад зориулан энэ салбарт боловсрол болон боловсон хүчин 
бэлтгэх хөтөлбөр боловсруулж хэрэгжүүлэх.

ДОЛДУГААР ЗҮЙЛ

Талуудын Бага хурал
1.	 Үүгээр Талуудын Бага хурал үүсгэн байгуулагдана.

2.	 Талуудын Бага хурал нь энэхүү Конвенцийн дээд байгууллага бөгөөд 
энэхүү Конвенц болоод үүнтэй холбогдуулан Талуудын Бага хурлаас 
батлан гаргах эрх зүйн баримт бичгүүдийг байнга авч хэлэлцэх ба 
Конвенцийг үр ашигтай хэрэгжүүлэхэд дэмжлэг үзүүлэх шаардлагатай 
шийдвэрүүдийг өөрийн бүрэн эрхийн хүрээнд гаргана. Үүний тулд 
тэрээр:

а)	 Конвенцийн зорилго, түүнийг хэрэгжүүлэх үйл явцад хуримтлагдсан 
туршлага, шинжлэх ухаан, техникийн хөгжилтэй уялдуулан 
Конвенцид заасан зохион байгуулалтын хөшүүрэг болон Талуудын 
хүлээх үүргийн талаар тогтмол хяналт тавих;

б)	 Талуудын өөр өөр нөхцөл байдал, үүрэг хариуцлага, бололцоо болон 
тэдгээрийн Конвенциос хүлээсэн холбогдох үүрэг амлалтыг харгалзан 
уур амьсгалын өөрчлөлт түүний үр дагаварын талаар Талуудаас авч 

байгаа хариу арга хэмжээний тухай мэдээлэл солилцоог дэмжих, 
хөнгөвчлөх;

в)	 Хоёр ба туүнээс дээш Талуудын хүсэлтийн дагуу Талуудын өөр 
өөр нөхцөл байдал, үүрэг хариуцлага, бололцоо болон тэдгээрийн 
Конвенциос хүлээсэн холбогдох үүрэг амлалтыг харгалзан тэдгээрийн 
уур амьсгалын өөрчлөлт түүний үр дагаврын талаарх хариу арга 
хэмжээг зохицуулах;

г)	 Талуудын Бага хурлаар тохиролцох харилцан жишиж болохуйц 
арга зүйг боловсруулах тогтмол нарийвчлан шинэчлэх, тухайлбал, 
хүлэмжийн хийн шингээгчийн нэвчих ба эх үүсвэрээс гарах хаягдлын 
үндэсний тайлан бэлтгэх, хүлэмжийн хийн хаягдлыг багасгах, түүний 
шингээх чадварыг дээшлүүлэх ажлыг Конвенцийн зорилго, заалтуудын 
дагуу чиглүүлэх, дэмжлэг үзүүлэх;

д)	 Конвенцийн заалтын дагуу Бага хуралд оруулсан мэдээллийг 
түшиглэж, Конвенцийн дагуу авсан арга хэмжээний ерөнхий үр дүн 
болон экологи, эдийн засаг, нийгмийн үр дагаврыг, мөн тэдгээрийн 
нийтлэг үр нөлөөлөл болон Конвенцийн зорилго хэрэгжих явцад 
гарсан ахицыг дүгнэх;

е)	 Конвенцийн хэрэгжилтийн тухай илтгэлийг тогтмол авч хэлэлцэн 
баталж, түүнийг нийтлэхийг хариуцах;

ё)	 Конвенцийг хэрэгжүүлэх бүхий л асуудлаар зөвлөмж гаргах;
ж)	4 дүгээр зүйлийн 3, 4, 5 дахь заалт болон 11 дүгээр зүйлийн дагуу 

санхүүгийн нөөцийг дайчлах;
з)	 Конвенцийг хэрэгжүүлэхэд шаардлагатай гэж үзсэн туслах байгууллага 

байгуулах;
и)	 Туслах байгууллагуудаас ирсэн илтгэлийг хэлэлцэх, тэдгээрийн үйл 

ажиллагааг чиглүүлэн удирдах;
к)	 Өөрийн болон бусад бүхий л туслах байгууллагуудын дотоод дэг 

журам, санхүүгийн дүрмийг тохиролцох, батлах шийдвэр гаргахдаа 
зөвшилцөх зарчмыг баримтлах;

л)	 Шаардлага гарсан үед Олон улсын эрх бүхий байгууллага болон 
Засгийн газар хоорондын болон төрийн бус байгууллагуудын тусламж 
дэмжлэг авах, хамтран ажиллах тэдгээрээс мэдээлэл хүсэх, ашиглах;

м) Конвенцийн зорилгыг хэрэгжүүлэхэд шаардлагатай болон Конвенциор 
олгосон бусад бүрэн эрхийг хэрэгжүүлэх.

3.	 Талуудын Бага хурал нь анхдугаар чуулганаараа Конвенцид тусгагдсан 
шийдвэр гаргах журмаар зохицуулагдаагүй асуудлаар шийдвэр гаргах 
журам болон өөрийн болон Конвенцийн дагуу байгуулагдсан туслах 
байгууллагуудын дотоод дэг журмыг батална. Уг журамд аливаа нэгэн 

тодорхой шийдвэрийг батлахад ямархуу дийлэнх олонх шаардагдахыг 
тодорхой заасан байна.

4.	 Талуудын Бага хурлын анхдугаар чуулганыг 21 дүгээр зүйлийн дагуу 
Түр нарийн бичгийн дарга нарын газраас Конвенц хүчин төгөлдөр 
болсноос хойш нэг жилийн дотор зарлан хуралдуулна. Цаашид 
ээлжит чуулганыг Талуудын Бага хурлаас өөрөөр шийдээгүй бол жил 
бүр хийж байна.

5.	 Талуудын Бага хурлын ээлжит бус чуулганыг Бага хурал шаардлагатай 
гэж үзэх юмуу аль нэг Тал бичгээр хүсэлт ирүүлсэн тохиолдолд Нарийн 
бичгийн дарга нарын газраас энэ хүсэлтийг Талуудад мэдээлснээс 
хойш 6 сарын дотор уг хүсэлт нийт оролцогч Талуудын гуравны  
нэгээс доошгүй дэмжлэг авбал зарлан хуралдуулна.

6.	 НҮБ, түүний төрөлжсөн байгууллагууд мөн Олон улсын цөмийн 
энергийн агентлаг болон энэ Конвенцид оролцогч биш боловч эдгээр 
байгууллагын гишүүн буюу ажиглагч ямарваа нэгэн орон Талуудын 
Бага хурлын чуулганд ажиглагчаар оролцож болно. Бага хурлын 
чуулганд ажиглагчаар оролцох хүсэлтээ Нарийн бичгийн дарга нарын 
газарт илэрхийлсэн Конвенцийн үйл ажиллагааны  хүрээнд хамрагдах 
асуудлаар үйл ажиллагаа явуулдаг дотоодын, олон улсын, Засгийн 
газрын болон төрийн бус аливаа байгууллагыг уг чуулганд оролцож 
байгаа Талуудын доод тал нь гуравны  нэг нь татгалзаагүй нөхцөлд 
түүнийг чуулганд оролцуулж болно. Ажиглагчдыг хүлээн авах, 
оролцуулах явдлыг Талуудын Бага хурлаас гаргасан дэг журмаар 
зохицуулна.

НАЙМДУГААР ЗҮЙЛ

 Нарийн бичгийн дарга нарын газар
1.	 Үүгээр Нарийн бичгийн дарга нарын газрыг байгуулна.

2.	 Нарийн бичгийн дарга нарын газар дараахь үүрэг гүйцэтгэнэ:

а)	 Талуудын Бага хурлын чуулган болон Конвенцийн дор байгуулагдсан 
туслах байгууллагуудын чуулганыг зохион байгуулах, зохих 
туслалцаа үзүүлэх;

б)	 Тус газарт ирсэн илтгэлүүдийг эмхтгэх, дамжуулахыг хариуцах;
в)	 Конвенцийн заалтуудын дагуу шаардлагатай мэдээлэл цуглуулах, 

дамжуулах хүсэлт Талуудаас, ялангуяа хөгжиж буй орны  зүгээс 
гарсан үед тэдэнд дэмжлэг үзүүлэх;

г)	 Өөрийн үйл ажиллагааны  тухай илтгэл бэлтгэж, Талуудын Бага 
хуралд танилцуулах;

д) Олон улсын бусад байгууллагын нарийн бичгийн дарга нарын 
газруудтай шаардлагатай уялдаа холбоо тогтоох;

е)	 Талуудын Бага хурлын ерөнхий чиг удирдлагын дор түүний үүргээ 
үр дүнтэй биелүүлэхэд нь шаардлагатай захиргааны  болон гэрээ, 
хэлэлцээний зохицуулалтад орох;

ё)	 Конвенц, түүний протоколд заагдсан болон Бага хурлаас тогтоосон 
нарийн бичгийн дарга нарын газрын бусад үүргийг гүйцэтгэнэ.

3.	 Талуудын Бага хурал анхныхаа чуулганаар байнгын бүрэлдэхүүнтэй 
нарийн бичгийн дарга нарын газрыг томилж, түүний үйл ажиллагааг 
зохион байгуулна.

ЕСДҮГЭЭР ЗҮЙЛ

 Шинжлэх ухаан, техникийн асуудлаар зөвлөгөө  
өгөх туслах байгууллага

1.	 Талуудын Бага хурал, хэрэгцээтэй үед түүний туслах байгууллагуудыг 
Конвенцитой холбоотой шинжлэх ухаан, техникийн тухайн цаг үеийн 
мэдээлэл, зөвлөмжөөр хангах зорилгоор шинжлэх ухаан, техникийн 
асуудлаар зөвлөгөө өгөх туслах байгууллагыг байгуулна. Тус 
байгууллага нь бүх Талууд оролцоход нээлттэй бөгөөд салбар дундын 
шинжтэй байх ба тухайн салбарын өндөр мэдлэгтэй, Засгийн газрын 
төлөөлөгчдөөс бүрдэнэ. Тус байгууллага Талуудын Бага хуралд өөрийн 
ажлын бүх чиглэлээр тогтмол хугацаанд илтгэл бэлтгэж тайлагнана.

2.	 Талуудын Бага хурлын чиг удирдлаган дор одоо ажиллаж байгаа эрх 
бүхий олон улсын байгууллагуудыг түшиглэн уг байгууллага дараахь 
уүрэг гүйцэтгэнэ. Үүнд:
а)	 Уур амьсгалын өөрчлөлт болон түүний үр дагаврын талаарх 

шинжлэх ухааны  мэдлэгийн байдалд үнэлэлт хийх;
б)	 Конвенцийг хэрэгжүүлэхтэй холбогдсон арга хэмжээний талаар 

шинжлэх ухааны  үндэстэй дүгнэлт гаргах;
в)	 Хамгийн шинэ, үр ашигтай орчин үеийн технологи болон ноу-хау 

олж илрүүлэх, тийм технологийг боловсруулах буюу дамжуулахад 
чиглэсэн арга замын талаар зөвлөмж гаргах;

г)	 Уур амьсгалын өөрчлөлттэй холбогдсон шинжилгээ судалгааны  
боловсруулалтын салбар дахь олон улсын хамтын ажиллагаа, 
шинжлэх ухааны  хөтөлбөр болон хөгжиж байгаа орнуудын 
үндэсний чадавхийг бий болгоход дэмжлэг үзүүлэх арга замын 
талаар зөвлөмж гаргах;

д)	 Талуудын Бага хурал түүний туслах байгууллагаас тавьсан 
шинжлэх ухаан, техникийн ба арга зүйн асуултад хариу өгөх.

3.	 Энэхүү байгууллагын бүрэн эрхийн хүрээ, түүний үйл ажиллагааг 
Талуудын Бага хурлаар нарийвчлан тодорхойлж байна.

АРАВДУГААР ЗҮЙЛ

 Хэрэгжилтийн туслах байгууллага
1.	 Энэ зүйлээр Конвенцийг үр ашигтай хэрэгжүүлэх явдалд үнэлэлт 

өгөх, тойм гаргахад Талуудын Бага хуралд дэмжлэг үзүүлэх үүрэгтэй 
Хэрэгжилтийн туслах байгууллагыг байгуулна. Тус байгууллага нь 
бүх Талууд оролцоход нээлттэй бөгөөд уур амьсгалын өөрчлөлтийн 
асуудлаар өндөр мэдлэгтэй Засгийн газрын төлөөлөгч, шинжээчдээс 
бүрдэнэ. Тус байгууллага Талуудын Бага хуралд өөрийн ажпын бүх 
чиглэлээр тогтмол хугацаанд илтгэл бэлтгэж тайлагнана.

2.	 Талуудын Бага хурлын чиг удирдлаган дор энэхүү байгууллага дараахь 
үүрэг гүйцэтгэнэ. Үүнд:
а)	 Уур амьсгалын өөрчлөлтийн асуудлаар шинжлэх ухааны  

сүүлийн үеийн ололтын үндсэн дээр Талуудаас авч явуулж буй 
арга хэмжээний тухай мэдээллийг нэгтгэн нийтлэг үнэлгээ өгөх 
зорилгоор 12 дугаар зүйлийн 1 дэх заалтын дагуу ирүүлсэн 
мэдээллийг авч үзэх;

б)	 4 дүгээр зүйлийн 2 г/ дэх заалтын дагуу Талуудын Бага хурлаас 
хэлэлцүүлэг явуулахад туслалцаа үзүүлэх зорилгоор 12 дугаар 
зүйлийн 2 дахь заалтын дагуу ирүүлж байгаа мэдээллийг авч үзэх;

в)	 Шаардлагатай үед гаргах шийдвэрийг бэлтгэх, хэрэгжүүлэхэд 
Талуудын Бага хуралд дэмжлэг үзүүлнэ.

АРВАН НЭГДҮГЭЭР ЗҮЙЛ

Санхүүгийн механизм
1.	 Энэ зүйлээр үнэ төлбөргүй буюу хөнгөвчилсөн болзолтойгоор 

санхүүгийн нөөц олгох, үүний дотор технологи шилжүүлэх механизмыг 
тогтооно. Энэхүү механизм нь Талуудын Бага хуралд захирагдаж, 
түүнд тайлагнаж байх бөгөөд Бага хурал нь Конвенцитой холбоотой 
үйл ажиллагааны  бодлого чиглэл, хөтөлбөрүүдийг хэрэгжүүлэх 
эрэмбэ, сонгон авах шалгуурыг тогтооно. Тухайн үед ажиллаж байгаа 
нэг буюу хэд хэдэн олон улсын байгууллагад энэхүү механизмын үйл 
ажиллагааг хариуцуулна.

2.	 Бүх Талуудад уг механизмын удирдлагын ил тод тогтолцоонд шударга 
тэнцүүгээр оролцох боломж олгоно.

3.	 Талуудын Бага хурал болон санхүүгийн механизмыг удирдах 
үүрэг бүхий байгууллага буюу байгууллагууд нь дээрх заалтуудыг 



БАЙГАЛЬ ОРЧИН: УУР АМЬСГАЛЫН ӨӨРЧЛӨЛТ БА СЭРГЭЭГДЭХ ЭРЧИМ ХҮЧ 2024

76

хэрэгжүүлэх зохицуулалтуудыг дараахь байдлаар тохиролцоно. Үүнд:
а)	 Уур амьсгалын өөрчлөлттэй холбогдсон санхүүжүүлэх төслүүд, 

Талуудын Бага хурлаас тогтоосон бодлого чиглэл, хөтөлбөрийн дэс 
дараа болон сонголтын шалгуурт нийцсэн нөхцөл;

б)	 Энэхүү бодлого чиглэл, хөтөлбөрийн дэс дараа, сонголтын шалгуураас 
шалтгаалан санхүүжүүлэх тухай аливаа тодорхой шийдвэрийг дахин 
хянагдах нөхцөл;

в)	 Байгууллага буюу байгууллагуудаас өөрийн санхүүжүүлэх үйл 
ажиллагааны  тухай Талуудын Бага хуралд тогтмол оруулж байгаа 
илтгэл нь дээрх 1 дүгээр зүйлд заасан тайлагнах журамд нийцэж 
байгаа эсэх;

г)	 Энэхүү Конвенцийг хэрэгжүүлэхэд зайлшгүй шаардагдах тухайн 
үед бэлэн байгаа санхүүгийн нөөцийг урьдчилан төсөөлж, тооцоолж 
болохуйц байдлаар тодорхойлохын зэрэгцээ мөн тухайн нөөцийн 
хэмжээ, түүнийг үе үе эргэн авч үзэж байх нөхцөл зэргийг тодорхойлох,

4.	 Талуудын Бага хурал анхдугаар чуулганаараа дээр дурдсан зүйлүүдийг 
хэрэгжүүлэх зохицуулалтыг тогтоох бөгөөд ингэхдээ 21 дүгээр 
зүйлийн 3-т заасан түр зохицуулалтыг хянаж үзсэний үндсэн дээр энэ 
түр зохицуулалтыг цаашид хадгалах эсэх талаар шийдвэр гаргана.

5.	 Конвенцийг хэрэгжүүлэхтэй холбогдох санхүүгийн нөөцийг Оролцогч 
хөгжингүй болон хөгжиж буй орнууд хоёр талын, бүсийн болон бусад 
олон талын сувгуудаар дамжуулан шилжүүлж, хүлээн авч болно.

АРВАН ХОЁРДУГААР ЗҮЙЛ

 Хэрэгжүүлэхтэй холбогдсон мэдээллээр хангах
1.	 Оролцогч Талууд 4 дүгээр зүйлийн 1 дэх заалтын дагуу Нарийн 

бичгийн дарга нарын газраар дамжуулан Талуудын Бага хуралд 
дараахь төрлийн мэдээллээр хангана. Үүнд:
а)	 Талуудын Бага хурлаар дэмжигдэж, тохиролцсон харилцан жишиж 

болох арга зүйг ашиглан өөр өөрийн бололцооны  хэрээр Монреалын 
протоколоор зохицуулагдаагүй бүх төрлийн хүлэмжийн хийн 
шингээгчээс нэвчих болон эх үүсвэрүүдээс гарч буй хүний үйл 
ажиллагаатай холбоотой хаягдлын талаарх үндэсний тайлан;

б)	 Конвенцийг хэрэгжүүлэхээр уг Талаас авч байгаа буюу авахаар 
төлөвлөж байгаа арга хэмжээний ерөнхий тайлбар;

в)	 Өөрийн мэдээлэлд тусгах нь зүйтэй гэж үзсэн буюу Конвенцийн 
зорилтыг хэрэгжүүлэхтэй холбоотой гэж үзсэн ямарваа нэгэн 
мэдээлэл, үүнд бололцоотой бол хийн хаягдлын дэлхий дахины  
төлөвийг тооцоолсон материал.

2.	 Хөгжингүй орнууд болон I хавсралтад орсон Талууд өөрийн мэдээлэлдээ 
дараахь мэдээллийг оруулна. Үүнд:
а)	 4 дүгээр зүйлийн 2а, 26 дэх заалтын дагуу өөртөө авсан үүрэг, 

амлалтаа хэрэгжүүлэх зорилгоор авч буй арга хэмжээ, бодлогын 
дэлгэрэнгүй тайлбар;

б)	 4 дүгээр зүйлийн 2а дахь заалтад орсон хугацааны  дотор хүний 
үйл ажиллагааны  улмаас гарах хүлэмжийн хийн хаягдал нэвчих 
ба эх үүсвэрээс гарах хаягдлын хэмжээний тухай дээрх "а" заалтад 
дурдсан арга хэмжээ, бодлогын дүнд өгсөн нарийвчилсан тооцоо.

3.	 Үүнээс гадна оролцогч хөгжингүй орнууд болон II хавсралтад орсон 
бусад хөгжингүй орнууд 4 дүгээр зүйлийн 3, 4, 5 дахь заалтын дагуу 
авсан арга хэмжээнийхээ тухай дэлгэрэнгүй мэдээлэл ирүүлнэ.

4.	 Хөгжиж буй орнууд сайн дурын үндсэн дээр санхүүжүүлэх төсөл 
дэвшүүлж, түүний дотор хэрэгжүүлэх шаардлагатай тодорхой 
технологи, материал, тоног төхөөрөмж, практик арга замууд, мөн 
түүнчлэн боломжтой бол бүхий л нэмэлт зардлын төсөв, хаягдлын 
хэмжээг хорогдуулах болон хүлэмжийн хийн шингээгчийн нэвчүүлэлт 
дээшилсэн эсэх болон зохих үр ашгийн талаар үнэлгээ тооцоог оруулж 
болно.

5.	 Оролцогч хөгжингүй орнууд болон I хавсралтад орсон Талуудын хувьд 
энэ Конвенц хүчин төгөлдөр болсноос хойш зургаан сарын дотор 
анхныхаа мэдээллийг оруулна. Энэхүү жагсаалтад ороогүй Талууд уг 
Конвенц нь тэр улсын хувьд хүчин төгөлдөр болсноос хойш гурван 
жилийн дотор буюу 4 дүгээр зүйлийн 3 дахь заалтын дагуу санхүүгийн 
эх үүсвэр бий болсноос хойш анхныхаа мэдээллийг оруулах ба 
оролцогч буурай хөгжилтэй орнуудын хувьд анхныхаа мэдээллийг 
өөрийн боломжтой гэж үзсэн үедээ оруулж болно. Цаашид бүх Талууд 
мэдээллээ энэ заалтаар тогтоосон ялгавартай журмын дагуу Талуудын 
Бага хурлаас тогтоосноор ирүүлж байна.

6.	 Нарийн бичгийн дарга нарын газар Талуудын энэ зүйлийн дагуу 
ирүүлсэн мэдээллийг аль болох богино хугацаанд Талуудын Бага 
хурал болон бусад туслах байгууллагад дамжуулна. Шаардлагатай 
бол мэдээлэл ирүүлэх журмыг Талуудын Бага хурлаас нарийвчлан 
тодорхойлж болно.

7.	 Талуудын Бага хурал анхдугаар чуулганаасаа эхлэн хөгжиж байгаа 
орнуудад, тэдний хүсэлтээр энэ зүйлийн дагуу мэдээлэл ирүүлэх, 
тайлагнахад нь болон 4 дүгээр зүйлийн дагуу хариу арга хэмжээ 
авах, төсөл хэрэгжүүлэхэд нь зориулсан техникийн болон санхүүгийн 

хэрэгцээгнь тодорхойлох арга хэмжээ авна. Ийм дэмжлэгийг хэрэгцээтэй 
үед бусад Талууд болон олон улсын эрх бүхий байгууллагууд мөн 
нарийн бичгийн дарга нарын газраас үзүүлж болно.

8.	 Талууд хэсэг бүлгээрээ Талуудын Бага хуралд урьдчилан мэдэгдэж, 
Бага хурлаас батлагдсан удирдамжийг баримтлан энэхүү зүйлд заасан 
үүргээ биелүүлэх үүднээс Конвенцийн дагуу Талууд тус бүрийн 
хүлээсэн үүргийн биелэлтийн тухай мэдээг багтаасан хамтарсан 
мэдээлэл гаргаж болно

9.	 Аль нэгэн Тал Нарийн бичгийн дарга нарын газарт ирүүлсэн мэдээллээ 
Талуудын Бага хурлаар тогтоосон шалгуурын дагуу нууцлалтай гэж 
тодорхойлсон бол тус газар ийм мэдээллийг нэгтгэж, дамжуулж 
хэлэлцэх ямар нэгэн байгууллагад оруултал нууцлалыг хадгална.

10.	Дээрхи 9 дэх заалт болон аливаа нэгэн Тал мэдээллээ хэдийд ч нийтлэх 
эрхийг нь хөндөхгүйгээр Талуудын мэдээллийг Нарийн бичгийн 
дарга нарын газар Талуудын Бага хуралд оруулах үедээ энэхүү зүйлд 
нийцүүлэн нийтлэх болно.

АРВАН ГУРАВДУГААР ЗҮЙЛ

Хэрэгжүүлэхтэй холбогдсон асуудлыг шийдвэрлэх
Талуудын Бага хурал Конвенцийг хэрэгжүүлэхтэй холбогдсон 

асуудлуудыг шийдвэрлэхийн тулд Талуудын хүсэлтээр олон талт 
зөвлөлдех үйл ажиллагааг зохион байгуулах асуудлыг анхныхаа 
чуулганаар хэлэлцэнэ.

АРВАН ДӨРӨВДҮГЭЭР ЗҮЙЛ

 Маргаан шийдвэрлэх
1.	 Хоёр буюу түүнээс дээш Талуудын хооронд энэ Конвенцийн заалтыг 

тайлбарлах буюу хэрэглэхээс үүдсэн маргаан гарвал уг Талууд 
хэлэлцээний буюу тэдгээрийн сонгосон бусад найрсаг аргаар 
шийдвэрлэхийг эрмэлзэнэ.

2.	 Бүс нутгийн эдийн засгийн хамтын ажиллагааны  байгууллага биш 
оролцогч Тал, Конвенцийг соёрхон батлах, хүлээн зөвшөөрөх, батлах 
буюу түүнд нэгдэн орох үед буюу үүнээс хойш ямар ч үед Конвенцийг 
хэрэглэх, тайлбарлахтай холбогдон гарсан аливаа маргааны  тухай 
заавал мөрдөх нөхцөл, өөртөө тийм үүрэг хүлээсэн аль нэг Талын 
тусгай зөвшөөрөлгүйгээр:

а)	 Маргааныг Олон улсын шүүхэд шилжүүлэх;

б)	 Бага хурлаас тогтоосон журмын дагуу аль болох богино хугацаанд 

арбитраар шийдвэрлүүлэхийг хүлээн зөвшөөрч байгаа тухайгаа 
Конвенцийн эх хадгалагчид хадгалуулахаар хүргүүлж буй батламж 
бичигтээ мэдэгдэж болно. Бүс нутгийн эдийн засгийн хамтын 
ажиллагааны  байгууллага болох оролцогч Тал дээрх (б) заалтын 
дагуу мөн адил мэдэгдэл хийж болно.

3.	 Дээрх 2 дахь заалтын дагуу хийсэн мэдэгдэл нь уг мэдэгдэлд заасан 
хугацаа дуустал буюу түүнийг хүчингүй болгох тухай бичгээр үйлдсэн 
мэдэгдлээ Эх хадгалагчид хадгалуулснаас хойш 3 сарын дотор хүчинтэй 
байна.

4.	 Шинэ мэдэгдэл, хүчингүй болгох тухай мэдэгдэл буюу мэдэгдлийн 
хүчинтэй хугацаа дуусах явдал нь Талууд хоорондоо өерөөр 
тохиролцоогүй бол Олон улсын шүүх буюу арбитрын шүүхээр орж 
байгаа хэрэгт үл хамаарна.

5.	 Дээрх 2 дахь заалтад нийцэж байгаа үед нэг Талаас нөгөө Талд 
тэдгээрийн хооронд маргаан байгаа тухай мэдэгдсэнээс хойш арван 
хоёр сарын дотор уг маргаан дээрх 1 дэх заалтад заасан аль нэг 
арга замаар шийдвэрлэгдэж чадаагүй бол маргааныг аль нэг Талын 
хүсэлтээр эвлэрүүлэх журмаар шийдвэрлэнэ.

6.	 Уг маргаанд оролцогч аль нэг Талын хүсэлтээр Тал тус бүрээс 
томилсон тэнцүү тооны  гишүүд болон уг гишүүдээс сонгогдсон 
даргаас бүрдэх эвлэрүүлэх комиссыг байгуулна. Уг Комисс зөвлөмж 
хэлбэрийн шийдвэр гаргах бөгөөд Талууд түүнийг анхааралтай авч 
үзнэ.

7.	 Эвлэрүүлэхтэй холбогдсон нэмэлт журмыг эвлэрүүлэх тухай 
хавсралтаар аль болох богино хугацаанд Талуудын Бага хурлаас 
батална.

8.	 Энэ зүйлийн заалтууд нь Бага хурлаас гарах аливаа нэгэн эрх зүйн 
баримт бичигт, уг баримт бичигт өөрөөр заагаагүй бол хэрэглэгдэнэ.

АРВАН ТАВДУГААР ЗҮЙЛ

 Конвенцид нэмэлт, өөрчлөлт оруулах
1.	 Аль ч Тал Конвенцид нэмэлт, өөрчлөлт оруулах санал гаргаж болно.

2.	 Конвенцид оруулах нэмэлт, өөрчлөлтийг Талуудын Бага хурлын ээлжит 
чуулганаар батална. Уг нэмэлт, өөрчлөлтийг хэлэлцэх хуралдаанаас 
доод тал нь зургаан сарын өмнө Нарийн бичгийн дарга нарын газар 
энэхүү нэмэлт, өөрчлөлтийн бичвэрийг Талуудад хүргүүлнэ. Мөн 

энэ талаар Конвенцид гарын үсэг зурсан талуудад хүргүүлж, Эх 
хадгалагчид мэдээлнэ.

3.	 Талууд Конвенцид оруулах ямар нэгэн нэмэлт, өөрчлөлтийг зөвшилцөх 
журмаар шийдвэрлэхийн тулд бололцоотой бүхнийг хийнэ. Хэрэв  
зөвшилцөлд хүрч чадаагүй тохиолдолд эцсийн арга хэмжээ болгон уг 
хуралдаанд оролцож санал өгсөн Талуудын дөрөвний гурваас дээш 
саналаар нэмэлт, өөрчлөлтийг батална. Нарийн бичгийн дарга нарын 
газар батлагдсан нэмэлт, өөрчлөлтийг бүх Талуудад тарааж хүлээн 
зөвшөөрүүлэхээр Эх хадгалагчид мэдэгдэнэ.

4.	 Уг нэмэлт, өөрчлөлтийг хүлээн зөвшөөрсөн батламж бичгийг Эх 
хадгалагчид хадгалуулна. Конвенцид оролцогч Талуудын дөрөвний 
гурав  нь дээрх 3 дахь заалтын дагуу батлагдсан нэмэлт, өөрчлөлтийг 
хүлээн зөвшөөрснөө мэдэгдсэн батламж бичгээ Эх хадгалагчид 
хадгалуулсан өдрөөс хойш ер дэх хоногоос эхлэн хүлээн зөвшөөрсөн 
Талуудад хүчин төгөлдөр болно.

5.	 Бусад Талуудын хувьд уг нэмэлт, өөрчлөлтийг хүлээн зөвшөөрсөн 
батламж бичгээ Эх хадгалагчид хадгалуулснаас хойш ер дэх хоногоос 
эхлэн хүчин төгөлдөр болно.

6.	 Энэ зүйлд гарсан "санал хураалтад оролцож, санал өгсөн Талууд" 
гэсэн ойлголт нь хуралдаанд оролцож, дэмжих буюу дэмжихгүй гэсэн 
саналаа өгсөн Талуудыг илэрхийлнэ.

АРВАН ЗУРГАДУГААР ЗҮЙЛ

 Конвенцийн хавсралтыг батлах болон түүнд 
нэмэлт, өөрчлөлт оруулах

1.	 Конвенцийн хавсралтууд нь түүний салшгүй хэсэг болох бөгөөд 
өөрөөр ойлгомжтойгоор заагаагүй бол Конвенци болон түүний аль 
ч хавсралтаас иш татах нь адил юм. 14 дүгээр зүйлийн 2 б ба 7 
дахь заалтыг зөрчихгүйгээр уг хавсралтууд нь жагсаалт, маягт болон 
шинжлэх ухаан, техник, журмын буюу захиргааны  асуудалтай 
холбоотой тодорхойлолтын шинжтэй бусад материал болно.

2.	 Конвенцийн хавсралтыг 15 дугаар зүйлийн 2, 3, 4-т заасан журмын 
дагуу батална.

3.	 Эх хадгалагч Хавсралтыг баталсан тухай Талуудад мэдэгдсэнээс 
хойш зургаан сарын дотор уг шийдвэрийг хүлээн зөвшөөрөхгүйгээ Эх 
хадгалагчид бичгээр мэдэгдсэн Талуудаас бусад Талуудын хувьд дээрх 
2 дахь заалтын дагуу батлагдсан уг хавсралт дээрх хугацаа өнгөрсний 

дараа хүчин төгөлдөр болно. Хүлээн зөвшөөрөхгүйгээ илэрхийлснээ 
хүчингүй болгосон Талуудын хувьд Эх хадгалагч уг мэдэгдлийг хүлээн 
авснаас хойш ер дэх хоногоос эхлэн хүчин төгөлдөр болно.

4.	 Конвенцийн хавсралтад нэмэлт, өөрчлөлт оруулах санал гаргах, 
түүнийг батлах, хүчин төгөлдөр болох асуудлыг дээрх 2, 3 дахь 
заалтад заасан хавсралт оруулах журамтай адилаар зохицуулна.

5.	 Хэрэв  хавсралт буюу хавсралтад оруулах нэмэлт, өөрчлөлтийг 
батлах нь Конвенцид нэмэлт, өөрчлөлт оруулах шаардлага гаргавал 
Конвенцид оруулсан нэмэлт, өөрчлөлт хүчин төгөлдөр болох хүртэл 
энэхүү хавсралт буюу хавсралтад оруулах нэмэлт, өөрчлөлт хүчин 
төгөлдөр болохгүй.

АРВАН ДОЛДУГААР ЗҮЙЛ

Протоколууд
1.	 Талуудын Бага хурал ээлжит аль ч чуулганаараа Конвенцийн 

протоколыг баталж болно.

2.	 Нарийн бичгийн дарга нарын газар нь батлуулахаар төлөвлөсөн 
протоколын бичвэрийг уг протоколыг батлах чуулганаас доод тал нь 
зургаан сарын өмнө Талуудад мэдэгдэнэ.

3.	 Аливаа нэгэн протоколын хэрхэн хүчин төгөлдөр болох тухай 
шаардлагыг тухайн батламж бичигтээ тодорхойлно.

4.	 3өвхөн Конвенцид оролцогч Талууд протоколд оролцогч Тал болно.

5.	 Аливаа нэгэн протоколын дагуух шийдвэрийг зөвхөн тухайн протоколд 
оролцогч Талууд гаргана.

АРВАН НАЙМДУГААР ЗҮЙЛ

Санал өгөх эрх
1.	 Доорх 2 дахь заалтад зааснаас бусад тохиолдолд Конвенцийн 

оролцогч Тал тус бүр нэг санал өгөх эрхтэй.

2.	 Бүс нутгийн эдийн засгийн хамтын ажиллагааны  байгууллагууд 
тэдгээрийн эрх мэдлийн хүрээний асуудлаархи санал хураалтад 
оролцохдоо уг Конвенцийн оролцогч түүний гишүүн орнуудын тоотой 
тэнцэх санал өгөх эрх эдэлнэ. Хэрэв  уг байгууллагын аль нэг гишүүн 
орон нь өөрийнхөө санал өгөх эрхийг дангаараа эдлэх юм бол уг 
байгууллага төлөөлөн санал өгөх эрхгүй бөгөөд мөн байгууллагаар 
төлөөлөгдөж санал хураалтад оролцсон орон дангаараа санал өгөх 
эрхгүй.

АРВАН ЕСДҮГЭЭР ЗҮЙЛ

 Эх хадгалагч
17 дугаар зүйлийн дагуу батлагдсан Конвенцийн болон протоколын Эх 
хадгалагчийн үүргийг Нэгдсэн Үндэстний Байгууллагын Ерөнхий нарийн 
бичгийн дарга гүйцэтгэнэ.

ХОРЬДУГААР ЗҮЙЛ

Гарын үсэг зурах
НҮБ буюу түүний төрөлжсөн байгууллагын гишүүн орон буюу Олон улсын 
шүүхийн Дүрмийн гишүүн орон болон бүс нутгийн эдийн засгийн хамтын 
ажиллагааны  байгууллагууд Рио Де Жанейро хотноо НҮБ-ын Хүрээлэн 
буй орчин, хөгжлийн талаарх Бага хурлын үеэр энэ Конвенцид гарын үсэг 
зурж болох бөгөөд цаашид Нью-Йорк дахь НҮБ-ын төв  байранд 1992 оны  
6 дугаар сарын 20-ны  өдрөөс 1993 оны  6 дугаар сарын 19-ний өдрийг 
хүртэлх хугацаанд гарын үсэг зурж болно.

ХОРИН НЭГДҮГЭЭР ЗҮЙЛ

Түр зохицуулалт
1.	 8 дугаар зүйлд дурдсан Нарийн бичгийн дарга нарын газрын үүргийг 

Талуудын Бага хурлын анхны  чуулган дуустал НҮБ-ын Ерөнхий 
Ассамблейн 1990 оны  12 дугаар сарын 21-ний 45/212 тоот тогтоолоор 
батлагдсан түр нарийн бичгийн дарга нарын газар гүйцэтгэнэ.

2.	 Дээрх 1 дэх заалтад дурдсан түр нарийн бичгийн дарга нарын газрын 
тэргүүн нь уур амьсгалын өөрчлөлтийг судлах Засгийн газар хоорондын 
ажлын хэсгийн шинжлэх ухаан, техникийн талаар бодит зөвлөгөө өгөх 
хэрэгцээ шаардлагыг хангахын тулд түүнтэй нягт хамтран ажиллана. 
Шинжлэх ухааны  бусад байгууллагатай зөвлөлдөж болно.

3.	 НҮБ-ын Хөгжлийн хөтөлбөрийн Дэлхийн байгаль орчны  сан, НҮБ-
ын Байгаль орчны  хөтөлбөр болон Олон улсын сэргээн босголт, 
хөгжлийн банк нь 11 дүгээр зүйлд заасан санхүүгийн механизмын 
үйл ажиллагааг түр хугацаагаар зохицуулах үүргийг хүлээсэн олон 
улсын байгууллага болно. Үүнтэй холбогдуулан 11 дүгээр зүйлд 
заасан шаардлагуудыг биелүүлэхийн тулд Дэлхийн байгаль орчны  
сангийн бүтэц, зохион байгуулалтыг зохих ёсоор өөрчилж, түүний 
гишүүнчлэлийг бүхнийг хамарсан шинжтэй болгоно.

ХОРИН ХОЁРДУГААР ЗҮЙЛ

Соёрхон батлах, хүлээн зөвшөөрөх, батлах буюу нэгдэн орох
1.	 Улс орон болон бүс нутгийн эдийн засгийн хамтын ажиллагааны  

байгууллагууд энэ Конвенцийг соёрхон батлах, хүлээн зөвшөөрөх, 
батлах буюу уг Конвенцид нэгдэн орж болно. Конвенцид нэгдэн орох 
нь түүнд гарын үсэг зурахад нээлттэй хугацаа дууссаны  дараагийн 
өдрөөс эхлэх бөгөөд соёрхон баталсан, хүлээн зөвшөөрсөн, баталсан 
буюу нэгдэн орсон тухай батламж бичгээ Эх хадгалагчид хадгалуулна.

2.	 Гишүүн орнууд нь Конвенцийн оролцогч Тал болоогүй Бүс нутгийн 
эдийн засгийн хамтын ажиллагааны  ямар нэг байгууллага Конвенцийн 
оролцогч Тал болоход уг Конвенцид заасан бүхий л үүргийг биелүүлнэ. 
Мөн ийм байгууллагын хувьд түүний нэг буюу хэд хэдэн гишүүн улс 
энэ Конвенцийн Тал болсон тохиолдолд уг байгууллага болон тэдгээр 
гишүүд Конвенциор хүлээсэн үүргээ хэрэгжүүлэхэд тус тусын хүлээх 
хариуцлагын талаар шийдвэр гаргана. Ийм тохиолдолд уг байгууллага 
болон түүний гишүүн орнууд Конвенциос урган гарч байгаа эрхийг 
давхардуулан эдэлж болохгүй.

3.	 Бүс нутгийн эдийн засгийн хамтын ажиллагааны  байгууллагууд нь 
соёрхон баталсан, хүлээн зөвшөөрсөн, баталсан буюу нэгдэн орсон 
тухай батламж бичигтээ Конвенциор зохицуулагдах асуудлуудаар 
өөрийн эдлэх эрхийн хэр хэмжээг мэдэгдэнэ. Мөн эдгээр байгууллагууд 
нь өөрийн эдлэх эрхийн хэр хэмжээг өөрчилсөн бол энэ тухай Эх 
хадгалагчид мэдээлэх бөгөөд тэр нь бусад Талуудад мэдээлнэ.

ХОРИН ГУРАВДУГААР ЗҮЙЛ

Хүчин төгөлдөр болох
1.	 Соёрхон батлах, хүлээн зөвшөөрөх, батлах буюу нэгдэн орсон тухай 

тавь дахь батламж бичгийг хадгалуулахаар хүлээн авснаас хойш ер 
дэх хоногт энэ Конвенц хүчин төгөлдөр болно.

2.	 Соёрхон батлах, хүлээн зөвшөөрөх, батлах буюу нэгдэн орсон тухай 
тавь дахь баримт бичгийг хадгалуулснаас хойш уг Конвенцийг соёрхон 
баталсан, хүлээн зөвшөөрсөн, баталсан буюу нэгдэн орсон улс орон 
буюу бүс нутгийн эдийн засгийн хамтын ажиллагааны  байгууллагын 
хувьд дээрх баримт бичгээ хадгалуулсан өдрөөс хойш ер дэх хоногт 
хүчин төгөлдөр болно.

3.	 Дээрх 1, 2 дахь заалтын хувьд бүс нутгийн эдийн засгийн хамтын 
ажиллагааны  байгууллагаас хадгалуулсан баримт бичиг уг 
байгууллагын гишүүн орны  хадгалуулсан баримт бичгийн нэмэлт гэж 
тооцогдохгүй.

ХОРИН ДӨРӨВДҮГЭЭР ЗҮЙЛ

Тайлбар

Энэ Конвенцид ямар нэгэн тайлбар хийж болохгүй.

ХОРИН ТАВДУГААР ЗҮЙЛ

Конвенциос гарах
1.	 Энэхүү Конвенц тухайн оролцогч Талын хувьд хүчин төгөлдөр 

болсноос хойш 3 жилийн дараа ямар ч үед Эх хадгалагчид бичгээр 
мэдэгдсэнээр Конвенциос гарч болно.

2.	 Конвенциос гарах нь Эх хадгалагч уг мэдэгдлийг хүлээн авснаас 
хойш нэг жилийн дараа буюу уг мэдэгдэлд тусгайлан заасан хугацаа 
өнгөрсний дараа хүчинтэй болно.

3.	 Энэхүү Конвенциос гарч байгаа Талыг түүний оролцогч Тал болсон 
Конвенцийн протоколуудаас мөн гарч байгаа гэж үзнэ.

ХОРИН ЗУРГАДУГААР ЗҮЙЛ

Адил хүчинтэй эх бичвэрүүд
Энэ Конвенцийн эх хувийг англи, араб, испани, хятад, орос болон 

франц хэлээр адил хүчинтэй үйлдэх бөгөөд НҮБ-ын Ерөнхий нарийн 
бичгийн даргад хадгалуулна.

ДЭЭРХИЙГ НОТОЛЖ доор дурдсан нэр бүхий төлөөлөгчид бүрэн 
эрхийнхээ дагуу энэ Конвенцид гарын үсэг зурав.

Америкийн Нэгдсэн Улсын Нью-Йорк хотноо мянга есөн зуун ерэн 
хоёр оны  тавдугаар сарын есний өдөр үйлдэв.


